
San Mateo o
Ju'hméé” kih' Jesis he™ ga“sii’
Mata’

Lajéé dsa-ma gyuh™ kyaa'Jesucristo
(Lc. 3:23-38)

1Jee’la” na~sii” jmii~ kih'1a"jéé" dsa” ma-gyuh~
kyaa' Jesucristo hi~ laa’ sa’ju” kih' David, hi~ ma’
laa' sa’ju” kih' Abraham. 2 Abraham ma’ laa'
jmii~ Isaac. Isaac he” ma’laa' jmii~ Jacob. Jacob
ma’ laa' jmii~ Jud4 kyaah' 1a7jéé” ggyh™. 3]Juda
ma’ laa' jmii~ Fare kyaah” Zara. Choo' hi~ he’
ga’laa' Tamar. Fare he” ma’ laa' jmii~ Esrom.
Esrom ma’ laa' jmii~ Aram. 4 Aram he” ma’ laa’
jmii~ Aminadab. Aminadab ma’laa' jmii~ Naason.
Naas6n he” ma”laa' jmii~ Salmén. 5 Rahab kyaah’
Salmoén ga’laa’ cho'jmii~ Booz. Rut kyaah” Booz
he” ga’laa’ cho'jmii~ Obed. Obed he” ma’laa' jmii-
Isai. 6Isai ma” laa' jmii~ rey David. Mé  Uria
kyaah” rey David he” ga’laa’ cho'jmii~ Salomén.
7 Salomén he” ma’ laa' jmii~ Roboam. Roboam
ma’laa' jmii~ Abia. Abia ma’laa’' jmii~ Asa. 8 Asa
he” ma” laa' jmii~ Josafat. Josafat ma’laa' jmii-
Joram. Joram ma’laa’ jmii~ Uzia. 9 Uzia he” ma’
laa' jmii~ Jotam. Jotam ma’laa' jmii~ Acaz. Acaz
ma’laa' jmii~ Ezequia. 19Ezequia he” ma’laa' jmii~
Manasé. Manasé ma’laa' jmii- Amon. Amén ma’
laa'jmii~ Josia. 11Josiama’laa' jmii~ Jeconia kyaah’
la7jéé” ggyh”. Jii~ kih' Josia ga“jddy' he™ wii” dsa”

Israel ta” hwa' Babilonia. 12 Ma ngéé” ma naa’
dsa” Israel ta” hwa' Babilonia, Jeconia he” ma’ laa
' jmii~ Salatiel. Salatiel ma’laa'jmii~ Zorobabel.
13 Zorobabel he” ma’laa' jmii~ Abiud. Abiud ma’
laa' jmii~ Eliaquim. Eliaquim ma“laa' jmii- Azor.
14 Azor he” ma’laa' jmii Sadoc. Sadoc ma’laa'
jmii~ Aqulm Aquim ma’ laa' jmii~ Eliud. 15 Eliud
he” ma’ laa' jmii~ Eleazar. Eleazar ma’ laa' jmii-
Matdn. Matdn ma’ laa' jmii~ Jacob. 16 Jacob he”
ma’ laa' jmii~ José, hi~ ga’laa' dsa fiuuh™~ kyaa'
Maria. Maria he” ga’laa’ choo'Jests hi~ ga’la"chee”
Cristo (he™ hngg' jdh™ hi~ na"hfiaa). 17 La7jéé”
jmii~ dsa” he” té~ gya'kyee” dsa” wa'ra” ga heen’
la‘jaa~ la‘jaa™ 14 ga’leg' kyaah’ Abraham, 1&°
ga'té’ David. La“ja™ té~ gya'kyee  dsa” ka"lah’, he”
ga’lgg' kyaah’ David 147jiih' ma” ga“jady’ he™ wii’
dsa” Israel ta”hwa'Babilonia. Ld7ja™ té~ gya'kyee”
ka"lah’, he” ga'l(x)@' la® ma’ ga'nady' Babilonia,

La’la” ga'lda chaa” Jesus
(Lc. 2:1-7)
181L.471a” ga'la'ma’ ga’la chaa” Jesucristo. Maria

chooy' ma’ nala” hmooh’ kiyh' kyaah” José. Pero
jaa' ja ga’ kaay ggyh’, ma'kyaa~ ba’ Maria gyuu”
kyaah'be”kih'Jmi~lle” Na~jngii'. 19]José, dsa fiuuh~
kyaay', ma’jmeey” he™ llu'jmah’, hi"sa” ma hnggy
' ma’” mi"kwah' dsa” kih' Maria, he ja~ ga’lla’
dséy' ma’ beey' to"ké” ba’. 20 Ma ngéé” ma’ jmeey”
huw'dsé™ 1d7ja-, ga’la’jndd” kiyh' jaa~ dngel kyaa'
Dio jee’na gwiiy~, hi~ ga“jah” siiyh™

—José,sa’ju” kih' David, ta”wa’ gah' kaah' Maria
na-, jmaidh' dsa mé” kyaah'. Jééh’, kyaah  be’
kih' Jmi~1lle” Na~jngii' ba” ja-, he™ kyaay~ gyuu".
21La"chaa” jaa” gyeu” kyaay' hi” mi‘cheeh’ Jesus,
jééh” hi~ he” 144" dsa"gooh” hnah” kih' dso’kye™.

22 Ga’la’jé” he™ ja~ ga’la’ mah' la“te' 1d'koo~
ga’jah” dsa” hi~ gangéé' juu' kih' Dio llo%joo’,
l4°koh” ma’ ga“jayh”:
23Jaa” chih'mé"kwaa™ hi” sa"ma~jéé” dsa fiuuh™,
kaay' gyws” mah'ld"chaa” jaa™ gywu™ fiwuh™ kiyh'.
Hi" gyus™ he’la"chee” Emanuel.

Juu'la” hngg'jah™: Dio kyaah’ jne’.

241.4°koo” ma’ ga'fie' José jee’kéy ja~, ga'jmeey’
la’koo” mada” he~ ga’jmee” &ngel kyaa' Dio
kiyh', ga*heeh™ bih' ga'kaay' Maria. 25 Pero sa”
ga'la’kyuuy™ 147iih' ga’ld"chaa” gyws™ fiuuh”
to"né& kyaay', hi~ ga'mi‘cheey~ Jests ma ngéé”
ma~la chaay".

2

Dsa™ hi- ma’ kywah™ ha™ ld~ chaa' nuw” gyuwuh'
ga’jmady’jogh' gysu™ Jesus

1 Ga’la'chaa” Jesus Belén, koo™ jwii~ mah~
he” hla™ hwa' Judea, 14°koo~ ma’ laa' Herode
dsa"ta’jee”ja~. Hi" 1la’koo™ ma’ ga’la"chaa™ Jesus,
ga'lla'nda’ ta” jwii~ Jerusalén dsa™ hi~ ma’ kywuh~
ha~ 14" chaa' nus” gyush'. Hi™ he” ya'méaa' ta’la”
ga’hya™ hyoo™. 2Hi" ma’ ngiiy” juu":

—¢Na” rey kyaa' dsa” judiu hi~ ma~la"chaa™
Ga’jéé€’ jnadadh’' ga*hfiaa” nuu” kyaay' ta’la” ga*hya~



San Mateo 2:3 iv San Mateo 2:10

hyoo™. He’ja” ma“ya ngg' jnddh' mah' jmee’
jnadh’ juuh~ kiyh'.

3L4a’koo” ma’ga'nuu’ rey Herode 1dja", ga’hee'
ba’dséy', hi“ja"ba’ld"ja” ga’la'kih'la"jéé dsa™ hi~
ma’ tddh’ Jerusalén. ¢ He"ja™ ga'jmee” rey mada’,
ga‘tééyh' la“jéé” dsa kaah’ kyaa' jmi~dsa” kyaah’
ta"jwoh'kyaa'leymah'ga ngiiy” juu' kiyh', ha™jee’
jwii~ la'kwaat™1d"chaa™ Cristo. SMah'ga“jah” dsa~
he” siiyh™

—Jee’ jwii- mdh~ he™ chee™ Belén he™ hla™ hwa'
Judeaba’ldchaay~. Jééh’,1d7ja” ga’sii’ jaa™ hi" ma’
ngéé~ juu' kih' Dio jaa"
6Hne~ Belén, jwii” mdh~ he™ hla™ hwa' Judea,
sa” jah' hne” méah' ga’ kih' 147jé" jwii~ kaah” he~

na"hee” hwa'na-.
Jééh’, kyah' hne” ya~héé'jaa™ hi~ ka' n&’, hi~ haa’
dsa~ Israel hi~ laa'dsa™ kyaan'.

THe~ ja jee na hméaa ba’ ga“tééh' Herode dsa”
hi~ ya nia' ta’la” ga’hya~ hyoo , ga‘ngny' juu
kiyh'joh” ]mﬂ ma hya he” ga “jééy' ga'hfiaa” nuw’
he’”. 8Ja"ga’ ga'chee’ dsih” ta” Belén, mah' ga“jayh”’
sityh™

—Go™nadd” hndh” jee’ 007, gokii' da’ hndh” juu'
kwee~ kih' gyuu™ he”. Wara™ ga“jnddh” hnah’, ja~
ya nddh' hndh” jmeeh' hndh” juu' kin“, mah' jnéd”
ka~ldh” niin* najmeen’' jush~ kiyh'.

9Lakoo™ ma’ ga'nuuy” juu' kih' rey, ga'niay".
Hih' chanau' hi ga'jééy‘ ta'la' ga'hya hyoo ,
ma’ kyaa' gyus. ]ee ja~ ga heey koo™ hweh".
10 L4® ma’ ga“jééy' 18~ ma~hee” ja ba’ chamnuw’

he’, ga'la’chaay” llu' cha miih~. 11 Ma’ ga“taayh'
chaneh” ja~, ga ]eey gyud” kyaah Maria chooy

]a ga ga ]uuyh jnéy” ga ]maay jegh'. Ga~ nay
jee’ ma’ tddh’ kuu’ kiyh' mah' ga’kwééyh' kungg",

ga’kwééyh' wa'chu™, hi* koo~ ga’ he™ chee” mirra.
12 Ma"ngéé” he™ ja -, ga'mi’jnda- Dio kih' dsa”
he” jee’ na"gwiiy” mah' mo’so” ma’ dsa~jeeyh' ta”
jee’ ma’ gya' Herode. Ga’jluuy’ jyoh” jwé' mah'
ga'llanddy ta” hwa' kiyh'.

Ga'nady'ta” hwa' Egipto

13La’koo” ma’ ga'nadd dsa” hi~ kyush™ ha™ 1a"
chaa' nuu” he’,jaa™ dngel kyaa' Dio ga’la"jnaa” kih'
José jee’ ma’ kéy” mah' ga“siiyh™:

—Noo7, jdd" gywu~ kyaah' chooy' mah' go™nda’
hndh” ta” hwa' Egipto. Jee’ 00” jah' ta'’ko~jiih' lloo~
jmii’ jmeen' juu' kyah'. Jééh” hnaah™ Herode gyuu~
mah’jngééyh'.

14 La"koo™ ma’ ga'fie' José jee” ma na gwii,
ld"chah” hwé' ja~ ga’jddy' gyws~ kyaah’ Maria,
ga'nddy'ta” hwa'Egipto. 15]Jee’ja” ga“taayh'la jiih'
ga’juu’ Herode. Mah'1d5ja™ 1a"te' 14"koo™ ga’jah’
dsa”hi~ga'ngéé'juu'kih'Dio, 14" ma’ga“jayh”: “Ta”
hwa' Egipto ga“tééhn” gyua™ kyaan™.”

Ga’jmee” Herode mada juu’ ld’jéé” gyuwu™ Munh”
16 Ma’ ga’la’liih™ Herode ga mi‘goo™ dsa™ hi~
ma’ kyauh™ he” kiyh', ga“la‘lleey” jwérte. He ja~
ga'héy” joh” jmii’ ma~la"hii' 18~ ma’ to™né” ga“jée’
dsa” he”nuu’. Mah'ga“jmeey” mada”kih'hlgg  he~
jngééyh" lé'jéé' gyaa nauh hi~ ja ga ga'lé'chaa'

la"kye™ kih'hi~ ma’tddh’jah™1a ku 1a7jii' kih' jwii~

ja~. 17La%ja” ga’la‘te' 1a’koo™ ga’jah” Jeremia hi~

ga'ngéé'juu' kih' Dio jaa', he™ lle’1d’1a™:

18 Ga’la nuuh” koo™ juu' jee” jwii~ Rama,

peer” ti'meeh~ dsé' dsa”, hooh~ dsa~, hgg~ dsa".

Sa’ju” kih' Raquel ba” he” hi~ hooh™ kih' gyuu~
kyaa'.

Sa” hii” ngh' dséy’, kih' he™ ga’juu’ jwéé” gyuu~
kyaay'.

19 Ma'ngéé” ma-juu” Herode, jaa~ angel kyaa'
Dio ga’la’jndd” kih' José jee’ ma’ na~gwiiy ", hwa'
Egipto. 20 Mah' ga“siiyh™

—Noo", tee' gyuu~ kyaah' chooy', mah' gwaah"~
ta” Israel ka“1dh". Jé€h’, ma~juu” ba hi~ ma” hneg'
ma’ jngééh’ gyuu.

21 He"ja~ ga'nooy” mah' ga“tééy~ gywu~ kyaah’
chooy', ga'nddy ta” hwa' Israel ka-1ah”. 22 Pero
ma’ ganuuy” kih' Arquelao hi~ ma” jmee” hih”
hwa' Judea lla” jmiiy~ Herode, he"ja~ ga’la"goyh”
ma’ dsa"nddy ta” ja~. Pero ga'mi‘jnda- Dio kiyh'
jee’ ma’ kéy" mah' ga'nddy' ta” hwa' Galilea ba’".
23Ma’ ga’llanady ta ja’, ga'taayh'jwii- he™ chee”
Nazaret. Mah'lad%ja™ 1a"te' 14’ koo~ ga“jah” dsa™ hi-
ga'ngéé'juu' kih' Dio: “Nazareno ba’jah” dsa™ kih'
Jesus.”

3
Ma’ kwa” Jwaa” juu' jee’la' hwa' kii*
(Mr. 1:1-8; Lc. 3:1-9, 15-17; Jn. 1:19-28)
1 Ma‘ja” fiee’ Jwaa™ hi~ ma’ choo™ jmii~ ta” hwa'
kii“ kih' Judea na’kway~ juu'. 2L4d"la” ma’ jayh”™

—Jeeh hndh” kih' Dio, jééh’, ma~ya~jah” he~ jaa’
Dio dsa~1a*hih” kih'.

3 Kih' Jwaa™ ba’ ja~ hi~ ga’hlééh” Isafa hi-
ga'ngéé'juu' kih' Dio jaa’,1a  ma’ ga‘jayh”

Kii~ nush™ koo™ lle” he™ hlééh™ hwa' kii~ jee” sa”
kwa™ ni” miih™:

“Mi llu hndh” jwé' kih' Dsa~jggh' jnén".

Mi lluy® hndh” hfiaah' mah' jay" ko dsoo” jwé",
ga’jah’ Isaia.

4 Hmiih~ kih' Jwaa™ ma’ 1a' kyaah’ jiiu” camey”,
ma’ na"hfiws” tuyh' kyaah” koo~ loo” jah’. Ma’
kuyh~ iih~ hi® ma” hiyh~ tah' he” ma’ cha™ moh”.
> He7ja~ jwéé” dsa” hi~ ma’ chaa~ Jerusalén
ga'lla'ndd’ jee’ ma’ cheh' Jwaa~, hi® la‘ja-
ga'lla'ndd’ hi- ma” chaa™ la’kaa” hwa' Judea,
la’kye™ hi” ma’chaa™1a"ku 147jii' kih' jmii~ Jorddn.
61L.47jéé" dsa” he’ ma’ mi“jnddy” he~ hliih' he™ ma’
jmeey” hi” ga“chaa'Jwaa~ dsa™ he” jmii~, cha’jmii~
Jordan.

7 Ma’” ga“jéey' jwéé” dsa- fariseo kyaah” dsa-
saduceo hi~ na’ndé’' jee’ ja~ mah' ma’ choo' Jwaa™
jmii~ kiyh', he"ja™ ga“jayh” ga'siiyh™ dsa™ he”:

—Ma’ra” hi~ he”joo’siih’ miih~ laah' hnah”. ¢Hii~
na” hi- ma~sith"hndh”he~ 14ah” hnah” kih'he™ wii’
he™ mangoo' ya'jah™ 8 Go~taah” hndh” 14°koh”
lle* kih' mah' mi“jnda' hndh” he” ma~jeeh™ hnéh’
kyaah’ Dio. 9 Moto” jmee™ hndh” huu'dsé™: “Lee”
ba’ kyaa' jnddh' he™ laa' jnddh' saju~ kih' Abra-
ham.” Jééh” jnd” jwahn”, lih” ba’ Dio jmeey' hwéé-
saju” kih' Abraham kih' kuu la~. 10 Hee™ fie
1ah~ ma nallu’ mah' dsa“tu' chaah' hma~. La"jé"
na’hma~ he™ sa” llu' mii' kih', he™ ja~ dsa™tu" mah'

tooyh™ cha’je™. 11Ma'ra”ju'dsoo’,jnd” chaan"hnéh”
jmii~ kyaah’ jmii~ ba” 147jéé” hndh” hi~ ma~jeeh”
kyaah’ Dio. Pero hi~ ja* kéé~ kin~ jggh' ga’ 1a"koh”
jnd”. Ni” sa” té&’dséén’ kan' loo™ he™ ha’ tiiy’. Hi~
he” chaa' hndh” jmii~ kyaah’ Jmi~lle” Na~jngii', hi”
kyaah’ je~ ka"lah”. 12 Hii" cheh' mi~llu' mi'trigo,
ma-chooyh™ he™ kyaah” jwdy~. Kooy  mi 'trigo
kiyh'llay' llu’, ja"ga’ tooyh™ wa'hlgg~ kih' trigo ja~
cha’je” jee’mo’so” huu” jih'koh”—ga“jah” Jwaa™.

Ga’saa” Jesus jmii-
(Mr. 1:9-11; Lc. 3:21-22)

13 Ma‘ja” ya'héé' Jesus hwa' Galilea, ngooy' ta”
cha’jmii~ Jorddn jee’ ma” cheh' Jwaa™ mah' saay”
jmii~. 14 Pero Jwaa” sa” ma” hii” ma’ chaay' jmii".
Ma’jayh” siiyh™

—Jn&” ba’ jmee” bii' kin” chaah’jnd” jmii~, mah’
hne™ ba" ngiih’ kin® chaan” hne™ jmii™.

15Mah'ga“jeeh™ Jesusjuu' kiyh' ga“siiyh™

—Taa” ba” kih'. Jééh’, 1aja~ ba” sooh™ jnan’
mi'ten'1d7jé" mada” he™ ga’jmee” Dio.

Ja"ga’ ga’heeh™ Jwaa~ ga'chaay' Jesus jmii .
16 Mangéé” ma-saa” Jeslds jmii~, ya héey'
cha’jmii~. Lachah” ja~ ga'na” gysuh' jmi gyuu”
mah' ga’jéé’' Jesus Jmi-lle” kih' Dio ga‘jyoo’ né’
kiyh', laa’ ld’koo™ jaa™ juu”. 17 Ma‘ja” ga’la nush’
koo~ juu' he™ ja' gyuuh' he” ma’jah™

—Hi~ la~ he” gyus™ kyaan™ hi~ hnaan™. Peer”
chaan™ llu' kyaayh'.

4

Ga’ka' hi~sa’llu’ dsé’ Jesus
(Mr. 1:12-13; Lc. 4:1-13)

1Ma™ngéé he™ ja~, ga'jog’ Jmi-lle” kih' Jesus ta”
hwa' kii*, mah' ka' hi“sa’llu’ dséy'. 2 To'loo" jmii’
to'loo’ hweé' sa” ga'kuh ga'hiyh' Ma ™ngéé” he”
ja",ja'kyoyh™. 3Hi"ja'hi~ ga'ka' dséy' chuh” kiyh'
mah ga’jayh”

—Cher'mah'dsoo”laah'Joo” Dio, jmee”hih” mah'
lii" he'niih™ kuu he™ tdah'la".

4Mah' ga“jeeh” Jesus juu' kiyh'":

—Ma™na“sii” ba: “Ja” mala® kyaah” he~
kih"hihn~ jmee” chaa™ jne’. Kyaah' 1la7jé" juu'
he™ hlééh™ Dio ba"jmee” chaa™ jne’.”

SMa~ ngee' he~ja~ ga'jm hi“sa’llu'kiyh'ta” jee’
ch1h'gwah ]WH najngi he chee” ]erusalen Ma’
ga'llanddy' jee’ ja~ ga'jady' 14~ ga’té” gyuuh' kih'
gwah” juuh’, 6 ga’siiyh™:

—Cher'mah’dsoo”laah'Joo” Dio, jwédé ™ hfiaah'l14"
ga'té” hwa', jééh" na~sii- ba’ka 1ah”:

Dio chee' dngele kyaay' koo” kyah'
mah'jddy" hne” kyaah’ gooy,
ldja” mo’so” lla~fiu' tith'né” kuu'.

7Mah'ga“jeeh” Jesus kiyh'™:

—Manasii- ba” ka’lah™ “Ta” ka™ dsé’ Dio hi~
laa’' Dsa"jggh' kyaah'.”

8 Koo~ ka~lah” ga“jaa’ hi~sa’llu' 1a” ga“té” koo~
moh” fiii” mah' ga*heeyh' l1d’kaa~ jee” jwii~ kaah’
kyaah' ga’ld"jé” ga” he™ la' na’hfiaah’ he™ cha™ kih".
9Mah'ga“jayh”

—Ga’la’jé” he na- kwééhn™ hne~ chermah’
ga’juuh’jnéh’ chamén’, jméadh'jnd” jgghn'.

10Ta"ga’ ga“jah” Jesus siiyh™:

—Wa’la"ggh” hne~ kin™ Tana’, jééh” ma na sii~
ba’ jee’ jyoh” ka“1dh”: “Kih' Dsa"jggh' hi~ laa" Dio
kyaah'ba’jmeeh'jush™. Kih'jaa™ hiiii” bih' jmeeh'’
ta’he'.” 11Ja"ga’ga’la @@ hi“sa’llu'kiyh'. Li chah”
ja~ ya'naa' dngele, ga'jmeey” ta’he'kih' Jesus.

Ga’lgg' Jesus kway” juu' hwa' Galilea
(Mr. 1:14-15; Lc. 4:14-15)
12Ma’ ga'nuu’ Jesus hda’ Jwaa™ nehfie', ngaayh'
ta®” hwa' Galilea. 13 Sa” ga“jdy” jwii~ Nazaret,
ngaayh' na’'gyay” jwii- Capernaum ba’, jwii~ he~
hla~ cha’hoo” jmi“jush™. Hwa' kih' dsa~ kyaa'
Zabuldén kyaah’ Neftali ba’ja~. 14 La"ja™ ga’la“te’
juu' he ga*hlééh” Isaia hi~ ga'ngéé' juu' kih' Dio,
13" ma’ ga“jayh”:
15Hwa'kih' Zabuldn, kyaah’ hwa' kih' Neftali,
he~ kye™ hngaah' ko taa™ kih' jmii~ Jorddn, ta”
cha’hoo’ jmifieeh”,
la’kaa™ jee’ja” la'hwa' Galilea jee’ tddh’ jwéé” dsa~
hi~ sa”laa"judiu,
16 dsa™ he” hi~ ma’ ga'nda” jee’ na"hoo~ ga’jééy’
koo™ wa’je” juuh.
Ga’la"jnd"koo” wa’je” kih'hi~ ma’tddh’jee’ma’hii’
goo~ juuy’.
17L4" ma‘ja~ ga’lgg’' Jesus kwa™ juu', ma’ jayh”:
—Jeeh' hnédh” kih' Dio, jééh” ma~ya~jah™ he~ jaa’
Dio dsa~1a"hih” kih".
Ga'tééh’ Jesus kyee” hi- ma’tadh’ jwd™ sa’hma'
(Mr. 1:16-20; Lc. 5:1-11)

18Jee’had Jesus jwé'ngoo'ta” cha’hoo’jmi jush”
he™ hla” hwa' Galilea, jee” ja~ ga“jééy’ Simo6n hi-
ma’ tééh™ dsa~ Pee’, kyaah” Andre” ggyh™. Lauu’
hi~ he” ma’ tddh’ jwd~ sa’hma' cha’jmii~, jééh” he”
ja~ba’ma’la' ta’kiyh'. 19 Mah' gasiiyh™

—Yanddh” hnadh” kyaah’ jnd” mah' mitéén’
hndh” ha™ 14" jmeeh' hndh” mah'leeh” hnah” dsa-,
lla” he” ma’leeh” hndh” hmooh™.

20 La*chah” ja~ ga’kyey~ sa’hma' kiyh' mah'
ganddy kyaah' Jesus. 21 Ma ngéé” gyih' ko niih~,
ga'jééy’ jiiah” ga’ uu'. Jaa™ he” Jacobo, joo” Zebe-
deo, kyaah' Jwaa™ dsa fiuuh™ ggyh”, ma’ tdah’
neh™ na'moo” kyaah’ Zebedeo jmiiy~, ma” hmiiy~
sa’hma' kiyh'. Mah' ga“tééyh’. 22 La chah” ja~
ga hiiy” na'moo” kyaah’ jmiiy- mah' ga‘jmeey’
ko~jgh” kyaah’ Jesus.

Ga’kwa’ Jesus ju'hméé’
(Lc. 6:17-19)

23 Ga'ngéé” Jesus la"’kaa” hwa' Galilea, ma’
mi~tééy dsa” neh” gwah™ mah™ he™ tgg” 1" koo™
la"koo™ jee” jwii", ma” kway juhméé” ha™ 14~ jaa’
Dio dsa” 1a’hih™ kih". Ma’ mi~hladdy” dsa~ kih' wa’
he” cha™ he™ dsoo’. 24L&  ga'té” hwa' Siria ga'nuu’
dsa” kih' Jests. He ja” nandd' dsa™ na’jady” jee’
ma’ cheh' Jesis ga'la’jéé” hi~ ma’ jéé” wii" kih’
na“ku nangii' dsoo” hlith', 1d’kye™ hi~ ma’ kye~
lle” hlith', kyaah” hi~ ma’ dsa~juu” fiee’, 1d7ja™ hi-
mo’so” liih® goo™ ti. Ga'mi'hlday” 1a“jéé" hi~
he”. 25 Peer” jwéé” dsa™ Galilea ga’lla’lle’ kaah'
kiyh' kyaah” hi~ ma’ chaa™ Decépoli, hi” ma’ chaa~

Jerusalén, hi” ma’chaa™ Judea, hi”jfiah” ga’hi” ma’
chaa™ hngaah'jmii~ Jordan.

S

Ga’kwa’ Jesus cha'miih~ juu' ld® ma’ gyay
lle’koh’

1 Ma’ ga“jéé’ Jesus jwéé” dsa™ hi~ ma’ tddh’ jee’
ja-, ga*wiiy' mah' ga*gyay~ lle’koh”ja~. Ga’la‘jéé”
jnadh ' discipulo kyaay' ga’kuh' jnddh' jee” ja~.
2Ga’lgoy' hlééyh~ dsa, ga‘jayh”

3—LIu'la'kih'hi~laa” sa” jmaa’' ni” miih~. Jééh’,
hi~ he” ba’ jaa' Dio 1a’hih™ kih". 4 Llu'la’ kih' hi~
tddh'ki"hooh". Jééh’, jmee'ba’ Dio ngh'dséy’. SLIu'
la' kih' hi- hwaa’. Jééh”, hi~ he” ba’ téé' hwa' he-
ga’jah” Dio le” heey”. 6 Llu' la' kih' hi~ kuh™ngii
dsé' jmeey’ he™ llu'. Jééh’, hi~ he” ba” hyoh™ 1a"jé"
he~ lla”kyaay'. 7 Llu'la’ kih' hi~ dsa"la fiih” dsé'
dsa"kyaah'. Jééh’, la~fiih” dsé' Dio kiyh' ka"1ah’".
8LIu'la’'kih'hi™ na~jngii' tuh~dsé'. Jééh”, hi~ he”ba’
téé'jéé' Dio. 9Llu'la’'kih'hi~ hnooh™ ha~ 14" jee” hii'
tii’ kih' dsa™. Jééh’, hi~ he” ba’ tééyh' joo” Dio. 10 LIu'
la'kih' hi~ ga'ni4 jéé~ wii’ kih'he~ jmeey” he™ 1lu’.
Jééh’, kih'bih'la' jmi~gyuu” jee’jmee” Dio hih™.

11 °Llu' 1la' kyah' hndh” chermah’ dsoo” kin”
ga'hlééh” dsa- wii” kyah' hnédh’, hi® chermah’
ga‘jmeeh”dsa” hndh’, hi"chermah’'ga hlééh'dsa"
hnéh” juu' pa’jnah’ he™ la’ juu' ta”juu’. 12L4" ma’
chaah™ hndh” ld7ja”, wa’ chaah™ hndh” llu', wa’
jéé~ hoh” hnah’. Jééh’, hfiah~ ba’ hndh” koo™ he~
llu' gyush' jmi~gyuu”. Ja~ba’ld"ja” gajmeeyh” hi-

1

ga'ngéé' juu' kih' Dio hi~ ma’ tddh” jaa' ga’ kyah'
hnah”.

Ga'kwa’ Jesus juu' kih' wa'fie’ kyaah’ waje~

(Mr. 9:50; Lc. 14:34-35)

13’"Hnédh" laah'1d koo™ wa'fie’ kih' hwa'la". Pero

chermah’ ga’jfiuuh’ he™ fii* kih', ha™ ld7ja~ Li"
ka“ldh” 1d" ma’la'. Mo’so” jméa’ go"te”. He™ be'
ba’ dsa” ja~ cha’jwé’, jee’ ja~ he’soh’ dsa™ né” kih'.
14 Hnah” laah' 14 koo~ wa’je” kih' dsa™ jmi " gyuu.
Wa’ jmeen” koo™ jwii~ he™ hla™ gyush' né” moh’
sa” le” dsa"hmé&a'. 15 Hi" 1d7ja™ sa” chaa™ hi~ hih'
wa’je” mah' chiyh' neh™ wa’goo”. He~ chiyh' jee’
fiii” ba” mah' 1a"jnd” kih' dsa™ hi~ tdah” 1d"kaa"
chaneh”. 16 He"ja~ wa’ jnd” wa’je” kyah' hnédh’
cha'né’ 14"jéé" dsa-, mah'wara™ ga“jééy'la"jé" he~
llu' he™ jmeeh™ hndh’, jmeey’ jush™ kih' T44" jnan’
hi~ gya' gyuuh'.

Ga’jmeeh’ Jesus juu' ha™ ld” la’ ley

17°Ta” jmee™ hndh” huw'dsé” he™ ma~jan™ mah’

millaan' ley kih' Moisé. Ni® sa” millaan' 1a7jé"
he~ ga*hlééh”1a7jéé” hi~ ga'ngéé'juu' kih' Dio. Sa”
ma~jan~ mah' millaan' he~ ja-, he™ miten" kih'
juu'ja” ba’ja  maTjan". 18Ma'ra” ju'dsoo” jwééhn~
hnéh’, ta’kg~jiih' cha™ gyuuh' hwa'la™, sa” hee” ni”
koo™ hwéh” méh~, ni” koo™ mi'punto he™ na~sii~
kih'ley ja-, jaa' sa” ga’ma~la"te' ga’la’jé". 19 He"
ld7ja", chermah’ chaa™ hi~ ga*hlddh~ koo™ mada”
pih' kih' ley la”, hi® chermah’ 1d"ja~ mi“tééy”
dsa”, leey jaa™ hi méh' ba’ gyuuh' jmi~gyuu” jee’
jmee” Dio hih®. Pero chermah’ hi~ mi~te' kih'
ley hi" mi“tééy” dsa” he™ mi~tey' ka“lah’, hi~ he’

ba’ lee” jggh' gyuuh' jmi~gyuu” jee” jmee” Dio hih".
20 He"ja~ hlééhn” hndh’, cher'mah’ sa” ga“jmeeh’
hndh” cha"ga'miih~ ta’ llu' l1d’koh” te' he™ jmee”
dsa™ hi~ kyuuh~leyhi“ld"koh”te'he™ jmee™ fariseo,
sa” le” go'taah” hndh” gyuuh' jmi"gyuu™ jee” jmee”
Dio hih".

21°'Ma nueh™ ba” hndh” ha™ 14” jah” né’ ley kih'
Moisé 1a° ma’ ga'siiyh™ dsa” ma gyuh™ jnén:
“Ta” jngééh™ dsa”. Cher'mah’ hi~ ga“jngééh’ jaa~
dsa kyaah’ ma'ra” he™ ngg' ba’ ta’ kiyh'.” 22 Pero
jnd” jwééhn~ hnéh’, chermah’ hi~ ga’la’llee’
kyaah” ggh”, ma na~“bdayh' dsoo”. Hi" cher'mah’
hi~ ga“jdh” sith® dsa"kyaah”: “Peer” taah™ hne™”,
hi- he” nee¢' ta” kih' chamé dsa"kaah’. Hi"
chermah’ hi~ ga’jwa’ dsojwii” kih' ggh™, hi~ he”
lle* kih' dsoo’ cha’je™.

23 "He"ja~ chermah’ go’kah' kuu’ kyah' né&
na’hyoo” hi* chermah’ ga“lda"dsooh™ hoh’ jee” ja~
he™ hd" dsé' jaa™ ggh’ kyaah hne~, 24 jee’ ja~ ba’
kye™ kuu’ kyah' cha né na’hyoo” mah’ gwa da’
to"né” go-jeeh' juu' kyah' kyaah” ggh'. Ja"ga’ fieh"
ka~ldh” ya~tggh' kuu’ kyah' né’ na’hyoo’.

25’Chermah’ chaa™ hi~ hngg' hnéé' hne™ chané’
dsa"ta’, jmee’ bii' gotaah’ hndh” juu' kwee~
kyaayh” na'kgh” ta’ko~jiih' cha™ jmii, mah' sa”
ngééy' hne~ goo™ jwéé™. Ld“ja" mo“so” jmee’ jwée”
hih® kih' poo~ taayh™ hne™ neh'fie’. 26 Ma'ra”
ju'dsoo” jwééhn~ hnéh’, sa~ ya"hééh' jee” ja-
ta’ko7jiih' sa® ma mi~hmaah’ 1d7jé" go~te™ he~
ngiiyh' kyah'.

27 "Ma nueh™ ba” hndh” ha™ 14~ jah” né€ ley
he™ siiyh® hndh™ “Hne” hi™ na’jee” goo~, ta

kaah™ hi~ laa' kyaa' jilah”.” 28 Pero jnd” jwahn’,
chermah’ hi~ jéé~ jaa~ dsa mé” hi® hee” dséy’
kaayh', kyaah’ huwdsé~ kiyh' ja~, ma jmeey’
dsokye™. 29 Ldja-, chermah’ mi'néh” ra lluu’
jmee’ tdh™ kyaah’ dso’kye~, lle’ go"te” mah' be'
uy’. Jééh’, llu’ ga’ kyah' he™ hee” miih~ jmi ngo’
kyah', 1a’koh” ga’ he™ goh' na~hfiaah' cha‘je”. 30 Hi"
chermah’ ma~gooh™ ra’lluu’ jmee' tdh™ kyaah’
dso’kye”, hnd' go~te” mah' be' wu”. Jééh’, llu' ga’
kyah'he™ hee’ miih™ jmi ngo'kyah’,14°koh” ga"he"~
goh' na~hfiaah' cha’je”.

31 "Hi® ma ™ nush™ hndh” ka’lah” he™ jayh™
“Ga’la’jéé” hi~ bee~ dsa mé” kyaa', hngg' chooyh'
je~ jee’ ma~beey' dsa"kyaayh.” 32 Pero jnd’
jwahn™ 1d°la”. Hi~ bee' dsa mé” kyaa', hi" sa”
cha™ he™ hliih' ma~jmeey” kyaah’jiiah” dsa " fiush ™,
he™ cheey ta” jwé” hlith' ba’ja™. Hi" 1a‘ja” ka lah’
hi~ kaa' dsa'mé” hi~ ma~beey' he’, he™ jmeey”
dso’kye™ ba’ja~ ka“lah’".

Ga hlééh’ Jesus kih' hi~ tdd~ gywuh' hwa'

33’Ma " nuuh™ ba” hndh” 1d° koo™ ga'siiyh™ dsa”
ma-gyuh~ jndn: “Ta” jmee” dsoo” he™ la' juu'
ta’juu’. Ja- mi“teh' hndh” kih' Dio he™ ga“tdah’
hfiaah' jmeeh'.” 34 Pero ld’la™ jwah™ jnd’, ta” taa
hfiaah'kih'ni“ koo~. Ta"tda  hndh” kih' gyuuh', jééh’
jee’ 00” ba’ gya' Dio. 35 Ta™ tdd hndh” kih' hwa’,
jééh’, né&” kih' hwa' chih’ ma~tii’ Dio. Ta” tdd" hndh’
kih' Jerusalén, jééh’, jee’ ja™ la’ jee” jwii~ kih' Rey
jogh'jnén'. 36 Ta™ tda  ka'lleh’, jééh’, sa” leh' jmeeh’
teg” ni” koo~ jfiu~, ni" sa” leh' jmeeh' 1dh~ ka~1ah".
37Cher'mah’jwah' hndh” “Jaah™, koo~ “jaah™ ba’

jwah' hnédh”. Hi" cher'mah’ jwah' hndh” “jah*ha",
koo™ “jah’ha™ ba” jwah' hndh’. Hi" cher'mah’ he~
ga’jyoh”juu' gwa’, he™ gwa”kih'dsa™ hlééh'ba’ja".

38’Ma nueh™ ba” hndh” ka~ldh” he™ jayh™: “Hi-
jmee” dsoo” miné dsakyaah’, jaha” la’ja”
mi“hmaayh'. Hi™ jlddh~ na’ja” dsa"kyaah’, jaba’
ld"ja~ mihmaayh'.” 39 Pero ld’la” jwah™ jnd".
Ta" jiih® hndh” kih' hi~ hfiaa™ dsé'. Cher'mah’ hi~
ga’jnoo’ koo~ jwoo' mo néh’, kwééyh' ka-lah’
jyoh” jwoo'. 40 Hi" chermah’ hi~ lla” hnii~ kyah'
mah' jiiuuyh’ sa’kooh™, kwééyh' ka~lah” la“kye~
hmih-lloo” kyah'. 41 Hi* chermah’ hi~ ga“jmee’
he™ wii” kah' lgg' kih' ko niih~, kye~ ga” jyoh’
ko niih™. 42 Chermah’ hi~ ngii” miih~ he™ cha~
kyah', kwééyh'. Hi" chermah’ hi~ hngg'lle” miih-
he” cha™ kyah', ta” jmee~ chaah™ kyaayh'.

Hngg' hndd” jne” hi- na"hgoh’ jndn’
(Lc. 6:27-28, 32-36)
43’Ma " nuuh™ ba” hndh” ka“1dh” he™ jayh™: “Wa’
hnaah” ome™kyaah'mah'wa na"hdah hi~ sa”laa’
ome” kyaah'.” 44 Pero ld’la” ba’ jwah™ jnd": Wa’
la"hnaah”™ hndh” hi~ sa” laa' ome™ kyaah' hnah”.
Ngii’ hndh” llu’ kih" hi~ jwa™~ dsojwii” kyah' hnéh”.
Jmee hnédh”llu'kih'hi~ na“hggh’kyah' hnéh”. Ngii’
hnédh” kih' Dio kih' hi~ jmeeh” hnéh”. 45 Mah'lad5ja"
leeh” hndh” joo” T4&" jnén' hi~ gya' gyuuh'. Hi™ he’
jmee” dsa"hya”hyoo~ kih' hi~ hlééh'la"ja~ kih' hi~
lluu'. Hi" cheey” jma’ ka“lah” kih' hi~ jmee” he~
llu' hi* kih" hi~ jmee” he™ hliih'. 46 Jééh” cher'mah’
hnaah™ hnidh” ma’la” hi~ hnda' hnah” ba’, ¢hee”
ba’ hfiah® hndh” kih' Dio ja™? ¢Che” sa” jmeey”

laja~ ka"lah” hi~ koo' ku'sih™? 47 Cher'mah’ kih'
ggh' ba’ hnidh” jmeeh™ hndh” Dio, ¢che” laah” hndh”
jmeeh™ hndh” koo™ he™ llu'? ¢Che” sa” jmee” 1d7ja~
hi~ sa® ma"heeh™ kih' Dio? 48 Wa’ laah' hnah”
lluu', 1d°koo ™~ laa' T4&' jnédn" hi~ gya' gysuh'hi~ lluu'
gote”.

I"Leeh™, ta” hnooh™ hndh” ha™ 14" jee’hlééh'dsa”
llu' kyah' hndh” wa'ra™ ga’jmeeh” hndh” koo™ he”
llu. Chermah’ ko"taa” ga” ga’jmeeh” hndh” mah'
jéé'dsa” kyah'hnéh’, sa” hflah” hnéh"ni" miih~ kih’
Dio hi~ gya' gyuuh'. 2 Wara™ ga’kwah” hnih” be’
kih' jaa™ hi~ lla~kyaa’, ta” jwii’ ni* jaa~ hee™ na~
ma~jmeeh’. Mah'sa” jmeeh' hndh” kwee™~ kyaah’
hi~ jmaa~ hiiii” mi~te' neh” gwah”, hi"1d"ja” jmeey”
ka-ldh” cha’jwé' he™ hnooyh™ ha™ 14" jee” hlééh'
dsa” llu’ kiyh' ba” ja~. Ma'ra” ju'dsoo” jwééhn~
hnédh’, ko“ja~ ba” hniih' maliyh™ jiieey'. 3 Pero
hne~, wara™ ga'kwééh' dsa” miih™ kuu/, ta” jwii’
ni“jaa” ma‘ke” laa' ome” kyaah'. 4Heh'ld"ja", sa”
jnd” he” ma~“kwééh' dsa” kuu’. Ma‘ja~ Taa' kyaah',
hi~jéé~14"jé" he™ sa”jnd”", mi~hmaayh'kyah'to’lo"
né’lajee dsa".

Ga'mi‘téé~ Jesus dsa kyaay' ha™ la~ chuuy’
kyaah’ Dio
(Lc. 11:2-4)

5 'Wara~ ga'té” jee’ ngith” kyah' kih' Dio, ta”
jmee” 14" jmee” hi~ jm&a~ hfiii’ mi~te’. Tih~ dséy’
na-tday hlééyh” kyaah’ Dio neh™ gwah™ mah™ hi”
ld"ja” jmeey” cha’jwé' jee’ ga'ndd dsa” mah' jéé'
dsa” kiyh'. Ma'ra” ju'dsoo” jwééhn~ hnéh’, ko~ja~

ba” hnith' ma~liyh™ jiieey'. 6 Pero hne”, wara~
ga'té” jee’ ngiih’ kyah' kih' Dio, go~he” jee” gwiih~
mah' jne” haah” kyah'. Ngii’ kyah' kih' Taa" hi-
sa” jnd". Maja~ Tad kyaah' hi~ jéé~ 1a7jé" he~
sa” jnd’, mi"hmaayh' kyah' to"lo™ né” 14"jéé" dsa".
7Wa'ra~ ga'té” jee’ ngiih’ kyah' kih' Dio, ta™ hlééh'
chamiih~ jiih~ koo™ néé' juu' he™ sa” jmaa’ ta’,
ld°koo~ jmee” hi~ sa” ma~heeh™ kih' Dio. Kih' he~
hlééyh* cha"miih~ jiih~ koo™ néé' juu', nuu' Dio
kiyh' laay’. 8 Ta” jmee” hnédh” 14~ jmee' dsa™ he’.

Jééh’, Taa' ]nan hi~ gya gyuah ma-fiey” ba” hee™

na- jmee” bii' jndn'jad' ja~ga’ ngiin” kiyh'. 9Lala"

ba’ hngg' ngith’ hndh” kyah'

T44 kyaa' jnadh' hi~ gya' yajwii', 147jéé” ba” wa’
jmee” dsoo” he™ laah' hne™ na“jngéé' go~te".

10Na~ mah'jmeeh' hih* jee’la".

Wa’ le” 14" hyoh™ hoh” hfiaah' jmi~gyuu” la~, ja~ba’
lakoo™ 1a’ gyuuh' ya jwii'.

11 Kwééh' jnddh’' na' he™ kih'hih’ jnddh' he™ jmee”
bii'kyaa' jnaéh'.

12 Jmee” jgh~ hoh” kih' he™ ma~hlddh~ jnédah’,
ja’ba’ 1a°’koo~ jgh™ dsé~ jndah' kyaah” hi~
dsa-hlddh” kyaah’ jnidh’.

13Ta"kwa~jwé'ka'he™ hliih' dsé~ jndédh’, 144" jnaah’
kih'he~ja".

Jééh’,jaa” hne~ ba’jmee” hih” kih'14"jé", kyah' ba’
la'ga’la"jé" be’,

hne~ ba” laah' jggh' kih' ga’la"jé” joh” jmii’ cha".
Wa’la'laja .

14°Cher'mah’ jmeeh™ jgh™ hoh” kyaah” dsa™ hi~
dsa"hlddh™ kyaah” hndh’, 1a7ja”~ ka"ldh” Taa" jnan’

hi~ gya' gyauh' jmeey' jgh~ dséy' kyaah” hnah”.
15 Pero chermah’ sa” gajmeeh” hndh” jgh~ hoh’
kyaah’ dsa™ hi~ dsa~hldah” kyaah” hnah’, 1a5ja"
ka~ldh” Ta4a" jnén" hi~ gya' gyush' sa” jmeey’ jgh~
dséy' kyaah’ hnih’ he™ dsa~hlaah™ hnih’ kiyh'.

Ga hlééh’ Jesus kih' he™ sa” kih"hih~ jne’

16’Tmii’ ma’ sa” kuh"huh” hndh” jee’ hlééh’ hnah”
kyaah’ Dio, ta” jmee™ hndh”lii* he™ ti'meeh™ hoh”
hndh” 14~ jmee” dsa™ hi~ jmaa~ hiiii’ mi~teh'. Hi-
he” jmee” lii mo™né” mah' jéé' dsa” kiyh' he™ sa”
kuh~hiyh™. Ma'ra” ju'dsoo” jwééhn™ hnah’, ko ja~
ba’ hniith' ma~liyh~ jiieey'. 17 Pero hne”, ma’ sa”
kuh~"huh” jee” hlééh” kyaah” Dio, ja~ jfiaah” lleh’
mah' gyih® mo™néh’. 18 Mah' ld“ja~, sa” la’leeh”
chamé dsa-, he” sa” kuh"huh’. Kih' Taa hi~ sa”
ld7jé” he™ sa” jnd’, mi"hmaayh' kyah' to’lo™ né
147jéé" dsa".

Ga’hlééh’ Jesus kih' he™ la’ hmooh'
(Lc. 12:33-34)
19°Ta” wa’ hnooh™ hndh” lla mah’ jmi gyus™ la”

cha"miih~ he™ la’ hmooh' kyah' hndh’. Jééh” jee’
la~ chaa™ jah” jwé~ cha miih™ hi® hya™ tujush”
147jé" he™ llu". Hi" dsa"taah' dsa~hii”~ mah" hiy".
20 Hnggh' hndh” mah' lla mah’ gyuuh' ya“jwii' he™
la' hmooh' kyah' hndh”. Jee” ja~ sa” chaa™ jah”
hi~ jwé™ ni” sa” hya” tujush™ ka“lah’. Hi" jee’ ja~
sa” chaa™ dsa"hii” mah' hiiy'. 21 Ha™ jiih' jee” hla~
he~ la' hmooh' kyah' hnéh’, jee’ja™ ba’ kye” hndh’
07jgh™ dsé~.

Waje™ kih'jmi ngo’ jndn’
(Lc. 11:34-36)

22 'Mi'né” jne’ la' 18’ koh” wa‘je” kih' jmi ngo’
jndn’. Lé&%ja”, chermah’ miméh’ la' llu’, la’kaa~
jmi'ngo’ kyah' ngé” jee’ wa‘je”. 23 Pero cher'mah’
la' hliih' mi'néh’, ga’la’kaa™ jmi 'ngo' kyah' ngé"
jee'na"hoo~ ba’. Ld“ja™, chermah’'wa’je” he™ cha~
kyah' la' na"hoo™ ba’, ha™ koh” sa” na”hoo~ jee’
ngéeh~.

Sa“le’jmee’jne’he' kih' Dio mah'jmee’jne’ he'kih'

kuu’

(Lc. 16:13)

24°Ni” jaa~ sa” 1a’kéh’” jmii’ jmee’ he' kih' uu'

dsa"kaah’. Jééh’, jmeey' nahidiyh jaa~ mah'
la*hnady' hi~ jiiah”.  Mitey' kih' jaa~ mah'
mi“kwayh' hi~ jiah” he”. Sa” 1la’kéh” hnah” jmii’
jmeeh' hndh” he' kih' Dio mah' jmeeh' hndh” he'
kih'kuu’ ka~lah’".

Ga hdd' Dio kwee™ go“te' ld'jéé” hi~ laa' kyaay'

(Lc. 12:22-31)

25’He"ja” jwééhn~hnéh”: Ta"ka™ hnah” huw'dsé”

ha~ 14" dsa 'ngéé” hnédh’, hee™ na” kuh’huh' hnah”.
Ta” ka~ hndh” huw'dsé” kih' jmi"ngo’ kyah' hnah’,
ha~ 14" tééh' hndh” hmiih~ he™ kéh' hnah’. ;Che sa”
kyee” ga’he™ chaa™ hndh”ld"koh” ga’he™ kuh huh’
hndh™? ¢Hi" che’sa” kyee” ga’jmi ngo' kyah' hndh’
la’koh” ga” hmiih™ he™ kéh™ hndh™? 26 Jé€' da” hndh”
la’koo™ la' kih' ta' hi~ héé” jwé” né" lle’. Sa” cha~
jngééy” ni” sa” chooyh™ mii', ni” sa” llay™ llu’ mii'
kiyh'. Pero T4& jndn' hi~ gya' gyuuh', ma'ra” he-
dah~ bih'. ¢Che” sa” kyee” ga’ hndh” 1d4°koh” ga’ ta'

he™? 27 ;Hii~ hndh” leh' jmeeh' saa” ga” koo™ 1éé-,
kih'he” jmeeh™ hndh” cha miih™ huw'dsé~?

28’¢He"la' jmeeh™ hndh” cha miih™ huw'dsé~ kih'
hmiih™ he™ kéh' hndh™? Jéé da” hndh” ha™ 14~
dsa"kwaa” wale'jee’nuu~. Sa” cha™ ta’jmee”, ni”
sa” hwéé~ wa'fie”. 29 Pero jwééhn™ hniah". Ma'ke”
na’hfiaah’ la’ hmiih™ he™ ga’kéh™ rey Salomon, sa”
ga’liyh' ma”kéyh™ hmiih™ he™ la' na’hfiaah'1d" koo~
la' wale' ja=. 30 Chermah’ ld“ja~ ga’jmee” Dio
na’hfiaah’ wa'le'he™ choo'né’nuu~ na’, mah'hg'jé’
dsa” neh” hwii, ha™ ga’sa” jmdayh™ hnih”llu’, dsa”
hi~ miih~ go~te'ba’dsoo”dsé". 31He ja” mo™to  ka"~
ga’hnih” huw'dsé™ jwah' hnah”: “¢Hee™ na™ kih'hih’
jnddh’, hee™ hmiih~ kyeh’ jnadh'?” 32 Jééh’, 1a"jee”
hi~ sa” ma~heeh™ kih' Dio hnooyh~ 147jé" he~ ja~
jmah’ ba’. Pero T4a' jndn" hi~ gya' gyuuh' ya“jwii’
ma fiey” ba” he” jmee” bii' jnén kih' jee’ 147jé" he~
ja~. 33Hnéddh' da” hndh” to'né” Dio hi~ laa’ dsa"ta’
jegh'jndn hi jmee’ hndh he™ llu'jmah'ba’la koo~
hnggy' hitiiy’. La7ja~ ba” hfiah™ hndh” 1a7jé" he”
jmee” bii' kyah' hndh” ka~lah”. 34 He ja™ ta” ka~
hndh” huw'dsé™ kih' hg', jééh” hg' la"cha™ jyoh” ga’
huw'dsé™ he™ jmeeh' hndh”. Heeh' ba” hndh” koo~
jmii’ koo~ jmii’ 1a°koo™ te' he™ chaa™ hnah’.

7
Sa” ga'téé” jne’jéén’ kih' jiiah”
(Lc. 6:37-38,41-42)
1"Ta”ka™ hndh” kwaat™ kih'jfiah” mah'sa” ka' Dio
kwaat™ kyah' hnah’. 2]Jéeh’, Dio ka' kwaat™ kyah'
hndh’,ja"ba’ld’ koo~ kah™ hndh” kwaat™ kih' jfiah”.

La’koo~ te' ka- hndh” kwaat™ kih' jfiah”, ko ja~
hniih' te' ka' Dio kwaat™ kyah' hndh”. 3 ¢Hela'
jééh” wa'hlgg™ he™ hd’ miné” ggh' mah' sa™ jééh’
da” wa'hlgg~ jush™ he™ hd” minéh” hflaah'? 4 ;Ha~
la%ja” jwiih' ggh”: “Kwa’ da’ wa’ llen' wa'’hlgg™ he”
hd minéh™, mah' hd” ba’ kyah' hiiaah' he~ jush”
ga? S5 jHe™ ba’ che™ ta’juuh' hne”! Lle" da” jaa
' wa'hlgg™ jush™ he™ hd minéh” hflaah'. Ja ga’
na” jééh' kwee™ mah'lleh' wa'hlgg™ he™ hd’ mi'né’
ggh'. ¢ Ta” kwééh” hndh” dsii- he™ la' na~jgg",
waTra~ ga‘jeeyh™ mah' gihndy' kyah' hndh”. Ta”
jwa” hndh”kuu he™ la' hmooh' kyah' hndh” chané’
cha'fie’, wara™ ga’hee” ga“soyh'".

Hngg' hnddh’jne’ Dio ld’kaa™ tuhdsé™ jne’
(Lc. 11:9-13; 6:31)
7°Ngii’ hndh” kih' Dio, mah' hfiah” hndh”. Hnggh'

da’hndh’mah'jnddh” hnédh". Tee” hndh”kiyh'mah'
ndy' ho’haah’. 8Jéeh’, 1a“jéé" hi~ ngii", hyoyh™ ba".
Hi™ hnooh™, jnggyh™ ba". Hi~ téé~ ho’haah’, nd™ ba’
hohaah” kiyh'. 9 ;Ha™ 1ld7ja” kwééh' hndh” chih~
kyaah', koo™ mi'kuu” wara- ga'ngiiy” heTiih™?
10Hi" chermah’ ga ngiiy” kuyh”jaa” hmooh™, ¢ha~
la"ja” kwééyh' jaa™ miith~? 11 Ma“ke” hlééh' hnih’,
leh' ba” hndh” kwééh' chih~ kyaah' he™ llu’. Joh’
ga’he™ llu'sa” kwa'Taa hi- gya' gyuuh'kih'1a"jéé”
hi~ ngii” kiyh". 12He"ja", 1a7jé” he” hnooh™ hnédh”
jmee’ dsa” kyah' hnéh’, ja"ba’ ld“ja~ jmee” hndh”
kiyh' ka-lah’. Juu'la™ jeeh' kwee™ kyaah'ley he~
ga'sii” Moisé kyaah'147jé" he™ gasii"147jéé" hi” ma’
ngéé~ juu' kih' Dio.

La’to” ho'haah’
(Lc. 13:24)
13°’Go"taah” hndh” ta” jwé” dsu~. Jééh’, jla’" la'

ho’haah” hi® hu” 1a' jwé' he™ dsoo™ jee” dsa~hee’
dsa”. Jwéé” dsa” hi~ dsa"taah'ta”ja". 4 Dsu" la’
ho’haah’hi”dsu” jwé' he™ jmee” chaa™ dsa™. Miih~
go~te'ba’dsa"taah'ta”ja .

Mii' kih' jmee” lii” ha™ ld” la’ chaah' hma~

(Lc. 6:43-44)

15°’H&4" hndh” hfiaah' kih' hi~ ga'nda’ 1a’koh” hi~

ngéé” juu' kih' Dio ba’. Ya nédy” jee’ kyah' hnah”
jmady~ hiiiiy” hwaay la’koo™ jaa™ borrego. Pero
ta” neh” tuh~dséy’, laay' 1d°koo~ jaa™ jah” hi~ haa
'. 16 Kyaah” he™ jmeey” ja-, 1d7jnd” ha™ 1" laay'.
Ha~ la“ja” chooh'dsa™ mi'jéh' kih' chaah' too”. Ni”
mi'higo sa” chooh' dsa™ kih' chaah' too”. 17 Jééh’,
147jé" chaah' hma~ he™ llu), hii~ mii' he™ 1lu’ ba".
Hi"147jé" chaah' hma™ he™ hliih', hii™ mii' he™ hliih'".
18 La"jé" chaah' hma™ he™ llu), sa” le” hii' mii' he”
hliih'. Ni“ chaah' hma™ he™ hliih', sa”le” hii' mii' he”
llu'. 19 Ga’la’jé" chaah' hma™ he™ sa™ hii” mii' he”
llu', hnd"' dsa™ mah' tooyh™ cha’je”. 20 He™ ld7ja-,
lajnd" ha™ 14" laa’' dsa™ kyaah’ ta’ kih'.

Ja' la‘jéé” dsa dsataah'jee’jmee” Dio hih

(Lc. 13:25-27)

21°Ta" 147jéé” hi~ jah” kin™: “Dsa”jggh' kyaan",
Dsa"jggh' kyaan™, dsa"taah® jee’ jmee' Dio hih".
Ma’la” hi~ jmee” 14~ hyoh™ dsé' Taa® kyaan™ hi-
gya' gyash', hi~ he” ba’ dsa"taah’. 22 Wa'ra~
ga'té” jee’ llaa” jmi gyuu , jwéé” dsa” jah~ siiyh”
jnd”  “Dsa”jggh' kyaan”, Dsa jggh' kyaan’, ija

' kyaah’ mada™ he~ ga‘jmeeh’ ga’kwa’ jnaah’
juu' kyah', kyaah’ mada™ kyah' ga"hwéé” jnaah’
hi“sa’llu’, hi* kyaah’ mada” kyah' ga“jmee’ jndah’
he” juh“gaa™?” 23 Ma‘ja” jeehn” kih' dsa™ he”
“Jih’koh” sa” ga’la’kyuun™ hndh". Go™nda hnih’
kyah', hndh” hi~ téé' jmee” he~ hliih'.”
Ga’jmeey” hne' kiyh'né”kuu’” hloo~
(Mr. 1:22; Lc. 6:47-49)

24°He"ja", hi” nuu~ juu' kin® mah' jmeey” 14"
jwahn”, hi~ he” laa' 14°koo~ jaa~ dsa fiseh™ hi~
cha™ huw'dsé” llu' kih'. Ga“jmeey” hne' kiyh' né&’
kuu hloo~. 25]a’jma’, ga“jush’ jmii~ hi”ja'lle” né&’
kih' hne'. Pero sa” ga'toh’, jééh” ma’ chih' né” kih'
kuu” hloo~. 26 Pero hi” nuu~ juu' kin® mah' sa”
jmeey” 1a~ jwahn”, hi~ he” laa’ 14"koo™ jaa™ dsa"”
too” hi~ ga’jmee” hne' kih' né” mi'sii’. 27Ja' jma’,
ga’juuh’ jmii~, ja'lle” td” ga’jmee” wii” kih' hne'ja-,
mah'ga“toh’”. Ga'hee'ld"jé” go"te'—gajah” Jesus.

28 Ma’ ga“dsaa’ ga’hlééh” Jesus juu' la, 1a"jég”
dsa” hi” ma’” tddh” jee” ja-, ma” jéé~ dsayh™ ha~
14" 1a' juu' he™ ma” kway". 29 Jééh” ma” hlééyh~
dsa”1la’koo” jaa” hi~ jmee” hih"ba’, ja" la"koh” ma’
jmee” ta"jwoh'kyaa'ley.

8

Ga'mi“hldd’ Jesusjaa™ hi-ma’dsaah’ hmih' hgo™
(Mr. 1:40-45; Lc. 5:12-16)

1 Lad"koo™ ma’ ga“jfiaa’ Jesus fiih™ lle’koh” ja-,
jwéé” dsa- ga’lla’lle’ kaah' kiyh'. 2 Jee’ ja~
gaya’jih” jaa~ dsa” hi~ ma’ dsaah’ hmih' hgg™.
Ga“juuyh'jnéy cha'né’ Jesus mah' ga“jayh” siiyh™:

—Dsa"jggh' kyaan~, cher'mah’ le”, leh' ba” hne~
cheh'dsoo’he™ mi“sah” jn&”.

3He ja” ga'hii’ Jesisma~goo™ mah'ga kyey™ né&’
kih' dsa™ he” mah' gasiiyh™

—Le" ba’, wa’ dsa"che' ba” dsoo” kyah'.

La“chah” ja~ ga“dah' go~te” hmih' hegg~ ja".
4Ja"ga’ ga“jah” Jesus siiyh™:

—]Jéé da’, ta” jmeeh’ juu' kih' ni* jaa~. Gwa"~
go~hdadh' hiiaah' kih' jmi~dsa”. Kye~ miih~ he~
kwééh' hnih” 1a°hih™ he™ ga’jmee” Moisé. La’ja~
go jmee’mah'la fiey” ma~ja'kyah' —ga“jah” Jesus
siiyh™.

Ga'mi’hlad’ Jests moz™~ kyaa' juw” hlog”
(Lc. 7:1-10)

5L&koo™ ma’ ga'he' Jesus jwii~ Capernaum, ja’
jaa~ juw’ hlgg” chuh” kih' Jesus mah' ga“chuuy”
kyaah’:

6 —Dsa"jggh' kyaan’, moz~ kyaan™ na~kyaa'
chaneh kin", ja"jwértekiyh',mo“so”liih” goo™ tiiy’
—ga’jayh” siiyh™.

7 —Nii* ba’ jnd” mi’hlad" jnih” —ga’jah” Jesus
siiyh”.

8 Mah'ga‘jeeh™ juuw hlgg” he” siiyh™

—Dsa"jggh' kyaan™, sa” cha™ he™ laa’ jnd” mah’
go’heh” chaneh™ kin“. Lee” ba” koo~ jah’, mah' j&'
ba’kih' moz~ kyaan™. 9Jééh” jnd" ka~lah’, chaa™ hi-
jmee” mada™ he™ jmeen” kiyh', hi* tddh” hlgg” hi~
jmeen” hih” kih'. Wara™ ga’jmeen’ hih” kih'jaa™:
“Gwa” jee’ 007", dsooy' ba’. Wa'ra™ ga“‘jwiin’ jfiah”
“Na~ ta” la™, jdy” ba’. Hi" wara~ ga“jwiin' moz”
kyaan™: “Jmee”he™ la™, jmeey ba".

10Peer” ga“jéé'dsah” Jesus ma’ga nuuy’ juu' kih'
dsa™ he’. Mah'ga“siiyh™147jéé” hi~ ma’ chaa' kaah’
kiyh':

—Ma'ra” ju'dsoo” jwééhn~ hndh’, 14°kaa™ hwa’
Israel sa” ma~jnddhn” ni” jaa™ dsa™ hi~ dsoo” dsé'
14°koo~ dsoo” dsé'dsa"fiueh~1a™. 11Jwééhn~ hnah’,
lloo™ koo~ jmii’ jwéé” dsa” ya nda” ta” kye' ta™ fiii’
hi~ dsa"taah' kuh® ma'nuu™ ko“jgh” kyaah” Abra-
ham, kyaah’ Isaac, hi” kyaah’ Jacob gyuuh' ya jwii’
kih' Dio. 12 Pero dsa™ Israel hi- ma’ laa' kwaat™
dsa~taah'jee’jmee” Dio hih*, hi~ he”jwéaa' dsih” ta”
ka’hne™ jee’ na"hoo™. Jee’ ja~ kihooyh' mah' juuy’
chaTjay.

13Ja"ga’ ga'jah” Jesus siiyh™ juw” hlgg” he”:

—Gwaah™ ba” hne~ kyah', wa’ le” kyah' ja~ba’
la’koo™ ma~la~dsoo” hoh’.

Lé"chah”ja, ga’ja' kih' moz~ kyaay'.

Ga 'mi“hldd’ Jests ma choo' Pee’

(Mr. 1:29-31; Lc. 4:38-39)

14Ma™ngéé” he™ ja~, fiee’ Jesus cha'neh” kih' Pee’.
Jee” ja~ ga“jééy' ma choo' Pee’ na~kyaay' dsaayh’
kyaah” 1lii”. 15 Mah' ga“sooh' Jesis ma~gooy~.
La"chah” ja~ ya“hii' llii" kiyh'. Ga™nooy~ jee’ ma’
kyaay' mah' ga’lggy' jmeey” tahe'kih'la“jéé".

Ga'mi hlad’ Jesus jwée” dsa"dsaah’
(Mr. 1:32-34; Lc. 4:40-41)

16 Ta” ganuu™ ja~, na’jaa” dsa- chamné’ Jesus
jwéé” hi~ ma” kye~ jmille” hliih'. Kyaah” koo~
ga'hlééyh” ba’ ga’hwééy' jmi-lle” hlith' he” hi”
ga'mi‘hlday” la"jéé” ga’ dsa” hi~ ma’ dsaah"
17Mah'1a"ja" 1a"te' he™ ga“jidh” Isaia hi- ma’ ngéé~

juu' kih' Dio 1&" ma” ga‘jayh”: “Hfiiiy” ba” ga'kay'
né’ kiyh'1a“jé” dsoo’ jnén', hi” ga’kooy' 1da7jé" dsoo’
jmi'wii” jnén ka~ldh”.”
Dsa”hi-ma’ hngo' ma’jmee' ko joh” kyaah’Jestis
(Lc. 9:57-62)

18 Ma’ ga“jéé’ Jesus jwéé” dsa” ma’ tddh” 1a"ku’
147jii' kiyh', ga“jmeey” mada” kyaa' jndah' discipulo
kyaay', he™ ga'mi’llu’ jnddh' na'moo” mah' haa’
jnddh’ ko jgh” kyaayh’ ta® hngaah' kotaa”
jmijush™. 19 Ja~ga’ ga’lloo’ jaa™ ta“jwoh’ kyaa’
ley, ga“siiyh™:

—Ta"jwoh’, niin* kyaah” hne~ wa’ ha™ cha™ ha~
jee” ga’llooh”.

20Mah' ga“jah” Jesus siiyh™

—Cha~ ba’too~ jee’ gwii~ hyah~, cha™ ba’sii~ kih'
ta'hi~ héé” gyuwuh'. Pero Hi"ga’léé'ngo’'la” sa” cha-
jee’jay'.

21Tfiah” discipulo kyaay' ga“siiyh™:

—Dsa"jggh' kyaan~, kwa’ jwé' kin® nahaan”
to né’ tda kyaan-, ja ga’ niin' kyaah” hne”.

22Mah' ga“jah’ Jesus siiyh™

—Na~ ba’ hne~ kyaah’ jnd’. Wa” haa' ba’ dsa”
na-juu’ hli” kyaa'.

Ga’jmee’ Jesus hih™ kih' lle” mah’ hii' tii’
(Mr. 4:35-41; Lc. 8:22-25)

23 1.4~ ma’” ga'he' Jesus neh™ na'moo’, gangg'
jndédh' discipulo ko jgh” kyaayh’. 24 Ni~ juu' ga’
sa”~ cha™ ja' koo™ lle” td", ga'hii” goo~ jwérte.
Ga’hluh' jmii~ 1a7jiih' gahaa' neh™ na'moo”. Pero
ma na gwii~ ba” Jesus. 25 He ja~ jndah’ discipulo

kyaay' na’chaa’ jnddh' jee” ma na gwiiy~ mah'
ga chiih’jnaah":

—Dsa"jggh' kyaan™, 144" jne’, ma~tgghn’ jee” juu’
ba’jne’la”.

26 Mah' gasiiyh™ jnaah'":

—¢He la' gah' hnéh™? Miih~ go~te' ba’dsoo” hoh”
hnah”.

Ja"ga’ganoo~ Jesus, ga'jmeey” hih™ ga’ja” tii'lle”
hi” ga’jmeey” hih™ ga’ja” tii’ jmii~. La"ja™ ba’ ga’ja”
ti'sih” ga’la“jé". 27 Peer” ga“jéé’ dsah™ jndah', mah'
ga’jah’ jnaah":

—¢Hii~ ba” dsa” na™? La'kye~ lle” kyaah” jmii~
nuuh’ kiyh'.

Ga hwéé' Jesusjwéé jmille” hliih' hi-ma’joo” kih'
dsa’
(Mr. 5:1-20; Lc. 8:26-39)

28 La'’koo” ma’ ga'llangg' jnddh' ta” hngaah'
ko"taa” ja~, jee’ la' hwa' kih' Gadara, ya naa’
uu' dsa"fisuh™ hi~ ma’ jeg™ jmi~lle” hliih' kih',
ga'mijeey” Jesus. Dsa” he” ga’hwéé™ jee” la'
to"hgg~ kih' hlii". Hady' jwérte, sa” ma” kway” jweé'
ma’ dsa'ngéé” ni” jaa~ dsa” ta” jwé” ja~. 29 Mah'
ga’hooyh'ki“gaa~, ga“jayh”™

—¢Hee™ ba’kih' he™ ma~fieh'jee’ tggh’jndédh’'la-,
hne~ Jesus Joo” Dio? ¢Che” ma fieh’ mah' heeh'
jnddh’' wii’ jaa' sa” ga’ malloo’ jmii’?

30 ¢’ miih~ jee’ ma’ tddyh’ ja~, ma” tddh” koo~
nad' ne' ma’ kuh™ nuu~. 31 Ga“chuu” lle” hliith' he’,
gasiiyh” Jesus:

—Cher'mah’ ga’hwééh' jndah’, kwa” jwé' kyaa'
jnadh' dsa'tooh’jnddh’ kih'fie' hi~ tddh’ oo".

32Mah' ga“jah’ Jesus siiyh™

—Go™ndd” hndh”ja".

Mah'ga hwééy~, ga'nddy' ga taayh' tuh-dsé'fie’
he’. La“chah” ja-, 1a7jéé" fie' he” ga’kywu'. Ma’
ga'tééy koo~ lle’ hwa', ko~dsoo” jwé' ba” ga“saay’
cha’jmii~ jush™. Jee’ja” ga’juuy' neh” jmii~. 33 Dsa"~
hi~ ma”hda~ fie', ga'nda' ko chih’ cha~hlii" ta” jee’
jwii~ na‘jmeeyh’ juu' ha™ 14~ ga’la’ kih' fie', hi”
ha™ 14" ga’la’' kih' dsa™ hi” ma” jeg™ lle” hliih' kih".
34He ja” ga'la’jéé dsa” hi"ma’chaa jee’jwii" ja",
ga’hwééy™ mah' ga'nddy' ga'mi‘jeey” Jesus. Ma’
ga’jééy’, ga'chuuy” kyaayh’ mah' wa’ llaayh” jee’
ja~.

9

Ga'mi“hldd’ Jesusjaa™ hi~ sa” lith” goo™ tii’
(Mr. 2:1-12; Lc. 5:17-26)

1 Ma'ngéé” he™ ja-, ga’he' Jestds ka~ldh” neh”
namoo’ ngaayh' ta® hngaah' ko"taa™ ta” jwii~
kiyh'. 2 Ma’ ga'llaayh' ja”, na’jaa- dsa” chamnéy
jaa~ hi~ dsaah’ hi~ sa” liih” goo~ ti’ na“kyaa' né’
jii’. Ma’ ga“jéé’ Jesus dsoo” ba” dsé' dsa™ he’, he ja~
ga’jayh” siiyh™ hi~ sa” lith” goo™ tii":

—Wa’ ngh' hoh” gyua~ kyaan’, ma"na che’ ba’
147jé" dso’kye~ kyah'.

3Jee” ja~ ma’ tddh” ko~llaa” ta"jwoh' kyaa' ley.
Hi" he’ga’jmee huw'dsé™ he™ ga’hlééh”Jesuslaja~
he~ ga'mi‘kwayh' Dio ba” ja~. 4 Pero ga’la’liih"
ba’ Jests he™ huw'dsé™ ma’ jmee” dsa™ he’, he7ja~
ga’jayh”:

—¢He la' jmeeh™ hndh” huw'dsé™ hliih' 1a™na™?
5 ¢Hee™ ga’ na- sa” jwééh, laah” hndh™? ;Che he”
chiih” jne” jaa™ hi~ dsaah”: “Ma™na che” dso’kye”
kyah™, o he~ chiih’ jnih’ “Noo, kii'jii’ kyah’, mah'
gwaah™? 6 He7ja~ jmeen’ he jwééh' ga’ mah’
la'ngééh” hndh’, Hi"ga’léé'ngo’'la” ba’na ngé' jwe'
jmi” gyau‘ mah’ chey' dso’kye™ kih'dsa™.

Ja"ga’ga’jah” Jesus sith™ hi~ sa™ lith™ goo™ tii:

—Jnd” jwahn™ noo~, Kkii' jii" kyah', gwaah~
chaneh” kyah'.

7 He"ja~ ganoo~ dsa” he” ngaayh' chaneh”
kiyh'. 8 Ma’ ga“jéé' dsa” ngaah' hi~ ma’ dsaah” he’,
ga’la“dsaa” dséy' cha miih™ mah' ga“jmeey” juah”
kih' Dio, ta’la” kih' he™ ga’kwééyh' cha miih~ be”
jaa” dsa fiuuh™ mah' mi~hlddy” dsa-dsaal.

Ga'tééh' Jesus Mata’
(Mr. 2:13-17; Lc. 5:27-32)

9 L4" ma” ya'héé' Jesus jee” ja~, ga’jééy’ jaa~
dsa fiueh™ hi~ chee™ Matd’, hi” ma’ gya' né'ta” kih'
kooy' ku'sih~. Mah' ga“jayh” siiyh™:

—Na~ wa’jmeen’ ko~jgh’".

He ja™ ga'nooy~, ga’jmeey ko jgh”kyaah'Jesus.

10 Pero he™ ga’la’. Ma’ gya' Jesus kuhhih~
chaneh™ kih' Matd. Jwéé” dsa” hi~ ma’ kog'
ku'sih™ hi” jiah” dsa™ wa"hi~ cha™ hi” ma’tdah’ né’
mes~ kuyh~ ko jgh” kyaah’ Jesus hi” kyaa' jnaah'
discipulo kyaay'. 11 Ma’ ga“jéé' dsa™ fariseo, heh'
gajmeey’ ld7ja”, mah'ga‘jayh” siiyh” jnddh'"

—¢He la' kuh™ ta“jwoh' kyaah' hndh” ko~jgh’
kyaah” dsa™ hi~ koo' ku'sih™ na™ hi~ kyaah’ jiiah”
dsawa hi-cha  hi™?

12Ma’ ga'nuu’ Jesus juu' ja” mah' ga“jayh”

—Sa” jmee” bii' té'mé~ kih' dsa™ hi~ lluu’, kih’
dsa“dsaah’ba’jmee” bii'. 13 Go™ndd” hndh” mitéé
'hnédh” hfiaah' he™ hngg' jah™ juu' la™: “Hnoon’ wa’
la~fiih” hoh” hndh” ba’, sa~ hnoon' he~ jééh' hnah’
jah’ né na’hyoo™, ga“jah” Dio. Sa” ma~jan~ kih' hi~
lluu', kih' hi~ cha™ dso’kye~ kih' ba’ ma~jan~, mah'
wa’ dsa"jeeyh~ kyaah’ Dio.
he~ kuh hiyh~

(Mr. 2:18-22; Lc. 5:33-39)

14 Ja"ga’ ya'nada' dsa” hi~ ma” gania” kyaah’
Jwaa™, ga'mi‘jeey” Jesis mah' ga ngiiy” juu' kiyh'":

—¢He"la' ma’la” jnddh ' ba’ kyaah” fariseo,
ko lla"jiih~ ba’ sa” kih~hih~ jndah’ jee’ ngii’ jndah’
kih' Dio, mah'sa”jmee” 1d"ja" discipulo kyaah'?

15He"ja™ ga’jah” Jesus siiyh™:

—Sa” cha™ ti'meeh™ dsé' hi~ tdadh’ jee’ dsa-jee’
goo~ dsa” ta’ko7jiih' gya' dsa fiuzh™ hi~ dsa~jee’
g00~ jee’ ja". Pero lloo™ koo™ jmii’ wa'ra™ ga'llee”
dsa” dsa"fiueh™ hi™ dsa“jee” goo™ he’. Ma‘ja” ga’
ta' dsa” kyaay' he™ kuh“hih™ mah' chuuy' kyaah’
Dio. 16 Ni” jaa™ dsa” sa” kwa™ kiyh' tggy' hmiih~
hméé” né’ hmith™ ma~gyuh~. Jééh’, hmith™ hméé”
dsa“dsuh' mah'jmee” dsa"gyii” hmiih~ ma~gyuh~
cha"gamiih™. 17 Hi" ld7ja”, ni” jaa” dsa” sa”
kwa™ kih' chiyh' jmih' mi'jéh' hméé” neh” loo~
ma~gyuh~. Chermah’ga chih'dsa™ he” hméé” ja~
neh”loo” ma~gyuh-, chah” ba’ gyii’, jééh” sa” kwa"
jwé' 43", Tww jmih' mi'jéh’ hméé” hi® hee” loo~
ka“lah”. He"ja” neh”loo” hméé” ba” dsa"hoo' jmih'

mi'jéh’ hméé”. Mah' 1d"ja” ba” mi~hee” ko~jgh’
la“to’.

Jo mii” Jairo kyaah’jaa™ dsa mé” hi- ma’dsaah’

(Mr. 5:21-43; Lc. 8:40-56)

18 Ta’ko~jiih' hlééh™ gyih'la"ja~, ma’ ga’lloo'jaa"~
dsa“jggh'. Ga’juuyh' jnéy’ chamé’ Jesus, mah'
ga’jayh”:

—Gywa~ mé” kyaan’, koo™ ma-juu” ba. Man
mah' gokyeh™ gooh™ né” kiyh' mah' 1a7jiiyh” —
ga’jah” dsa"jggh' he’.

19 Mah' ga'noo~ Jesus jee’ ma’ gya', ga*lla*lley"
kaah' kih' dsa™ he’, hi ga'nm)' jnddh ' ko jgh”
kyaayh’. 20 ]ee ngooy ja~, jaa~ dsa'mé” hi-
mahya~ gya'to’ ]1 fe” ]ee dsoo kih', ga“llooy' ta”
ka'luu’ Jesis mah' ga“su' miih~ cha’gooy~ cha’hoo’
sa’hmiih™ kiyh'. 21 Jééh” ma’ laay”: “Wara~ jah’
kih'koo™ téén'su' miih~ cha’goon” sa’hmiih~ kiyh',
hlddn” go~te™.” 22 Ma’ ga“jeeh™ Jesus hiiii’, ga“jééy’
dsa"mé” he” mah' ga“siiyh™

—Wa’ jéé- hoh” gywuw~ kyaan™.  Kih' he-
ma~la~dsoo” hoh” kin~, ma~hlaah” ba” hne".

La chah”ja™ ga’ja' go te' kih’ dsa mé” he’.

23 La” ma’ ga’lloo' Jesus kih' dsa”jggh' he’,
ga'jééy' té" hi” ma’tddh’ juw” luu”hma~ta™, hi" ma’
tddh” dsa” ki"hooh™. 24 Mah' ga“siiyh” 147jéé" dsa”
he”:

—Hwéé™ da” hndh” jee’ la~. Chih™mé” na~ sa”
na“juu, hi"na"gwii” ba’na".

Mah' ga'mi‘kwah' dsa™ kih' Jesus, ma’ ga“jayh”
ld%ja". 25Ma’ga’hwéé™ dsa” he’ta"kahne”, ga*hey'
jee’na"kyaa' chihmé&” he’. Ga'sooyh' gooy~. Hi~

la"chah”ja” ganoo™ chih mé” he’. 26 Lad’kaa™ hwa'
ja” ganuu'dsa juu'ja”.
Ga'mi hlad’ Jesus uu' dsa tuw’

27L& ma’ ya'héeé' Jesus jee’ ja~, uu' dsa tuw’ ma’
chaa™ kaah'kiyh', chuuy” kyaayh”:

—iWa’la"fiih" hoh” kyaa'jnaéah’, hne~ laah'sa‘ju-
kih'Davidt
dsa~tus” he” kiyh', mah' ga“jah’ Jesus siiyh™:

—¢:Che’laah” hndh” dsoo” lihn™ jmeen*he™ na™?

—Leh' ba” hne~ Dsa"jggh' kyaan™ —ga’jah’
dsa tuw he’.

29 Ja~ga’ ga'chuy' mi 'né dsa tuw’ he’, mah'’
ga'siiyh™

—Wa'’ le” kyah' hndh” 1a’koo™ ma~la~dsoo” hoh”
hnah” kin".

30La chah”ja” ga'na’ miné’ la uu” dsa tua he’.

Pero gataah™ Jesus juu' ga’chuuy” cha miih~
kyaah’ dsa~tua” he’, ga'siiyh™:

—Sa”wa’ld fie” ni” jaa™ dsa” kih'he™la".

31 Pero l4°koo~ ga’hwéé™ bih' jee’ ja-, ga’logy’
hlééyh'kih' Jesusla’kaa™ hwa'ja".

Ga 'mi*hldd’ Jesus jaa™ dsa” koo'

32 Koo™ ma"hweéé~ ba” dsa"tuw” he” jee’ ja~, ma’
gallandd'dsa” hi~jada jaa~ dsa” koo hi” ma’kye~
jmi~lle” hlith'. 33 La’koo™ ma’ ga’llee™ Jesus jmi~lle”
hliih' he’, ga’lgg’ hlééh' dsa™ hi- ma’koo' he’. Peer”
ga’la*dsaa” dsé'dsa” hi” ma’tddh’jéé~ jee’ja".

—Jih’koh” sa” ma~jéé” jne’la'na” hwa' Israel la~
—ma’ jayh”.

34Pero dsa” fariseo ma’jah™

—Dsa"jggh' kyaa' jmi-1lle” hliih' ba’na™ kwa™ be’

kiyh' mah' hwééy~ jmi-lle” hliih'.
Peer- ga’ld fih” dsé’ Jesus kih' dsa”

35Ga'ngéé” Jesus gala’kaa™ jee” hla™ jwii~ kaah’
jwii” mdh~, ma’ mi~tééy” dsa” neh” gwah” kih'jee’
jwii” ja~, ma’kway” ju'hméé” 1a koo™ jda™ Dio dsa”
1a"hih” kih', hi® ma’ mi~hlady” dsa~dsaah” hi* ma’
jiiuuyh™ dsoo” jmi'wii” kih' dsa”™. 36 La" koo™ hd" ma’
jééy” jwée” dsa” hi~ dsa™néda’' chanéy’, ga’la fiih”
dséy' kih". Jééh’, ma’ na hééy', ganady' na~saa”
najfieey’. Ma’laay' 1d’koh” borrego hi~ sa” chaa~
juw’. 37He ja" ga’siiyh™ jnaah' discipulo kyaay":

—Mara” ju'dsoo’, cha miih™ he™ ma~le” chooh’
jne’, pero miih™ gote' ba’ dsa™ hi~ tddh’ jmee™ ta".
38He ja” chuu’hndh” cha miih~ kyaah’dsa juu’ta’
mah’ cheey' jwéé” hi~ chooh'ta”kiyh'.

10

Ga hiaa' Jesus la‘jée” gya'tuu’ apOstole
(Mr. 3:13-19; Lc. 6:12-16)
1 Ja~ga” ga'tééh' Jesus ld“jéé” gya'tuu” jnéddh
' discipulo kyaay', ga'hfiaay' jnddh' mah' jmee’
jnadh’ ta” kiyh'. He"ja~ ga'hfiah' jnddh' be” he”
hwéé jndah' jmi~lle” hlith', hi* mi~hlda” jndah' dsa-
kih'na“ku na™ngii' dsoo’. 2L47jéé” gya tuu’ jndah’
apostole kyaay', ma’ chee™ jnddh'la’la": Toné he”
Simon hi~ ma’ chee™ Pee’, kyaah” Andre’ ggyh™, Ja-
cobo he”joo” Zebedeo kyaah’ Jwaa™ ggyh™, 3 Felipe
he’, kyaah’ Bartolomé, Tama he” kyaah’ Matd” hi-
ma’ koo' ku'sih™, Jacobo he” jog” Alfeo, kyaah’
Lebeo hi~ ma’ tééh™ dsa” Tadeo, 4 Simén dsa~

cananita he’, kyaah” Juda Iscariote hi~ ga'ngéé’
Jesus.

Ga'chee' Jesus dsa™ kyaay' mah' kway' ju'hméé”
(Mr. 6:7-13; Lc. 9:1-6)

5 He ja~ ga'chee' Jesus 1la7jéé” gya'tuu” jnaéh’,
mah' ga‘jmeey” mada~ kyaa'jndah', ga“jayh”

—Ta"go ndd  hndh"ta”jee’tddh’dsa™ hi~ sa”laa’
judiu, ni” ta” go"taah” hnah” jee” jwii” he” na"hee”
hwa'Samaria. 6 Go ndd hnih”jee’ tddh dsa™ judiu
ba’, hi~ laa'ld"’koh” borrego hi~ na~"héé'. 7 Go naa’
hndh” go"kwa” hndh” juu' la: Ma~ya~jah™ he~”
jaa' Dio dsa” 1a’hih™ kih". & Ja~ mi~hladh' hnah”
hi~ dsaah’, ja- cheh” hndh” dsoo” hmih' heg™, ja~
mi~jiih” hndh” dsa” hi~ ma™na“juu, ja- hwééh'
hndh” jmi~1lle” hliih'. La” ma~hfiah™ ba” hndh” be”
na-, he ja”~ ta” koo” hndh” jiieeh' hndh” kih'dsa™.

9'Ta” ka™ hnah” kungg”, kuu’ tgg~, ni” koo™~ fie'
nge’. 10Ni” ta” ka™ hndh” sa'tuh~ kih' cha’jwé’, ni”
ta”ka™ hnédh”jyoh”1€€ hmiih~ kyah' hnah’, ni" mii~
he™ heeh' hndh’, ni- hma~hu™ ka“1adh". Jééh” jaa~
hi~ jmee™ ta’, lle' kih' hyoyh™ he™ kuyh".

11"Wa"ha™ cha” ha™ jee’ga’lla'ndah' hnah’, jwii~
kaah’ jwii” mdh~, ja- hnaah™ hndh” jaa™ dsa™ hi~

hwééh™ hndh” jee” ja~. 12 Wara™ ga'taah' hndh’
chaneh™ kih' dsa”, ja~ jmeeh™ hndh” Dio kiyh'.
13 Cher'mah’ ga*heeh™ dsa™ he™ ma~“jmeeh” hndh”
Dio kiyh', ja' na~jgg" chaneh”ja". Pero chermah’
sa” ga’heeyh”, sa” 1a"jmd&’ juu' he” ma~hlééh’
hnédh” ja~. 14 Chermah’ sa” ga’heeyh™ hnéh” jee’
lla'nddh' hndh” hi® chermah’ sa® ga'nuuy” juu'

he™ kyeh” hnah’, ja- hwééh™ hndh” chaneh” ja~
0 jee’ jwii ja~. Ja~ hlah” wa'’hlgg™ he™ na~beh”
ma-tith" hnah’. 15 Ma'ra” ju'dsoo” jwééhn™ hnah’,
cha"ga'miih~ wii” jéé' dsa™ kih' jee” jwii~ jee” sa”
heeyh™ hndh” 1d"koh” ga” jwii~ Sodoma kyaah” Go-
morra wara~ ga'té” jee’ jmee' Dio jwiz".

Ga’jdh’ Jesus jéé' dsa” kyaay' cha miith™ he™ wii’

16°’Nuu~ da’ hnédh’, jnd” cheen™ hnah” laah' hnédh’
la’koh” borrego hi~ gaméaa” jee” kih' jah” haa'.
Hngg' leeh™ hndh” 1akoh” liith™ miih~, hi® jmee’
hndh” hwaah” la"koh” jaa™ juu™. 17 Leeh™ hnah’.
Jééh’, ngéé' dsa” hndh” kih' dsa"ta’. Jmi’baa’ dsa”
hndh” neh™ gwah™ kiyh'. 18 Kwaat™ kih' juu' kin”
ngéé' dsa” hnah” kih' dsa"ta” kaah’ mah' kwah'
hndh” ju'dsoo” kin” chaméy hi” 14%ja~ ka-1ah” kih'
ld7jéé" hi~ sa”laa'judiu. 19 Wa'ra™ ga'té” jee’ ngéeé'
dsa” hndh” kih' dsa"ta’, ta” ka™ hnah” hus'dsé™ ha~
14" hlééh” hndh” o ha™ 1d" juu' kwah' hndh”. Wa'ra~
ga'té” jee’ hlééh” hndh’, Dio ba” kwa' juu' ha™ 14~
hlééh’hnéh’. 20Jééh”,ja" he”hndh”he™ hlééh’hnah”.
Jmi~lle” kih' Tda" jnédn' ba”ja~ kway' juu' he™ hlééh’
hnah”.

21 'Ngéé' dsa- ggh” kih' dsa"ta” mah' jngééh’
dsih”. Ja~ba’ ldja” jmee’ dsa™ kih' joo” ka~lah".
kih' 22 La%jéé" dsa” jmee' na hggh” kyah' hnih’
kwaat™ kin". Pero hi~ kwééh' dsé' 1a7jiih' 1laa’,
hi~ he” ba’ 144". 23 Wara™ ga'jmeeh™ dsa™ hnéah’,
go'ndad” hnah” ta” jyoh” jee” jwii~. Jééh” ma'ra
ju'dsoo” jwééhn™ hnéh’, jdh” Hi"ga’léé'ngo’'la” jaa’

sa” ga’ ma"ngééh” hnah” la’kaa™ jwii~ kih' hwa'
Israel.

24°Sa” jggh' ga’ discipulo 1d°koh” ga’ ta“jwoh’
kyaay. Ni" moz", sa” jggyh' ga” la’koh” ga’
dsa’juuy. 25 Lee” ba” kih' discipulo jmeey’
la’koo™ jmee” ta“jwoh' kyaay' La‘ja~ ka~lah’
lee” ba’ kih' moz~ jmeey' 14°koo™ jmee” dsa juuy’.
Hi® chermah’ dsa~jus’ chameh™ ga“tééh' dsa-
Beelzeb, joh” ga”sa” jayh™ kih' hi~ chaa™ kiyh'.

Hi" kih' jmeen’ gah' jne’
(Lc. 12:2-7)

26’He™ 1a7ja™, ta” wa’ gah' hndh” kih' hi~ jmeeh”
hnah’. Jééh’, sa” cha™ ni" miih™ he™ na7jlé~, he~
sa” 1la’jnd’. Hi" 187jé" he” nahméad’, lloo™ koo~
jmii” 1a"fie” dsa”. 27 La7jé" he” jwééhn™ hndh” jee’
na-hoo~, hlééh’hndh”jee’jnd"wa’je™. Hi"la"jé he”
jwééhn™ hndh” hfiaah’, wii’ hndh” gyuuh' hne' mah’
hlééh’hndh’ki“gaa~. 286 Ta”wa’gah' hnah"kih'dsa~
hi~ jngiih” jmi"ngo". Hi~ he” sa” le” jngiiyh’ jmi lle”
kyah' hndh’. Wa’ gah® hnadh” kih' hi~ lih™ taah”
hnédh” cha’je” 1a'kye™ jmi~1lle” kyah' hndh”. 29 ;Che’
sa” hnéé~ dsa™ uu' gywu~ ta' kyaah koo™ fie' ngg™?
Peroni”jaa” hi~ he”sa”le” tdh” hwa' cher'mah’sa”
ga’kwa’ Taa' jnén' jwé'. 30 La"kye~ jfiu” lleh” hndh”
na-he' ga’la’jé” kih' Dio. 31 He"ja™ jwahn’, ta” wa’
gah' hndh”. Kyee” ga’ hndh” cha”ga'miih™ 1a"koh”
ga’'jweée gyuu” ta.

32°Cher'mah’ hi~ gami‘jnda- hiiii” laay' kyaan”
chané’dsa™,ja"ba’ldja” mijndid’'jnih” chané Taa
kyaan~hi~ gya'ya“jwii'. 33Pero chermah'hi- hméa”
juu' he™ laay' kyaan® chané” dsa-, jaba” 1dja”

jmeen’ kiyh' ka“ldh” cha'né” Taa kyaan™ hi~ gya'
ya“jwii'.

Tee' dsa” kwaat™ kih' Jesus

(Lc. 12:51-53; 14:26-27)

34’Ta” wa’ laah” hndh’, ma~jan™ mah' jmeen" hii

' tii” kih' dsa” jmi"gywu”. Sa” ma-jan~ mah' hii’
tii. MaTjan™ mah' llan® hnii~ ba. 35 Ma jan~
llan® hnii~ mah' tee' jooy” kyaah” jmiiy~. Ja~ba’
ld%ja” ka"1ah” chih-mé” kyaah’ chooy' hi" ma‘joqy”
kyaah” ma~chooy'. 36 He” ba” hi~ chaa™ koo~
cha’neh”, jmeey' na"hdayh’ dsa“kyaayh’. 37 Hi~
hnda' cho'jmii~ 14"koh” ga’ jnd’, sa” hgo™ kwaat”
leey” dsa™ kyaan®. Hi~ hnda' jo fisuh™ jo miiy”
la’koh” ga”jnd’, sa” hgg™ kwaat™ leey” dsa™ kyaan™.
38 Hi~ sa” jaa~ cru” kyaa' mah' jmeey' ko jgh’
kyaah'jnd’, sa” kwa kin~ leey” dsa™ kyaan™. 39 Hi~
hnooh™ ha™ 14" jee’ la"chaay™ llu’, hi~ he” juu” ba".
Pero hi~ kwaa™ hiiii” juu” kwaat™ kin", hi~ he” ba’
124",

Hyoh"dsa™ kyaa' Dio jfiee'

(Mr. 9:41)

40°Hi~ heeh™ hnéh’, jnd” ba" he’ ma~heeyh™. Hi"

hi~ heeh™ jnd’, ma~heeyh™ hi~ ga“chee' jnd” ba’
ja~. 41 Hi~ heeh™ jaa™ dsa” hi~ ngéé~ juu' kih'
Dio, kih' he™ na~hfiaay” kih' Dio, hyoyh™ 14 koo~
te' he™ hyoh™ hi~ ngéé~ juu' ja~. Hi~ heeh™ jaa~
hi~ lluu’, kih' he™ laay' dsa™ lluu’, hyoyh™ 1a"koo"~
te' he™ hyoh™ hi~ lluu' he’. 42Wa" hi~ cha™ hi-,
hi~ kwééh~ koo™~ vas jmi~dsé” gysh” jaa™ hi~ pih'
la™, kih' he™ laay' discipulo kyaan™, ma‘ra” ju'dsoo’
jwééhn™ hnah’, hyoyh™ ba’ jfieey'.

11
Ga'chee' Jwaa™ dsa™ kyaay' mah' na'ngiiy’ juu'
kih' Jesus
(Lc. 7:18-35)

1 Ma~"ngéé” ma~jmee” Jests mada” 1la’la” kyaa'
jnddh ', ya'hééy' ngooy' na’hlééyh’ dsa-, hi”
na’kway~ juu' la‘kaa~ jee” jwii~ kih' dsa~goo~
jnaah'.

2Jwaa” hi” ma’choo” jmii~ ma’hd4d" nehfie'. Ma’
ga'nuuy’ 1a"jé" he” ma’jmee” Cristo, ga“cheey' uu’
discipulo kyaay', 3mah' na'ngiiy’ juu' kih' Jesus:

—¢Che’hne™ he”hi” ngg” juu'ja” o che’jad’ jnaah’
jiiah”™?

4Mah'ga“jeeh™ Jesus juu' kiyh', ga“siiyh™:

—Go™ndd hndh’, mah'go~jmeeh'juu’ kih' Jwaa"
1a"j¢" he” nuuh™ hndh"hi"1d"jé" he™ jééh”" hndh'la".
SHi™ tuw’ ma~jééy” ba’, hi jluuh’ ma“ga ' nady ba’,
ma-laa” ba” hi- ma’ dsaah’ dsoo” hmih' hgg™, hi-
gwii' ma nuuy-~ ba’, hi- ma~juu” ma~la jiiyh' ba’,
hi"hi~td"fiee’ma nuu” bih'ju'hméé”. ¢ Llu'la'kih'
hi~ sa” jmee” to' dsé' kwaat™ kin® —ga“jah” Jesus
siiyh”.

7 La’koo”™ ma’ ganéa discipulo kyaa' Jwaa’,
ga’lgg’ Jesus hlééyh~ dsa” kih' Jwaa™ mah'
la~dsooh™ dséy'ha™ 14" ma’laay'. Ga'jayh”:

—¢Ha™ 14" laa' hi” na’nddh' hndh” na’jééh’ hnih’
jee’00” hwa'kii*? ¢Che’ ma’laay'1d’koh” hma~tah~
he” gwa~gyaa~ lle’? 8 ;Chermah’ sa” laay' la“ja~
hi~ na‘jééh hndh’, ha™ ba’1a" laay'ja™? ¢Che’ ma’
laay' jaa~ dsa fiseh™ hi~ ma’ kéh~ hmith™ 1lu'? Ne’
ba’ jne’, 1a°jéé” hi- kéh™ hmiih™ 1lu’, hi~ he” tddh’

chaneh” kih' rey ba’. 9 He ja", ¢hee™ ba’ laa' hi~
na’jééh’ hndh™? ;Che’laay' jaa™ hi~ ngéé~ juu' kih'
Dio? Jnd” jwééhn~ hndh” laay' ba". Hi" ma'ra” he-
laay' jggh' ga’ 1a"koh” ga” jiiah” hi~ ma” ngéé~ juu'
kih' Dio. 10Jééh’, Jwaa™ he” hi" na~sii~ kih'lad’la":
Cheen”jaa™ hi~ dsa"kwa”juu' kin".
Hi™ he” dsoo’ta” chanéh’ mah' mi~lluy' jwé' kyah'.
11’"Mara”ju'dsoo” jwééhn~hnéah". Jee'kih'la"jéé"
hi~ ga’la*chaa” kih' dsa"mé&’, sa” chaa™ hi~ jegh'
ga’la’koh” ga’ Jwaa™ hi” ma’ choo™ jmii~. Pero hi~
laa' mah' ga” kih' gyush' ya“jwii', hi~ he” jggh' ga’
la’koh” ga’ Jwaa™. 12La’koo” ma’ja' Jwaa™ hi~ ma’
jee’jmee” Dio hih™. Dsa” hda' kway be” dsa"taayh'
jee’ ja~. 13]Jééh’, 1a7jéé” hi~ ga'ngéé’ juu' kih' Dio
hi~ ma’ chaa™ llo’joo’, kwee™ ba”la' juu' kiyh' he~
ga'kway’, hi” 1a7ja~ ley ka"1ah” 1a7jiih' kih' Jwaa™.
14 Cher'mah’ chaa™ hi~ hngg' heeh™ juu'la-, Jwaa™
he” laay' Elia hi” ngg” juu'ja". 15 Hi~ hngg' heeh”
juu'la”, wa heeyh-.

16 'Jjwééhn™ hndh” ha™ 14~ koh” laa’ dsa™ hi~
chaa™ na'. Chaayh™ miih~ 1d°koh” chih™ hi~ tdah’
jehmooh” hi~ ti"choo™ juu' kyaah” dsa kyaayh'".
17 Jayh™: “Ma”jud’ jnddh' su” he” jmee” jéé~ hoh’
hnéah” kyaah’luu” hma~ta™ pero sa” ga hiih” hndh’
ma’ jmeeh' hndh” ja”. Ma h& jnddh' su” he-
ti'meeh™ dsé’, ni" 1d"ja” sa” ma~"hooh” hndh™, jah”
chih™ he” siiyh™ dsa"kyaayh'.

18 'Ld"ja” ka’ldh” jmee” dsa” hi~ chaa™ na'.
Jééh’, ja' Jwaa™ hi~ ga’kuh~ ga’hih' miih~ go~te'
mah' ma” jah” dsa” kiyh" “Kyey~ jmi-lle” hliih'.”

19La%ja"ka'lah’,ja'Hi"ga’léé'ngo'la” hi- kuh~hih~
na‘tee' kih' mah'jah” dsa™ kiyh" “Jlaa’ ngéé', mah'
lla’heeyh™. Jwayh” kyaah'la‘jéé” hi~ koo' ku'sih~,
laay' ome™ kyaa' dsa” hi~ sa” tooh™ ta™, jah” dsa”
hi~ chaa™ na". Pero kyaah” he™ jmee” Dio, lii~ llu'
ba huw'dsé” kiyh'.

Jée'wii'lajjéé hi~ chaah”
(Lc. 10:13-15)

20 Ja~ga’ ga’lgg’ Jesus juuh™ kih' dsa™ hi™ ma’
tdah” la’koo~™ la'koo™ jwii~ juuh™ jee” ga’jmeey’
cha"miih™ he™ juh“gaa™. Ni"l4d7ja", sa” ga'jeeyh”
kyaah’ Dio. He ja™ ga’jayh’ siiyh™:

21—iPeer” jwii" hndh”dsa™ hi~ tddh’jwii~ Corazin!
iPeer” jwii” hndh” dsa™ hi~ tddh” jwii~ Betsaida!
Wa'ra™ jah” kih' ma~jéé” dsa™ hi~ tdah’ Tiro kyaah’
jwii~ Sidén ha™ 14" 1a'he™ juh“gaa™ he” ma~jmeen’
jee’ kyah' hndh’, ma’lih” sa” ga’jeeyh™ kyaah’
Dio, ma” kéyh™ hmiih™ jwd” hi® ma’ suy' hfiiiy”
tajwa’, jmeey” lii” he™ ti'meeh™ dséy'. 22 He ja~
jwééhn™ hndh’, wara™ ga'té” jmii’ jee” le” jwiz",
cha“ga'miih~ wii” jééh' hndh” 14’koh” ga” dsa™ hi~
chaa™ Tiro kyaah” Sidén. 23 Hndh” hi~ chaa™ Ca-
pernaum, jmeeh™ hndh” huw'dsé™ he™ tééh' hndh’
gyuuh'. Pero fiiih’ ga” kih' cha’je” gondah' hnah’.
Jééh’, wara~ jah” kih' jwii~ Sodoma ga‘jmeen’
he™ juh“gaa™ he” ma“jmeen’ jee’ kyah' hndh’, 14"
ma~hla™ jaba” 1&7jiih' na'. 24 He"ja~ jwééhn~
hnah’, wara™ ga'té” jee’ le” jwiz", cha ga'miih”
wii” jééh' hndh” 18°koh” ga’ he™ jéé' hi~ ma’ tdah’
Sodoma.

Ga’jdh’ Jesus he™ sa” hii- hmayu~ kiyh'
(Lc. 10:21-22)

25Hor" ja” ga“jah’ Jesus siiyh™ Dio:

—Kwan" ti'hmaah”kyah' Téa kyaan”, hne~ laah’
Dsa~jggh' kih' gyuuh' hwa', jééh” ga"hmah’ 1a7jé"
juu' la” kih' hi~ kyash™ hi® kih' hi~ ngéé”. Mah'
ga'mi‘jndah' juu' kyah' kih' hi~ laa' 1a°koh” jaa~
chih"méah'. 26 Jééh’, ga'tih' ba” hoh” jmeeh' 1d7ja",
Taa'.

27 "Ga’la’jé” go~te” ba’ ga'tooh™ Taa' kyaan™
goon”. Ni“jaa~ sa” kyuu” Joo” Dio, ma“la” Taa" ba’
kyuu” jnd”. Ni” sa” chaa™ hi~ kyuu” Taa. Ma’la”
jné"hi~laa'Jooy ba'kyuu jnih’, hi"147ja" 1akyuu”
dsa” hi~ hnoon' mi’jnadén’ kih".

28 'Ljéé" hndh’ hi- ma-hwaa” kih' 14°jé" he"
dsa'ngéé” hnidh’, ya'nda” hnah” kyaah” jnd” mah’
jmeen’ teeh” hoh” hnadh’. 29 Wa” kyen” ko~jgh’
hma~yu~kin" mah' mi'téé' hndh” kin". Jééh’, hwaa’
ba’ jnd”, mah' jgh™ dsén” ka“ldh". L&ja~ mo’so”
kah' ga’ hndh” huw'dsé” ha~ 18" le” kyah' hnéh’".
30Jééh”sa” hii- hma~yu~ kin", ni" sa” jwééh' mada”
he™ jmeen' kyah' hndh”.

12

Ga hlééh’ Jesus ha™ la” la' jmii’he™ teeh™ dsa™ dsé’
(Mr. 2:23-28; Lc. 6:1-5)

1 Koo~ jmii” he™ teeh™ dsa™ dsé’, ga'ngéé” Jesus
jee’ma’ na~jnda’ chaah' trigo mah'ja’ ga’la"kyah”
jnddh' discipulo kyaay'. He ja~ ga’lgg” jnddh’' hnd’
jnddh' miih~ sa’'gwah” trigo mah' ga'kih’ jnaah".
2Ma’ga’jéé' dsa” fariseo la’koo™ ma’jmee~ jnaéh/,
ga’jayh”:

—Jéé da’ ha™ 1a" jmee” discipulo kyaah' he™ sa”
ga'téé” jne’ jmeen’ jmii’ he™ teeh™ dsa™ dsé' —
ga’jayh’” siiyh” Jesus.

3Mah'ga“jah’ Jesus siiyh™:

—¢Che” sa® ma~heh™ hndh” 1a°koo~ ga“jmee’
David koo~ h&, 14" ma’ ja' kyoyh™ kyaah” hi~
ma’ ga'ndd” kyaayh’? 4 Gahey' neh” gwah™ mah'
ga'kuyh™ he'fiiih” he” ma™na~jgg™ he™ sa” lle" kih'
ma’kuyh™ hi” ga’kwééyh'dsa™ hi~ ga'nda kyaayh'.
Jééh’, ma’la” jmi~dsa” ba’ ma’ na'ngé' jwé' kuyh”
hefiiih™ ja~. 5 ¢Che” sa” ma~heh™ hnédh” 14" koo™
lle' né” ley kih' Moisé? Jmii’ he™ teeh™ dsa™ dsé'
ga’jmee” ba’jmi~dsa” ta’neh” gwah", pero sa” ma’
la'dso’kye” he” ma’jmeey lda‘ja~. 6Jwééhn™ hnah’,
jee’la~ cheh'jaa™ hi~ kyee” ga’ la’koh” ga” gwah”
ja~. 7Sa” fieh” hndh” 1a’koo™ hnegg' jah™ juu' la™:
“Hnoon'wa’la fiih” hoh” hndh” ba’, sa” hnoon' he~
jééh' hndh” jah” né’ na’hyoo”.” Wa'ra~ jah” kih’
ma~la ngééh” hndh” juu' na-, sa” ma” baadh” hndh”
dsoo’, hi” sa” cha™ he” ma~jmee” ni" miih~. 8 He"
la“ja", Hi"ga’léé'ngo’ la~ ba’ na ngé' jwé' jmeey’
hih*,hee"na”he” ga"téé”jmee’'dsa” jmii' he™ teeh”
dsa” dsé'.

Ga'mi*hldd” Jesus jaa™ dsa” jmii’ he™ teeh™ dsa”

oo

dsé
(Mr. 3:1-6; Lc. 6:6-11)
9Ya"héé'Jesus jee’ja~, ngooy' mah' gahey' neh”
gwah”méah~kih'dsa~ judiu. 10Jee’ja” ma’hda’jaa"
dsa“fisuh™ hi~ ma~ld7kii" koo™ ma~“goo~. Mah'
ga'ngii’ dsa” fariseo juu' kih' Jesus:

—¢:Che’ na™ngé' jne’ jwé' mi'hlad' jne” jaa™ hi~
dsaah” jmii’ he™ teeh™ dsa™ dsé'? —ga“jayh” siiyh”
Jesus.

He™ ma  hnooyh™ ha™ 14~ jee’ma” hnééy' ba’ja".
11Mah'ga“jah’ Jesus siiyh™

—Cher'mah’ jaa~ hndh” cheh' jaa™ borrego kih'
mah' tdyh™ koo™ cha’sii” jmii’ he™ teeh™ dsa™ dsé’,
iche’ sa” dsoo' hi~ he” mah' dsa‘llggy‘? 12 sJoh” ga’
sa” kyee' jaa” dsa” lé'koh’ ga’ jaa borrego'? Kih’'
he7ja, na nge jne’ jwé' jmeen” he™ llu’, jmii’ he”
teeh” dsa dsé'—ga“jayh” siiyh™.

13Ja"ga’ gasiiyh” dsa"dsaah”he”:

—Niih'da”ma~gooh™.

Mah' ga niiyh' ma~gooy~. Lachah” ja-, ga’ja’
llu' gote” 1a’koo™ ma’la' jyoh” ma~gooy~. 14 Ma’
ga’hwéé™ dsa” fariseo he” ga'néd’, ga'taayh' juu’
kwee™ ha™ 14" jee’ ma’ jngééyh' Jesus.

Ga'la‘te' koo™ juu' he” ga'kwa’ Isaia llo’joo’

15 Ga'la’liih™ Jesus he™ huw'dsé™ ma’ jmee” dsa”
he’, he“ja~ ngooy' ta” jee” jyoh” ba’. Peer” jwég’
dsa” ga’lla’lle’ kaah' kiyh'. Hi® ma” mi~hlaay”
ga’la‘jéé” dsa-dsaah’. 16He ja™ gasiiyh 147jéé hi~
ga’hlaa” he”:

—Ta™ kooh” hnah’ juu kyaah nijaa".

17La%ja” ga “la’mah'la"te' juu' he™ ga’kwa” Isaia
hi~ ga'ngéé'juu' kih' Dio, 14~ ma ga’jayh”:
18Hii"la~ hi~ ga*hilaan” jmee’ ta” kin".

Hii"la” hi- hnaan™ hi~ chaan™ llu' kyaah'.
Jmeen'ja' jmi~lle” kin™ né kiyh'.

Mah' kway' ju'dsoo” ld’kaa™ 1a"juh’ jmi~gyuu’.
198a* ti'chooy' juu' kyaah' ni*jaa~, sa” ta’hooyh’,

ni-sa” hlééyh'ki"gaa™ cha’jwé’ juuh™.
20 Tmeey’ jgh~ dséy' kyaah” dsa™ hi~ laa' 1a"koo~
hma~tah™ he™ ngoo'dsa~jgg’,
hi” 1da"ja” kyaah’ dsa™ hi~ laa' 14"koo™ wa’je” he~
ma ngoo' dsa uu".
Ld"ja” jmeey'la"jiih' lloo™ jmii'1a"jnd” he~ llu'jmah’
ba’ma~lih".
21 Mah' 1a"jéé” dsa” hi~ tddh” ld’kaa” hwa’, ka'
07jgh” dsé~ kiyh'.
Ga’jih” dsa-, ma kye Jests jmi-lle” hliih'
(Mr. 3:20-30; Lc. 11:14-23;12:10)

22 Ja’ga’ najada- dsa- chané Jesus jaa~
dsa fiueh™ hi~ ma” kye™ jmi-lle” hliih'. Ma’ laay'
jaa~ hi~ tws’ hi* ma’ kaay ka“ldh’. Ga mi‘hl4a’
Jestis dsa” he”. La“chah” ja~ ga’legy' jééy” hi”
ga’lggy' hlééyh™. 23 Ga’la"jéé ba’ dsa” ga’la"dsaa”
dsé’. Mah'ma’ ngiiy” juu' kih' dsa"kyaayh”

—¢Che’sa”laa'sa’ju” kih' David dsa” na“? —ma’
jayh’.

24 La’ koo™ ma’ ganuu’ dsa- fariseo he™ ma’
jmady~ jggh'Jesus, ga’jayh”

—Dsa” na” hwéé~ jmi-lle” hliih' kyaah” be” kih'
Beelzeb, dsa~jggh' kyaa'la“jéé” jmi-lle” hliih'.

25 Ma’ kyuuh™ ba’ Jests he™ huw'dsé™ ma’ jmee”
dsa” he’, mah'ga’jayh” siiyh™

—Dsa~ hi~ tddh” koo™ hwa', chermah’ teey”
kyaah” he” ba” dsa"kyaayh’, he™ mi~llaay~ hiiiiy”
ba” ja=. Laja” ka’ldh” koo™ jwii~ jueh™ o hi~
tddh'koo~ chaneh”, chermah’tejééy’, sa” gwééy'".
26 La‘ja- ka'lah” kih' Tana’, chermah’ hweééy~
he” ba’ hi“sa’llu’, he™ jmeey” hnii~ kih' hfiiiy” ba’

ja~. He"ja", ¢ha” la7ja” mi“heey kyaah’ ta” kiyh'?
27Wa'ra™ jah” kih'jnd” hwéén’ jmi-lle” hliih' kyaah’
be” kih' juw” hi“sa’llu’, ¢ha™ ba” kih' dsa“kyaah’
hndh’, hi~ ba” kih' be” hwééy™ hi“sa’llu'? He’
ba’ dsa“kyaah’ hndh” na”, mi“jnddy” he™ na hee”
huw'dsé~ kyah' hndh”. 28 Pero chermah’ jnd”
hwéén” hi~sa’llu’ kyaah” be” kih' Jmi~lle” kih' Dio,
he™ ja~ jmee”lii" he” ma™ngoo'jmee” Dio hih™ jee’
kyah' hndh” ba” ja~. 29 ¢;Ha™ 14~ le” dsa"he” jaa~
dsa” chaneh”kih'jaa~ dsa™ hi~ bee’, mah'hiiy' he~
cha™ kiyh' chermah’ sa” ga“hfiuuy' to né? Jmee”
bii' hfiuuy’, ja"ga’ le” hwééy' 1ajé" he™ lla” dséy".
30Hi~ sa”jwah”kyaah’jnd’, he” hneey~ kyaah'jnad”
ba’ ja~. Hi~ sa” jmee” ko jgh” kyaah’ jnd” mah'
teehn’” dsa”, he™ jmeey” dsa’la"gg” dsa kin™ ba’
ja~. 31 He7ja” jwééhn~ hnah’, jmee’ ba’ Dio jgh~

dsé'kih'l1a"jé" dso’ kye he” ]mee dsa”. Hi" jmeey’
jeh~ dséy' kih'1d7jé” juu' wii” he™ hlééh™ dsa™. Pero
chermah’ga“hlééh” dsa™ wii” kih' Jmi~lle” kih' Dio,
sa” jmeey' jgh™ dséy'. 32 Jmee' ba’ Dio jgh~ dsé’
kih" hi~ hlééh” wii” kih' H_i'ga‘li_éi_é"ngo" la. Pero
hi~ hlééh” wii” kih' Jmi” lle” Na~jngii', mo™soj ]meey
](ah dsey kiyh', ni*jmi"gyus la”, ni" jmi"gyuu he”

na'ga’ja".

Mii' kih' jmee” lii” ha™ ld” la’ chaah' hma~
(Lc. 6:43-45)
33°Cher'mah’ ga“jiiee’ jne” koo™ chaah' hma~ 1lu’,
kwa' mii' he™ llu'. Hi" cher'mah’ ga“jfiee’ jne’ koo~
chaah' hma~ hliih', kwa' mii' he™ hliih'. Mii' kih'
jmee” lii” ha™ 14" 1a' chaah' hma~. 34 Ma'ra™ hi~
he” joo’sith” mith™ laah' hndh”. ¢Ha™ 14" le” hlééh’

hndh” juu' llu’ mah' hlééh' ba” hndh™? Jééh’, he-
na mah” neh” tuh~dsé' dsa~, he™ ja~ ba” hlééyh".
35 Dsa” lluu' hlééyh™ he™ llu’ he™ namah” neh”
tuh~dséy'. Dsa™ hi~ hlééh', hlééyh™ he™ hliih' he~
na mah” neh” tuh~dséy'. 36 He"ja~ jwééhn~ hnah’,
wara~ ga'té” jee’ jmee' Dio jwiz", ngiiyh' kwaat™
kih'dsa“kih'ld7jé"juu'he” sa”jméaa’'ta’ he™ hlééyh"
ta’ko~jiih' tddyh” jmi~gyuu™ la”. 37 Kyaah’ ja"ba’
juu' he~ hlééh’, ya"hééh' lluu' o ya"hééh' kyaah’
dso’jwii’”.

Dsa™ hflaa™ dsé' ma’ hnggy' jmee’ Jests koo™ he~
Juh gaa
(Mr. 8:12; Lc. 11:29-32)

38 Ja"ga’ ga’jah’ ko'llaa” ta"jwoh' kyaa' ley
kyaah’ dsa™ fariseo ga“siiyh™ Jesus:

—Ta " jwoh’, hngg™~ jnddh' jé€ jndah’ jmeeh' koo~
he™ juh~gaa".

39He ja™ ga'jah” Jesus siiyh™:

—He™ ba’ che™ hlééh' hndh” dsa” hi~ chaa™ na’,
sa” mi~teh'hndh”kih' Dio mah' ngiih’ hnéh” jmeen’
koo~ he~ juh~gaa™. He™ juh~gaa™14"koh” ga’la' kih'
Jond hi~ ga'ngéé’ juu' kih' Dio, ma“la” he™ ja~ ba’
heehn™ hnéh’. 40Jééh’, ja"ba’ la’koo™ ga’ja” Jona
hné~ jmii’ hné~ hwé' neh™ tuh™ hmooh™ jggh' he’,
laja~ ka"lah” Hi"ga’léé'ngo’'la” ja' hné~ jmii hné-
hwé'na“haa' neh” hwa'. 4l Wa'ra™ ga“té” jee’ jmee'
Dio jwiz™ kyah' hndh” hi~ tddh’ na', ma‘ja- noo-
dsa” Ninive jee” tddyh’ mah' baayh* hnéh” dsoo’.
Jééh’, ga‘jeeyh” kyaah’ Dio ma’ ganuuy’ juu he~
na’kwa” Jona hi ]ee "kyah'hnédh’la™,chaa~jaa™ hi~
joegh' ga’la’koh” ga’ Jona. 42La5ja~ ka 1ah”, wa'ra™

ga'té' jee’ jmee’ Diojwiz kyah‘ hnédh” hi~ tddh'na',
jmii’ ja~ dsa”mé” hi” ma’ jmee” hih” hwa' ta” kye',
nooy~ ]ee gyay mah' bddyh™ hnah” dsoo’. Jééh’,
dsa mé” he” ja' wy” jwérte mah' ma’ nuuy' ha™ 18"
la'he” ma’kyuuh™ Salomon, hi“jee’kyah' hndh’la-,
chaa™ jaa™ hi™ jggh'ga’la"koh” ga’ Salomon.

Jaa ™ jmille” hlith' ga’llaayh' jee’ma’ gyay'

(Lc. 11:24-26)

43 "Wa'ra~ ya’héé' jaa~ jmi~lle” hlih' kih' jaa~
dsa”, dsooy'ld"’kaa~ jee’ la' hwa' kii* dsa"hnegyh”
ha~ jee” teeyh™ dséy' mah' sa” jnggyh'. 44 Ja"ga’
jmeey' huwdsé™: “Naahn” chaneh™ kin~ jee’
ya*ht_éi_én".” Hi" wa'ra™ ga'llaayh'jee’ja-, sa” chaa~
ni- jaa’, na hyah” hi" na ln llu'. 45Ja"ga’ dsooy”
dsa” hnaayh ]nah ga’ gyee jmi-lle” hlith' hi~ hlééh'
ga’ la*koh” ga hiiiiy” mah' dsa"taayh' ko~jgh” jee’
ja-. Hliih' ga”le” kih' dsa™ he” 1d°koh” ga” he™ ma’
laay'jaa’. La’ja~ le”ka"1ldh”kih'dsa™ hi~ hlééh' hi~
tdah na'.

@gh” Jests kyaah’ chooy'
(Mr. 3:31-35; Lc. 8:19-21)

46 Cheh' ga’ Jestus kway~ juu' kih' dsa™ he’, ma’
ga’lloo' chooy' kyaah' ggyh”, ma’ hnggy ' ma’
hlééyh' kyaah” Jesus. Pero ka’hne” ba” ga“jggy’.
47Jaa” hi~ ma’ cheh' jee’ ja~, na’jmeeyh’ juu' kih'
Jesus:

—Hii” maa' kyaah' kyaah” ggh' tddh” ka’hne”,
hnggy'llay' juu' kyaah  hne".

48 Mah' ga“jeeyh™ kih'hi~ ga“jmeeh’juu' he”:

—¢Hii" na~, hi~ laa’ maa' kyaan™ ¢Hii" na-, hi~
laa' gghn™

49Mah' ga“jmeey’ lii~ kyaah’ gooy~ jee’ma’ tddh’
discipulo kyaay' mah' ga“jayh”:

—Hi~ la” ba” he” maa" kyaan”, hi~ la~ ba” he’
gghn'. S0Jééh’,1a7jéé" hi~ jmee” 14" hyoh~ dsé' Taa'
kyaan™ hi~ gya' gyauh', hi” he” ba” dsa mé” gghn’,
dsa fiush™ gghn’, hi" maa' kyaan'.

13

Juu'na hmdd’ ldkoo™ la' kih' dsa™ hi~ jfiee” mi'ju~

(Mr. 4:1-9; Lc. 8:4-8)

1Jmii"ja” ya héé'Jesus chaneh”, ngooy' na’gyay”
cha’hoo” jmiTjush~. 2 Peer” jwéé” dsa- ga'kuh'
la’ku’ 1&7ii" kiyh', he ja~ ga’hey' neh™ na'moo’
mah'ga“gyay~ jee’ja", hi"14"jéé" dsa™ ga“taah'jee’
dsoo’. 3 He"ja~ ga’lggy' hlééyh~ dsa” cha miih~
néé'juu' na"hmaa’. Ga’jayh™

—Jaa~ dsa” ngoo' ga’jiiee’ mi'ju”. 4Jee ngooy'
jiieey” mi'ju” ja~, ga'saa’ miih~ cha’jwé’, he-ja~
yanéd'ta' ga’kuh". 5Jyoh” ka~ldh” mi'ju” ga'saa’
né” kuu’ jee’ sa” cha™ cha miih™ gwaah’. He7ja~
chah” ba” ga’hya™, jééh’, sa” ma’ ngg” cha miih~
gwaah’. 6 Pero ma” ga’héh' hyoo™ gakoo”. Jééh’,
miih~ ba’jmoo’' ma’ cha~, he ja~ ga’la’kii" chaah'.
7Hi" jyoh” ka~lah” mi'ju” ga“saa’ jee’ chaah' too”.
Ga’kwaa' ga’ chaah'too”ja", he"ja~ ga®uu~ chaah'
kih' jee’ na'too”. 8 Hi” jyoh” mi'ju” ja~, ga'saa’
jee’ la' hwa' jmah’. He™ ja~ ba” ga'hii’, ga’kwa’
cha"miih™ mii'. Cha™ he™ ga’kwa” hfia"loo” mii'
la’koo™ chaah', cha™ he™ ga’kwa” to'lo"gya” dsé~
gya'mii' hi“jyoh” ga’kwa’ gyii'gya’ mii'. YHi~ hnog'
heeh”juu'la”, wa"heeyh™ —ga“jah” Jesus siiyh™.

Ga’jah’ Jesus he” kih'ja™ ga’kway’ juu' na"hmdad’
(Mr. 4:10-12; Lc. 8:9-10)

10 Ma™ngéé” mahlééyh”ld7ja™, ja ga’ ga'yajjah”
jndédh' koo” kiyh' mah' ga“chiih’jnaah™:

—¢He"la' hlééh’ dsa”, kyaah” juu' na hmaéaa’
jmah'?

11 Mah'ga“jeeh™ Jesusjuu' kyaa'jnaah"

—Hnédh” ba’ na 'ngéh' jwé' la' ngééh” hnah” ha~
14" j4a" Dio dsa™ 1a°hih” kih', he” ma’na~"hmaa’ jaa
'. Pero kih' hi~ jiiah’, sa” cha™ jwé' cha™ la'ngééy’.
121.47jéé" hi- ngéé” miih~, hi~ he” hyoh™ huw'dsé”
llu' mah' 14" ngééy” cha"ga'miih~. Pero hi~ jmee”
ngéé’, la’kye™ he™ ja™ llaa” ba". 13 He ja” ba’ na~
he~ hlééh’jnih”kyaah’juu'na”hmaa’. Jééh” jna”ba’
minéy mah'sa” jééy”. Lle' ba’ to"gway/, pero sa”
dsa'ngéé”dsa na-,dsa"la"te'ld’ koo~ ga’jah” Isaia
hi~ ga'ngéé'juu’ kih' Dio:
La nuuh”ba”kiyh' pero sa” la'ngééy’.
Ma'ke  he™ ga’jééy”, sa  nd” miney’.
15]Jééh’, hweh™ tuh~dsé'dsa™ hi~ chaa™ na'.
Ma~jlé' mi'néy’, ma~jné' to"gway'.
Mah'ldja” mo’so” jééy’, mo so” nuuy’, ni"- mo’so”

la'ngééy’.
Kih' he“ja~, sa” dsa“jeeyh™ kyaah” jnd” mah' 143"
jnih’, ga“jah” Dio.

16"peer” llu'la’' kyah' hndh’, jééh” jnd” ba’ minéh’
hnéh’, hi" nuuh™ ba” hndh’. 17 Mara™ ju'dsoo’
jwééhn~ hnah’, jwéé” dsa” hi~ ga'ngéé' juu' kih'
Dio, hi"jwéé” ga’dsa™ hi~ lluu' ma” hnggy' ma’jééy

'he” jééh” hndh” pero sa” ga“jééy’. Hi" ma” hnggy'
ma’ nuuy' he” nuuh™ hndh” pero sa” ga nuuy’.

Ga’jmeeh’ Jesus juu' he” hngg' jdh” juu' nahmada’
kih' hi- najfiee’ mi'ju~
(Mr. 4:13-20; Lc. 8:11-15)

18 "Nuw~ da’ hndh” ha~ 14" hnege' jah™ juu'
na hméaa” la’koo~ la' kih' hi~ na‘jfiee’ mi ju".
19 Wara~™ ga'nuu’ jaa~ dsa” juu' kih' Dio mah’
sa” la'ngééy’, ma‘ja” gwa” hi~ hlééh' jiiuuyh™ juu'
he” ma'na“jndd” neh” tuh~dséy’. Hi~ he” laa’
la’koo™ mi'ju” he™ ga'saa' cha’jwé’. 20 Heh' mi
ju” he™ ga'saa' né&” kuu’ jee’ sa” cha™ cha miih~
gwaah’,1d7ja" laa'dsa” hi” nuu~ juu' kih' Dio, jéé-
ba’dséy' la" ma’to né” ganuuy’. 21 Pero ko hweéé”
ba’ja~. Laay'lda"koo™ chaah' he” ma’ cha™ miih-
ba’ jmoo’. Wa'ra™ ga“jééy' wii’ 0 go ndd” dsa” né&’
kiyh', kwaat™ kih' juu' he ma nuuy’, la chah’
ja~ dsa"tdyh”. 22Heh' mi'ju” he™ ga'saa’ jee’ kih'
chaah' too’, 1d7ja™ laa' dsa”™ hi” nuu~ juu' kih' Dio
mah'sa” jmeey' ni- miih~ ta’llu'. Jééh’, kye~ gyih'
huw'dsé™ kih' jmi"gywu™ la~ hi” hnegy' la"chay”
cha"miih~ kuu” he-ja~ ga’hee' dséy'. La“jwé” ja~
dsaua” juu' kih' Dio neh” tuh~dséy'. 23 Pero mi'ju-
he~ ga’saa' hwa'llu’, 1d7ja™ laa’dsa™ hi~ nuu~ juu'
kih' Dio mah' ngééy” ka~lah". He ja~ dsa"kwaa"
juu' ja” neh” tuh~dséy'. Hi~ he” jmee’ cha miih~
ta’llu', 14" koo™ mi'ju” he™ kwa™ ma™ hila”loo”, ma™
to’lo"gya” dsé~ gya', ma” gyii'gya’.

Juu' na hmdd’ la“koo™ la' kih' trigo kyaah’ nuu~
hliih'

24 Ga’kwa” ga’ Jesus jyoh” juu' na"hmaa"
Ga’jayh™

—He~ jda™ Dio dsa~ la’hih™ kih', jeeh' kwee"
kyaah’ ld’koo™ ga'jmee” jaa™ dsa” hi~ ga’jfiee’ mi
ju” llu’ hwa' kih'. 25 Pero ta’ko~jiih' ma’ na~gwii~
dsa”he’,ja'dsa” hi” na"hggh kiyh'. Mah'ga“jfieey’
mi'ju” hliih' jee’ na~jfiee’ mi'ju” llu', ja"ga’ ngaayh'.
26 La’koo~ ma’ ga’kwaa' chaah' mi'ju” llu' hi
ga’lgg' hwéé™ wale' kih', jee’ ja~ ga’hya™ kalah”
wanuu- hliih' ja=. 27 Ja"ga’ ga'nda' dsa” hi-
ma’ jmee” ta’ jee’ ja~, na’chiiyh’ dsa juu’ ta” ja™:
“Dsa”jggh’, ¢ja' mi'ju” llu' ba’ ja~ he™ ga’jiieeh’
hwa' kyah'? ¢Ha™ ba’ ta” ja' wanuu~ hliih' he~
gahya™ jee’ ja™?” 28 He7ja~ ga’jah” dsa juw’ ta’
ja™: “Go” ga‘jiiee’ jaa~ hi~ na~hegh’ kin".” “;Che’
hnooh™ dsa"cheeh” jnddh '?”, ga’jah” moz™ he’
siiyh™. 29“Jah ha", ga“jdh” dsa"juuw’ta’ja~. “Wara”
ga“cheh' hndh” wanuu~ hlith' ja-, ha™ ga™ che”
gacheh' ka“lah” chaah' mi‘ju™ llu' ja~. 30 Kwa’
jwé' wa” kwaa~ ko jgh” chaah' mi'ju~ llu' kyaah’
wanuu- hliih'ja™,1a7iih' lloo” jmii’sooh™ta". Ja"ga’
jwiin® hi~ chooh' ta: Hnd' hndh” to'né&” wanuu-
hlith' mah' hfive” hndh” ma” koo™ chooh’ mah' togh
'hnéh” chaje”. Ja~ga’ jush’ hndh” mi'ju” llu’ kin”
mah'llah' hndh” hgg' kih'.”

Juu'na hmdd’ ldkoo™ la' kih' mi'ju™ mostaza

(Mr. 4:30-32; Lc. 13:18-19)

31 Ga’kway’ jyoh” ka’lih” juu' na"hmaéaa’,
ga‘jayh”

—He™ jaa~ Dio dsa” 1da°hih” kih', jeeh' kwee~
14°koo™ la'kih'koo™ mi'ju” mostaza he™ jngéé-jaa~

dsa” hwa'kih'. 32Mi'ju~ja~ pih'ga’la"koo™~ jyoh” mi
ju” he™ cha” ]m1 “gyuu la”. Pero wara” ga'hya ,
dsa"kwaa" fii” ga”1a"koh” ga jee’1a” ]e ]oh Kwa~
goh'kih'. He"ja"1ld'kye™ ta'dsa nda'jmeey sii” né&’
sa’goh’.

Juu'nahmdd’ ld*koo™ la’ kih' levadura
(Lc. 13:20-21)

33 Ga’kway” jyoh” ka“ldh” juu' he™ na hmaa’,
ga’jayh”

—He~ jaa" Dio dsa” 1d°hih™ kih', jeeh' kwee~
14°koo~ jmee” levadura he™ kooh™ jaa™ dsa"mé”.
Llay” cha miih~ harin mah' kah"gwéyh~ kyaah’
levadura. Kyaah' 1d"ja” dsa"kwaa” 14~ ga“dsa’
tw’ka’.

Ga’jih’ Jesus he™ kih'ja™ ga’kway’ juu' na-hmdad’
(Mr. 4:33-34)

34 Ga’la’jé” juu' na” ga'hlééh” Jesus kyaah” juu’
na hméaa’. Sa” ga’hlééyh'dsa” juu'jnd’hd’. Kyaah’
juu' na"hméaa ba’ ga*hlééyh'. 35L4"ja” ga’la’ mah'
la“te' 1d°koo~ ga'hlééh” dsa™ hi~ ga'ngéé’ juu' kih'
Dio llo”joo":

Hlééhn' dsa~, kyaah”juu' na"hméaéa’ ba".
Jmeen' ld'kysuyh™ he” ma’ na~hméaé jaa' 1a’jiih'
ma’ ga ngg jmi gyuu .

Juu'na hmdd’ ldkoh” la' kih' wa'nuu™ hlith'

36Ja~ga’ ga’hih' Jesus juu' kih' dsa® mah' gahey’
chaneh”. Jee’ja” ga'mi“jdh~ jnddh'koo” kiyh', mah'
ga'ngii jndah’ juu' kiyh™:

—Jmeeh'juu' hee™ hngg'jah™ juu' na hméaa’ kih'
wanuu” hlith' he™ ga’jiiee’ dsa™ jee’ na"jndé’ kih'
dsa’.

37Mah'ga“jeeh™ Jesusjuu' kyaa'jnddh', ga’jayh”

—Hi~ jiiee” mi'ju” llu' na”, he” ja- hneg' jah
Hi~ga’léé'ngo’ la- ba” he’. 38Jee” jmee” dsa~ ta’,
he” ja” hngg' jdh” jmi"gyus la” ba’ja~. Mi'ju” llu'
ja~,he”ja” hngg'jah" dsa™ hi” najnaa” kih'ya“jwii’
ba’ he’. Wa'nuu~ hliih' ja™, he™ ja” hneg'jah™ dsa”
kyaa' dsa™ hlééh' ba’ he’. 39 Dsa™ hfiaa™ dsé' hi-
ga’jiiee’ wanuu~ hliih' ja™, hi“sa’llu’ ba” he”. Jmii’
he~ chooh'dsa™ ta’ja™, he™ ja™ la' kwaat™ jee’llaa”
jmi"gywu” ba” ja~. Hi~ chooh' ta” ja-, la’ kwaat™
dngele ba"he”. 90Lad"koo™ jush™ dsa” wa'nuu™ hliih’
mah' jéy' cha’je’, he™ ja~ hneg' jah™ 1a’koo~ le’
jee’ llaa” jmi~gyuu. 41 Hi"ga’léé'ngo’ la~ chee'
dngele kyaay'ld"kaa™ jee’jmeey” hih® mah' jggyh”
1d"jéé" hi~ jmee” he™ hliih' hi"147jéé" hi~ hilaa™ dsé’
ka~lah". 42Ja"ga’ jwady neh” hwii’ jee’ had"je". Jee’
ja~ kihooyh' mah'juuy' cha-jay. 43Pero 14 jéé hi~
lluu’, 187jnd” jméé’ kiyh' 1’ koo™~ jméé’ kih' hyoo~
jee’la' ya“jwii' kih' Ta4" jnén’. Hi” hngg' heeh™ juu’
la~, wa heeyh".

Juu'nahmdd’ ld* koo™ la’ kih' kuu”he  na"hoo~

44 ’He~ jaa~ Dio dsa~ 1la’hih” kih', jeeh' kwee~
kyaah” kuu’ he™ na”hoo™ hwa' kih' dsa®. Wa'ra~
ga’jnggh’ jaa~ dsa” kuu, ma‘ja” hooy' ka-lah".
Peer” chaay™ llu'dsaayh'dsa hniiy” 14"j¢" he™ cha~
kiyh'mah'lay' hwa'jee’na hoo™ kuu’ja".

Juu' nahmdda’ li'koo™ la' kih' koo™ kuu’ he~
hmooh'

45°La‘ja~ ka1ah", he~ jaa" Dio dsa™ 1&"hih" kih',
jeeh' kwee~ ld’koo~ jmee” jaa~ dsa” hi~ hnii”
log', hnooyh™ kuu” he~ la' na’hfiaah’. 46 Wa'ra~
ga‘jnggyh' koo~ kuu” he™ hmooh', hniiy'1d7jé" he~
cha™ kiyh' mah'lay' kuu’ja-.

Juu'nahmdad’ ld*koo™ la’ kih' sahma'

47 He~ jaa" Dio dsa” ld’hih™ kih', jeeh' kwee~
kyaah” koo~ sa’hma' he™ jwéd~ dsa™ cha’jmii~, mah'
jegyh™ cha miih™ néé' hmooh~. 48 Wa'ra™ ga'kah'
sa’hma' ja~, sééh' dsa” ta” jee” dsoo’. Jee je_l‘
dsa"taayh' lleeyh™ hmooh™ he”. Taayh' hi~ lluu'
neh”sa'miih™, mah'beey" ]ah hi” sa”jmaa 'kyehn'.
49 La” ]a le” wara™ ga'té” jee’ llaa” jmi “gyuu
Ya"nda” dngele mah'hweééy'dsa™ hi~ hlééh'jee kih'
hi~lluu'. S0Ma‘ja~ jwady' neh” hwii'jee’ hd’je". Jee’
ja~ ki'hooyh' mah'juuy' cha~jay.

Ta jwoh' hi~ kywsh™ juu' hméé” hi* juu' ma gyuh-
51Ja"ga’ ga’jah” Jesus siiyh™:

—¢Che’ ma~la ngééh” hnah”147j€" juu' na™?

He ja™ ga‘jah’1a"jeé

—Jaah~, Dsa”jggh' kyaan™.

52Mah' ga“jah’ Jesus ka~lah” siiyh™

—La"jéé” tajwoh' kyaa' ley hi~ ma’la téé
la"koo~ jaa Dio dsa”1a hih™kih',laay'ld°koo™ jaa~
jue” hne' hi~ hgg™ he™ 1a’ hmooh' he™ ma~gyuh~
la’kye~ kih' he hméé”. He"ja~ ba’ liyh™ heeyh'
dsa” 14°to" néé' he™ la' hmooh' kiyh'.

Dsa goo' Jests ga“ld"hgayh' kiyh'
(Mr. 6:1-6; Lc. 4:16-30)

53Ma ngéé’ ma kwa’ Jesuslajé” juu' na"hmaa’,
ja'ga’ ngaayh'. 54 Ma’ ga’llaayh' jwii~ kiyh',
ga'lggy' mi“tééy dsa” neh” gwah” kih'dsa™ judiu.
Peer” ga'taah' dsa™ he” jéé~ dsah”, ma” ga'nuuy’
ha~ 14" hlééyh™. He ja™ ga’hlééh” dsa™ he” kiyh":

—¢Ha” ma"mi"téé” hi” na”, he™ hlééyh™ la'na™?
¢Ha” ma mi"tééy” he” jmeey” he™ juh gaa~
ka“lah™? 55 ;Che” ja” joo” té’hma™ hi” na™? ¢Ja'
Maria chee™ chooy'? ¢Che” ja™ ggyh™ Jacobo, José,
Simon, Juda? 56;Ja' dsamé” ggh™ hi~ na-, tdah’
kyaah’ jne’ jee” jwii~ la™? ¢Ha™ ta” gwa’ kiyh'14a"jé"
he™ jmeey” ld'na™?

57 Ga’la"heeyh' kih' Jests. He ja™ ga’jah” Jesus
sityh™

—Heeh™ ba’ dsa™ kih' hi~ ngéé~ juu' kih' Dio hi-
go néd” jee’ jyoh’. Pero wara~ ya'héé' jaa~ hi-
ngéé~ juu' kih' Dio ja~ba’ jee” jwii~ gooy', jee” ja~
sa” hndd' dsih’, ni” hi~ chaa™ cha’meh” kiyh', sa”
la’hnéay'.

58Sa” ga’jmeey cha miih™ he” juh~gaa™ jee’ja",
kih'he~ sa” ga’la“dsoo” dsé' dsa-gooy' kiyh'.

14

Jee’ la” jah” ha™ la” ga’juu’ Jwaa™ hi- ma’ choo”
mii~
! (Mr. 6:14-29; Lc. 9:7-9)

i ja Herode hi” ma jmee'hih'hwa’ Galilea,
ga” nuuy k1h Jesus ha™ 18~ ma’ ]meey jee’ ]a.
2He"ja~ ga'jayh” siiyh™ 147jéé” hi~ ma’ jmee” ta’he'
kiyh'":

—Hi~ he” oo™ Jwaa™ hi~ ma’ choo™ jmii~ hi~
ma-laTjiih" jee” kih' hi” ma™na~juu’. He7ja~ ba’

na-, he™ kyey™ cha"miih™ be” he™ kyaah” jmeey”
he™ juh gaa~.

3He”ba’Herode ga’jmee” hih™jaa’, ga’saah'dsa”
Jwaa” mah' ga*hfiuuyh™ kyaah’ caden”, ga“taayh~
neh'fie' dsoo” kih' Herodia. Herodia ma” laa' mé”
Felipe, he” ba” dsa fiuuh™ ggh™ Herode. 4 Jééh’,
ga’jah” Jwaa~ ga'siiyh™ Herode:

—Sa” lle' kih' he” ma~kyaah” mé&" dsa fiuuh”
goh'.

5 Ma” hngg' Herode ma’ jngééh' Jwaa™ Pero
sa” ga'tuu~ dséy' ma’ jngééyh', kih' he™ ma” gayh™
dsa”. Jééh’, kih' dsa” hih' Jwaa™ he” ma’laay' jaa~
hi~ ma” ngéé~ juu' kih' Dio. 6 L& ma’” gahya~
Herode jifie”, gajmeey” koo™ jmii’ jush™. Jee’
ja~ ga’he' jo"mii” Herodia jmee” ja’ chané” dsa”
hi~ ma’ tddh" jee’ jmii’ ja~. Peer  ga'tih' dsé'
Herode. 7 Kih' he“ja~, ga“tddy~ hiiiiy” kway' wa’
he” cha”he™ he” ma'ngii' chih mé” he”. 8 Chih " mé”
he” ga“jmee” 14°koo™ te' juu' he™ ga“taah™ chooy'.
He"ja™ ga'siiyh™ Herode:

—Kweééh'jnd” jee’la” mi'lle’Jwaa™ hi~ ma’ choo”
jmii~, na”ha neh” koo™ wii'.

9 He’ja~ ga’la'meeh” dsé' Herode. Pero
ma~tady~ hiiiiy” kway' cha'né hi~ na~teeh’ kyaay/,
he-ja~ ga’jmeey” mada™ kih' hlgg” mah" kwééyh'
chih'mé” he™ ma’ ngiiy” ja. 10 Ga’jmeey” hih”
hlgg” he™ na’kuy~ lle’ Jwaa™ jee’ ma” hddy” nehfie
'. 11 Mah' na’kiiy' mi'lle" Jwaa™ na"h& neh” koo~
wii’, ga'kwééyh' chih-mé” he”. Hi" chih mé” he’
ga'ngééy' chooy'. 12Ma™ngéé” he™ ja-, ga'lla nad’
discipulo kyaay', ga’kooy' hnoo' kih' Jwaa™ mah'

na’hooy~. Ja"ga’” nanddy' na’jmeeyh” juu' kih'
Jesus.

Ga dadh~ Jesus hfiaa” mil dsa fiwwh™

(Mr. 6:30-44; Lc. 9:10-17; Jn. 6:1-14)

13 Ma’ ga'nuu” Jesus juu' ja-, ga’hey' neh”
na’moo’, ngooy'ta” hwa' ki_i*jee’ sa kwa ni miih".
Ma’ ga'nuu~ dsa” ngooy’ ta” ja' ga'hwééy jee’
jwii~ kiyh' mah' ga” naay jwé” tiiy’ ta” jee’ ngoo
]esus 14La ma’ya hééy' neh na'moo”ja-, ga’jééy’
jwéé” dsa” hi~ ma’ tddh” jee” ja~. Ga’la™fiih” dséy’
kih'dsa™ he”. Mah' ga'mi*hlddy” hi~ dsaah’. 15 Ma’
ga'hloo” jmii" ja~, ga“ya“jah™ jndah' koo kih' Jesus
mah' ga“chiih’jndah":

—Mangoo' ga’hloo” ba"la”, hwa' kii~ jmah’ ba’
jee’la”. Chiih’ dsa” wa’lla nddy” la'kaa™ jah™ la-,
wa’lla"1dy” he™ kuyh™.

16 —Sa” jmee” bii' dsa nddy' dsaldy”. Hnéh" ba’
kwééh' hnih” he™ kuyh™ —ga“jah” Jesus.

17 —Sa” cha™ ga’ he™ kye’ jnddh’. Kye  jnaih’
ma’la” hfia” hefiih™ kyaah” uu' hmooh™ ba” —
ga chiih’jnaah’".

18He ja™ ga’jah’ Jesus:

—Yaka'ta la".

19He"ja~ ga‘jmee” Jesus mada”, mah' dsa"taah’
dsa” né& nuu-. Ga'kay' 1a"jé” hfia” hefiih™ ja~
kyaah” 1a*uu” hmooh™ he”. Ma‘ja” ga“jééy’ ta”
gyuuh', ga’kway” ti’hmaah” kih' Dio. Ja ga’
ga*llae_ly" he'fiiih™ ja~, ga’kwééyh' jnééh' discipulo
kyaay', mah' ga'ti ga’llooh’ jndah' kih' 1a7jé€"dsa”
he”. 20 Ga’la"jéé” dsa” ga “kuh~ 1&7iih' ga'kéey'.
Jwi he'fiiih” he™ ga“chaa' ja™ kyaah” kih' hmooh™,

ga’kah' ga’ gya'to” samiih™. 21 Jee’ 147jéé" hi-
ga’kuh™ he” tee' koo™ hfia” mil dsa"fiush™. Ni” sa”
na-hee'ni*jaa” dsa"mé” ni* chih~ ka“lah".

Ga'ngé’ Jesus né’ jmii-

(Mr. 6:45-52; Jn. 6:16-21)

22Ma™ngéé” he ja™, ga’jah’ ]esus sityh™ ]naah'

—Ma~le” gonéddh ' hnadh” jaa', jyoh’ ]woo
jmi~jush™ kyaah” namoo” ta’ko7jiih' hihn™ juu'
kih'dsa™ la". Ja~ga’ niin® hiiiin".

23Ma~la” ma~hiyh' juu' kih'147jéé" dsa™ hi” ma’
tadh’ he’, ja"ga” ga'wii' Jests hiiii” ta” lle'moh’
na'ngiiy’ kiyh' kih' Dio. Ma™ngoo™ ganuu~, 14"
ma-gyay' ba  llemoh” ja~. 24 Tako7jiih' ja-,
ma-lloo’ to'dsaah’ jmii~ na'moo” ja~ hi" ma’ hluh”
jmii~ ma’ dsa“jnooh’ dsoh” na‘'moo’, jééh’, ma’
jmee” koo™ lle” ta” he” ma’ gwa’ ta” jee’ ga'nééy'
25 Ta’la” ya ]na ngoo' Jesus ta” ]ee ga naay ja’,
ngey" ]We né jmii~. 26 Lad'koo™ ma’ ga’jéé jnadh’
ngéy né” jmii-, ga ]Waah' jnadh’ jwérte. Ga’tegh’
jnddh' miih’, ga“jah’ jnaah":

—Dsa’ 1le ba'na”.

27Chah” ba’ ga’hlééh” Jesus kyaah” jnaah':

—Ta wa’gah' hnah’, jnd" ba’la” —ga’jayh’".

28 Mah' ga“jah” Pee’ siiyh™:

—Dsa"jggh' kyaan”, chermah’ hne~ ba” na-,
jmee  hih™ ngén” né” jmii~ mah' niin' jee’ cheh'na".

29 Mah'ga“jah’ Jesus siiyh™

—Na~ja~.

Mah' ga“jfiaa’ Pee’ neh® namoo” ga'lggy' ngéy”
né jmii- ta” jee’” cheh' Jesus. 30 Ma’ ga’jééy’
td” jwérte lle’, ga’la'goyh™. Ja~ hniih' ga'leg’

ga’hméyh' chajmii~. Mah' ga’hooyh' ki“gaa-,
ga’jayh”:

—L4a&'jnd’, Dsa"jggh' kyaan™.

31L4 chah”ja™ ga'hii" Jesuis goo~ ga“saayh’, mah’
ga'siiyh™:

—iKo~hi'pih' go~te' ba” ma~la"dsoo” hoh” hne~
dsa fiueh™! ¢;He la' ma~jeh™ hoh™?

32 La’koo” ma’ ga'taayh' la"uuy” neh™ na'moo”
ja-, ga’hna” go~te' lle” td” ja~. 33 Ma’la” yanog'
jnddh' hi~ ma” tddh’ neh™ na'moo” ja-, ga’juuh’
jnddh’ jné” jnddh' chané” Jesus, mah' ga“chiih’
jnaah™:

—Ma'ra” ju'dsoo” laah' Joo” Dio.

Ga'mi hlad’ Jesus dsa dsaah”hi-ma’ chaa™ hwa'
Genesaret
(Mr. 6:53-56)

34 La’koo”™ ma’ ga'haay™ jmijush™ ja,
ga'lla'nddy' hwa' Genesaret. 35 Dsa™ hi~ ma’ tdah’
hwa'ja~ ga’la’kyuuy” Jesus, he ja™ ga’la"cha” juu'
la’kaa” hwa'ja". He ja” na’jaa dsa” dsa dsaah’
kyaa' jee’ ma” had’ Jesus. 36 Hi" gachuuy” kyaah’
Jesis mah' kway' jwé' su' cha’goo™ dsa"dsaah” he”
cha’hee” sa’hmiih~ kiyh'. Hi" 147jéé" hi~ ga“téé” su’
sa’hmiih~ kiyh' ma~hlaa” bih'ja".

15

La’je  he” jmee” dsa’ld sah” dsa”
(Mr. 7:1-23)
1 Ga’lla'ndd' ko-llaa” fariseo hi® ga’lla'nia’
ko llaa’ta"jwoh'kyaa'ley hi~ ma’chaa™ Jerusalén
ga“ya“‘jayh” kih'Jesus, mah' ga“siiyh™:

2—;He la' sa” mi~te' discipulo kyaah' 14°jé” he~
téé' jmee” dsa” ma~gyuh~ hi~ ma’ tddh’ 1lo’joo™
Jééh’, sa” gyiyh™ gooy~ jda'ja~ga  kuh’hiyh'.

3Mah'ga“jeeh™ Jesusjuu' kiyh'ga“siiyh™

—Hnéh” ka“ldh” ¢he7la’ jmeeh™ hndh” ta™ koo’
mada” kih' Dio mah' jmeeh' hnidh” 1d°koo™ te' he”
tééh' hndh” ba? 4Jééh’, ga’jah” Dio: “Jmee” hnaah”
maa' kyaah' tdd" kyaah'. Hi~ jwa~ dso’jwii” kih'
cho'jmii~, hi~ he” wa’ juu” go"te™.” 5 Pero lid’la”
ba’ jwah” hndh": “Jaa™ dsa™ le” sith™ cho'jmii~, sa”
cha™ he” kwééhn” hnéh’. Jééh’,1a"jé" he™ cha™ kin~
he™ kyaah’ ma’ jmeen’ be” kyah', ma "kwééhn™ Dio
ba’ ja~.” 6 Kih' jaa™ hi~ jdh™ 1d%ja", jwah” hndh’
mo’so” jmee” bii'jmeey' be” kih' cho'jmiiy~. La5ja~
jmeeh™ hndh” sa” kyee” mada™ kih' Dio, kih' he~
jmeeh™ hnédh” 1d°koo~ te' he™ tééh' hndh” jmeeh”
ba’. 7Peer” ta“juuh' hndh”. Lad’koo™ jmeeh™ hndh’
na-,jeeh' kwee™ kyaah"he™ ga’hlééh” Isaiallo’joo’,
la"koo™ ma’ ga“jayh”:
8Dsa” la”, koo™ jah” bih' hndéy' jnd’".
Perota” jee’ jyoh” ba’ hd” huw'dsé~ kiyh'.
9Sa” jmaad’' ni- miih~ he™ jmeey” hnédy'jna”".
L&7jé" he” mi~tééy dsa-, la' mada™ kih' dsa™ ba’,

ga’jah” Dio.

10Ja"ga’ ga"tééh' Jesus la7jé€" dsa™, ga'siiyh™

—Nuu~ da” hndh” kwee™ mah' 1d'ngééh” hndh’.
11 Sa” mi~sah” dsa™ hiiii” kyaah” 1a7jé” he™ tooyh~
hooy. La’jé" he™ hwéé™ hoo” dsa”, he™ ja~ ba’
kyaah’ mi~sayh” hiiiiy".

12Ja"ga’ ga'ya“jah” jnddh' koo” kih' Jesis mah'
ga'ngii jndah’ juu' kiyh™:

—¢:Che” ma~la-leeh™ he™ sa™ ma~tih' dsé' dsa~
fariseo la"’koh” ma’ ga'nuuy” ma~hlééh'1a"ja=?

13Mah'ga“jeeh™ Jesusjuu' kyaa'jnaah', ga“jayh™

—L&"jé" chaah'hma™ he™ sa” ga“tdd' Taa kyaan”
hi~ gya'gyush', lloo™ jmii’ dsa”cheeh'1d"kye~ jmoo’
kih'. 14 Ta” jmee” hndh” he' kih' dsa™ he”. Laay'
14°koo~ dsa tuw hi~ jad" jflah” dsa"tuw’. Cher'mah’
j[ aa” hi™ tuw j44" jiiah” hi™ tuw, 14 uu” tdh" neh” koo~

00_.

15Mah' ga ngii’ Pee”juu’ kiyh', ga“jayh”:

—He™ hngg' jah™ juu’' na"hmé4 he™ ma~kwah’
na-.
16He ja™ ga’jah” Jesus:
—¢Che’” ni~ hndh” ka’ldh” sa”™ ma~la ngééh”
hndh™? 17 ;Che” sa” ngééh” hnah’, 1a’jé" he~
dsa"tooh' hoo” jne’, dsoo™ neh™ tuh™ ba’ jne’, ja ga’
hwéé~ ka~ldh” dsoo™ ta” cha'sii™? 18 Pero l1a7jé"
he” hwéé™ hoo” dsa”, gwa” neh” tuh~dséy' ba’ja".
He™ ja™ ba’ na” he™ mi~sah” dsa™ hfii". 19 Jééh’,
neh” tuh~dsé' ba’ dsa” hwéé™ 147jé" huw'dsé™ hliih/,
hi” 1a%ja” ka“ldh” he™ jngééyh™ dsa”, hi~ na jee”
goo~ kaayh™ hi” laa’ kyaa' jiiah’, hi~ sa” na~jee”
goo~ kaayh™ wa” hi™ cha™ hi~, jmeey™ hii™, jmeey”
dsoo” he™ la' juu' ta“juu’, hi® hlééyh™ wii" kih'
dsa"kyaayh'. 20 L4"jé" he” na” ba” he™ mi~sah’
dsa”. Perohe” kuh™ dsa™ 14" ma~soh”ja~ba’gooy~,
sa” mi~sayh” hiiiiy”.

Jaa dsa mé” chaa wu” ga heeh™ kih' Jesus

(Mr. 7:24-30)

21Ja"ga” ya'héé' Jesus jee” ja~, ngooy' jah™ kih'
jee’ jwii~ Tiro kyaah’ Sidon. 22La chah”ja™, ja'jaa”
dsa mé” cananea ma’ tooyh™ miih’, ma’ jayh”



San Mateo 15:23 Ixiii San Mateo 15:30

—Dsa"jggh' kyaan, hne™ laah'sa’ju” kih' David,
wa’ 1a"fiih” hoh” jnd”. Peer” cha miih™ wii” jéé~
chih"mé” kyaan~, jmeeh” jmi~1le” hliih'.

23 Pero ni” koo~ sa” ga“jeeh” Jesus kiyh'. Mah’
ga'mi‘jah” jnddh' discipulo koo” kiyh', ga“chuu’
jnddh' cha miih~ kyaayh’, ga“chiih” jndah":

—Heéé" kih'dsa mé” na” mah'wa’llaayh”. Miih~
tooyh™ miih” kaah' kyaa' jndéh’.

24He"ja~ ga’jah” Jesus:

—Ga“chee' Dio jnd” mah' jmeen’ be” kih' dsa~ is-
raelita ba’. Hi" he”laa'ld"koo™ borrego hi~ na~héé

25Ja"ga’ ja' dsa'mé” he” ga‘juuyh’ jnéy’ chané’
Jests mah' ga“jayh”:

—Kwa’ be” kin”, Dsa"jggh' kyaan.

26 Mah' ga“jeeh™ Jesus juu' kiyh', ga“siiyh™:

—Sa” llu’ he” jfiuuhn” he™ kuh~ chih~ mah'
kwééhn™ dsii~ —ga’jah” Jesus siiyh™.

27He"ja” ga'jah” dsa mé” he”:

—Dsoo” ba” kyah', Dsa"jggh' kyaan™. Pero
ma'ra” he~ lih' ba” dsii- jwi’ he™ dsa“saa' né&
na'mes” kih' dsa-juuy’.

28He ja~ ga'jah” Jesus ka~lah™

—Peer” cha miih™ ma“la"dsoo” hoh” hne-,
dsa"mé”. Wa’'le” ba’kyah'la’kgh” hnooh™ —ga“jah”
Jesus siiyh™.

La chah”ja™ ga’hlaa” chih"-mé” kyaay'".

Ga adh” Jests kyee” mil dsa fiwzh~

29 Ya'héé' Jesus jee” ja-, ga’llooy' ta” cha’hoo’
jmi~jush™ he™ hla™ hwa' Galilea. Hi" ga“wiiy' koo~
lle’koh’, mah' ga’gyay~ jee” ja~. 30 Hi" yanaa’

koo” kiyh'jwéé” jweérte dsa™ hi” ma’jaa™ hi~ jluuh’,
hi~ tuw’, hi™ koo, dsa"tugh’, hi® jwéé” ga’ jfiah”
dsa"dsaah’, najady” huw tii’ Jesus. Hi" la7ja”
ga'mi‘hlddy” 1d7jéé" hi~ dsaah’ he’. 31 Ma’ ga’jéé’
dsa™, hlééh” dsa™ koo, ma~lii" ma~goo~ dsa tuuh’,
ma~ga nad” dsaTjluuh’, majéé” dsatuw’, he ja~
ga'la*dsaa™ dsé' dsa”, mah' gajmeey” jush™ kih'
Dio kyaa'dsa™ Israel.

32Ma ngéé” he™ ja-, ga'jggh™ Jesus jnddh' mah'
ga'siiyh™:

—Peer” dsa~ld-fiih” dsén” kih' 147jéé" dsa™ hi-
tddh’la”. Jééh’ ma“hya™ hné~ jmii’ jmeey” ko jgh”
kyaah’ jnd”. Sa” cha™ ni” miih™ he™ kuyh®. Sa”
hnoon'héén” kiyh'la” ma~kyoyh“na~,le”ga™ che~
ga’hwaay’ chajwé'jee’ dsa naay".

33He"ja” ga'jah’jnaah"

—¢Ha™ ba” dsa’kye” jnddh' he™ kuh™ jwéé” dsa~
heh' hwa'kii" la~? Joh” sa” hngg' mah' kég' 1a"jéé”
dsa” la". _

34He ja~ ga'ngii’ Jesds juu' kyaa'jnaah'":

—¢Joh” he'fiiih™ kyeh” hndh™? —ga“jayh’.

—Gyii'ba’, kyaah’miih~ hmooh~ pih' —ga“chiih’
jnaah’.

35 He’ja~ ga’jmee” Jesus mada” mah' Wa'
dsa“taah® l1a“jéé" hwa'. 36 Ga'kay' la‘jé" gyii'
he'fiiih” ja~ kyaah” hmooh™ pih' he’. Ga” kway”
tihmaah” kih' Dio. Ja~ga” ga’llaay' heiiiih™ ja-,
ga’kwééyh' jnddh' mah' ga“ti’ ga’llooh” jnaah’ kih'
147jéé" dsa™. 37 Ga’kuh™ dsa™ llu' 147jiih' ga“kééy'.
Ma’ ga’la’ kiyh', ga'kah' ga’ gyii' sa'miih™ jwi he~
ga'chaa' ja~. 38 Ladjéé” hi~ ga'kuh” jee’ ja~ tee'
koo™ kyee” mil dsa"fiush™. Ni"sa” na"hee'ni~ jaa~

dsa mé” ni” chih™ ka“lah”. 39Ja~ga’ ga'hih' Jesus
juu'kih'dsa®, ga’hey' neh” na'moo’, mah' ga*haay’
jmi~jush™ ngooy'ta” hwa' Magdala.

16

Dsa” fariseo ma’ hngay ' jmee’ Jests koo~ he~
Jjuh gaa”
(Mr. 8:11-13; Lc. 12:54-56)

1 Ma’ ga’llooy' ta” hwa' ja-, ga'lla'nda’ fariseo
kyaah’ saduceo mah'kay' dsé' Jesus. Ga ngiiy’ ma’
jmee' Jesus koo™ he™ juh~gaa™ he™ ma’ja" gyuuh'.
2Pero ga“jeeh™ Jesus juu' kiyh', ga“jayh™

—Wa'ra~ ganuu jmii, jwah” hndh: “Llu’ ba’
la'jii~ ja"la-, jééh” gyuw” ba’ gyush”, jwah” hnah’.
3 Mah' ta’la” tiih™ jwah” hndh”: “Hii" goo~ ja~
lle’, jééh” gyuw” gyuuh' mah' na~hih"”, jwah” hnah”.
Peer”ta“juuh'hndh”. Leh'ba’hnédh”lleh' hndh”juu’
ha~ 14" jmee' koo~ jmii' koo™ jmii'1d" koo™~ la' gyuuh'.
Mah' sa” kyeh” hndh” kwaat™ hee™ ga’ na™ dsa’la’
jee’ kyah' hnah’. 4He™ ba’ che™ hlééh' hndh” dsa”
chaa™ na’, sa” mi~teh' hndh” kih' Dio mah' ngiih’
hnédh” jmeen' koo™ he™ juh“gaa™. He™ juh gaa”
la"koh” ga’la’ kih' Jond hi~ ga'ngéé’ juu' kih' Dio,
ma’la he™ ja” ba’heehn™ hnah’.

Ja~ hniih' ga*beey' dsa™ he” mah' ngaayh'.

Levadura kih' dsa” fariseo
(Mr. 8:14-21)
5L4°koo” ma’ga haa’ jndah'ta” hngaah' ko taa”
kih' jmi~jush”™ ja~, ja"ga’ ga’ld"dsooh™ dsé~ jnddh'
sa” ma’ kye’ jnddh’ he'fiiih™. 6 He ja™ ga’jah” Jesus
siiyh™ jndah'":

—Leeh™ hndh” kyaah’levadura kih' dsa™ fariseo
hi” kih'dsa™ saduceo ka-1ah".

7He"ja” ga“tooh' jndah’ discipulo lla” jnddh’ juu’
kyaah’ dsa“kyaahn’, ma’jah’ jnaah"

—Ma~hlééyh” 1d'na", kih' he” sa” ma’” kye” jne’
he'fiiih™.

8 Pero ga’la kyuuh™ Jesus huw'dsé™ kyaa' jnadh’,
mah' ga“siiyh” jnaah":

—¢He"la' jwah” hndh” sa”™ cha™ he'iiih™ kyeh’
hndh™? Ko hi'pih' go~te” dsoo” hoh” hnéah’
dsa"fiuuh™. 9 ¢Che’ 1a7jiih' na' sa™ hii~ la'ngééh”
hndh™? ;Che’ mo“so” dsooh™ hoh” hndh” kih' hiia”
he’fiiih™ he™ ga’kuh™ hfia” mil dsa"fiuzh™ hi” joh”
ga’ samith™ ga'té” ga'jush’ hndh” kyaah” jwi" he”
ga“chaa'ja~? 10;Che’'mo’so” dsooh™ hoh”hnéh” kih'
gyii' he'fiiih” he™ ga’kuh~ kyee” mil dsa™fiush ™, hi”
joh” ga’ sa'miih™ ga’té” ga’jush’ hndh” kyaah” jwi
he™ ga'chaa' ja™? 11 ;Ha™ l47ja” he™ sa” ngééh’
hndh™? Ja® kih' he’fiiih” na™ he” jwééhn~ hnéh”
“Leeh™ hndh” kyaah’levadura kih' dsa~ fariseo hi”
kih' dsa” saduceo ka-ldh”.” 12 Ja~ga” ga’la'ngée’
jnddh' sa” ma” hlééyh™ kih' levadura he~ kaah~
dsa” hefiiih”. Ma” hlééyh” kih' nush™ he™ ma” kwa”
dsa~ fariseo kyaah’ dsa™ saduceo ba’ja".

Ga’jdh’ Pee’, Jesus he” laa’ Cristo
(Mr. 8:27-30; Lc. 9:18-21)

13 Ma’ ga’lloo' Jesus hwa' Cesarea kih' Filipo,
ga'ngiiy” juu' kyaa'jndah’, ga’jayh”:

—¢Ha™ 14" jdh" dsa” kih' Hi"ga’léé'ngo'la™? ¢Hii~
jnd” laay™?

14Mah'ga“jah’jnaah":

—Ko1llaa’dsa” jah” Jwaa™ hi” ma’choo™ jmii~ ba’
hne~. Ko'llaa’ jah", Elia ba” hne". Hi" jiiah” ko~1laa’
jah’, hne~ laah' Jeremia o jiiah” hi~ ga'™ngéé' juu'
kih' Dio llo’joo'.

15Mah'ga ngii’ Jesus juu' kyaa' jndah' ka-1ah”™:

—¢Ha™ ga™ hnah’, hee™ jwah” hnah” kin", hi~ ba’
jnd”laah” hnah™

16 Mah' ga“jeeh™ Sim6n Pee’ juu' kiyh':

—Hne™ he” Cristo, Joo” Dio jiih".

17Mah' ga“jah’ Jesus siiyh™

—Llu' 1a" kyah' Simdn, joo” Jona. Jééh’, ja~ he’
dsa” hi" ma mi-jnda- kyah'la” ma~jah' na~. Taa
kyaan™ hi~ gya' gyuuh', hi~ he” ba’ ma mi~jnaa-
kyah' 18 Jnd” ka“ldh” jwééhn™ hne~, hne~ he’
Pee’, (he™ hngg' jah™ kuu). Hi" né& mikuu la-
choohn” gwah™ kin", hi" ni" miih™ sa” lih™ juw’
cha’je” lla~dséé' kiyh'. 19 Jnd” toohn™ gooh™ hne"~
mah' kwah' juu' kih' dsa® ha™ 18" heyh' ya“jwii'.
Cher'mah’ kyaah” juu' he” kwah~ sa” ga“laa” dsa”
hi~ tddh’hwa'la™,18" ma na hfiuuyh’ja"ba kyaah’
dso’kye™ kiyh'. Hi~ chermah’ kyaah” juu' he”
kwah~ ga“laa” hi~ tddh” hwa' la”, na'na’ ba’ jwé’
kiyh' dsa"taayh'ya“jwii' —ga“jah” Jesus siiyh”~ Pee’.

20Ja"ga’ga“taah™ Jestsjnddh'juu' mah'sa” kooh’
jnadh’juu' kyaah'ni*jaa-, he™ laay' Cristo.

Ga'mi‘jndd- Jesus juu' he™ juuy’
(Mr. 8:31-9:1; Lc. 9:22-27)

21Tmii"ja” ga’lgg’ Jestis mi~jnda” juu'kyaa'jnaih
'he” jmee” bii' kiyh' dsooy' ta” Jerusalén. Jee  ja~
heeh'dsih” cha"miih~ wii’, dsa”gyuuh’sa”1a " hnaa’
dsih’, ldja- dsa"kaah” kyaa' jmi-dsa~, kyaah’



San Mateo 16:22 Ixviii San Mateo 16:28

ta"jwoh’ kyaa' ley sa” la’hnda’ dsih”. Ja~ga’ juuy’
hi”1a%jiiyh’ ka~ldh” ga’ ma~hya™ hné~ jmii’.

22He"ja” ga“jaad' Pee’Jesusta koo, mah'ga’logy’
jeayh™ kiyh', gasiiyh™

—Wa’ la"fiih” dséy' hne~, Dsa"jggh' kyaan™. Ni~
miih~ sa”le”ja" he™ ja™ né kyah'.

23 Mah' ga“jeeh™ Jesus hiiii’, ga‘jééy’ Pee
ga'siiyh™:

—Jfiuuh” hne~ kin™ hi~sa’llu’, he™ jmeeh~ jwiih®
kin® ba’ na”. Sa” jmeeh™ huwdsé™ la'koh” jmee”
Dio, 1a°koh” 1a' huw'dsé” kih' dsa™ ba’ l1a' huw'dsé”
kyah'.

24Ja"ga’ ga“jah” Jesus siiyh™ 147jéé" jnaah":

—Chermah’ hi~ hngg' jmee' ko jgh” kyaah’
jnd’, sa” wa’ jmady' hiiiy’ kwaat”, wa’ jaay'
cru” kyaay' mah' wa’ jmeey” ko“jgh” kyaah” jnd”.
25 Jééh’, 1a“jéé” hi~ haa~ hiii” mah' sa” juuy’,
hi~ he” juu” ba. Pero la%jéé~ hi~ kwaa™ hiiii
juu” kwaat™ kin®, hi~ he” ba’ 144". 26 sHee~
yajoe” ka' dsa” ma'ke” ga’liyh' 1a°jé" he™ cha~
jmi~gyuu” la” mah' wara” ga“juuy’ sa” tééyh' kih’
Dio? ¢Hee™ ba’ kyaah'le” mi“hmaayh' mah'1ady’?
2778éh’, jah” Hi"ga’léé'ngo’ la~ kyaah’ be” kih' Taa'
kyaay', kyaah” dngele ka~1dh’. Ja"ga’ mi"hmaayh'
kih' 1d7jaa™ la7jaa™ la’koo™ te' ta” he™ ga’jmeey’.
28 Ma'ra” ju'dsoo” jwééhn™ hnidh’, chaa™ ko 1llaa’
hi~ tddh’ jee’la” sa” juuy’ jdd' sa” ga’ ma~jééy” be’
kih' Hi"ga’léé'ngo’ jayh” jmeey' hih™.

17

Ga'mi’séé¢’ Jesus hitii’
(Mr. 9:2-13; Lc. 9:28-36)

1Ma ngéé” ga’ jiiii” jmii’, ja"ga’ ga’jaa’ Jesus Pee’
kyaah’ Jacobo kyaah’ Jwaa™ ggyh~. Ga'naay' kah’
ta” moh”iii". 2Jee’ja” ga'la séé' Jesus to’lo né hi-
ma’jady he’. Mo néy ga’lii'jih'gyeh'1a " koh” jméé’
kih'hyoo~. Hmiih~ kiyh', ga“teg” jléé ™ fiih'. 3Jee’ja"
ga’la’jnaa” Elia kyaah” Moisé, gataayh' llay™ juu'
kyaah’Jesus. 4He"ja™ ga'jah” Pee’ siiyh™ Jesus:

—Dsa"jggh' kyaan~, he™ ba’ che™ llu' he~ tggh’
jne” ko“jgh” jee’ la-. Cher'mah’ hnooh~, jmee’
jnadh’ hné~ hne' kyaah’ moo~, koo~ kyah', koo~
kih' Moisé, hi* koo~ kih' Elia.

STa’ko~jiih' ma’cheh' Pee hlééyh147ja", ga“jyoo’
koo™ jnii” tg~jléé" fiih'he™ ga’laa™1a’jééy . Jee jnii’
ja~ ga’la nuuh” ga’hlééh” koo™ juu', he” ma’jah™

—Hi™ la” na” gyss” kyaan™ hi™ hnaan®. Peer”
chaan™ llu' kyaayh'. Nua™ hndh” kiyh".

6Ma’ ga nuu’ discipulo he™ ga™hlééh”jee’jnii"ja,
ga'saay'jee’ ma’ tddyh’, ga‘jwaayh' jweérte. 7Ja ga’
ya“‘jah” Jesus kiyh', ga’kye™ goo~ né” kiyh' mah'
ga'siiyh™

—Noo™ hnéh’, ta” wa’ gah' hnah’.

8 Ma” ga“chooyh' néy’, mo™so” ga“jééy' ni~ jaa-,
ma’la” hiiii” ba” Jesuis cheh' kyaayh'. 9 Ta’ko~jiih'
ma’ jilaay” moh” ja~, ga'taah™ Jesus juu' hi~ ma’
kyaayh” he”:

—Ta” jwii’ hnéh” ni” jaa~, 1a7jé" he™ majééh’
hndh”la”, ta’ko~jiih' sa” ma~la-jiih® Hi"ga“léé'ngo’
la~ jee’kih' hi” na-juu.

10Ja"ga” ga'ngii” jnddh' discipulo juu' kih' Jesus,
ga chiih’jnaah":

—¢Hela' jah” ta"jwoh' kyaa' ley, jmee” bii' jah’
Elia jad' ga”kih' Cristo?

11He"ja~ ga‘jeeh™ Jesusjuu' kiyh™:

—]Ja~ba’ dsoo” jah” Elia to™né’, ya~llay™ llu' 1a7jé"
he™ cha™ jee’la™. 12 Pero jwééhn™ hnih’, ma~jah~
ba’ Elia, mah'sa” ga“la"’kyuu” dsih”. Ga“jmee” dsa”
14" té~ dsé' kiyh'. Ja~ba’ld"ja” heeh' dsa™ he” wii’
Hi"ga’léé'ngo’ la”. 13Ja"ga’ ga’la'ngéé” discipulo
kyaay'he™ ma’hlééyh”kih'Jwaa™hi~ ga*choo'jmii~
ba’ja".

Ga'mi hlad’ Jesus jaa™ chih™ hi” ma’ kye~ jmille’
hlith'
(Mr. 9:14-29; Lc. 9:37-43)

14L&  ma’ galla'nddy' jee’ ma’ tddh’ jwéee” dsa-,
ja' jaa~ dsa“fiweh™ mah' gajuuyh’' jnéy’ chané
Jesus, ga‘jayh”:

15 —Dsa"jggh' kyaan’, wa’ la~fiih” hoh” kih'
chih“fiueh™ kyaan®, hi™ dsa“juu” fiee” hi~ jééy”
wii” jwérte. Cha"miih” jiih” ma~tayh’ chaje” hi’
ma-tayh” cha’j jrnii” ka~ldh’. 16 Ma~ya ]aan kyaah’
discipulo kyaah' pero sa” ma~liyh™ ma’ mi~hlady’.

17He"ja™ ga’jah’ Jesus:

—He™ ba’ che™ hftaa™ hoh” hndh” hi~ chaa™ na'.
Sa hii"1a"dsoo”hoh”hnah’. ¢Lih"ba’llaa” he™ gyan’
kyaah” hndh™? Mo’so™ la"be” dsén™ gya' ga” jnd”
kyaah’hnéh’. Ya"jaad da’ chih na~ta"la”—ga“jah’
Jesus.

ya hggy kih' chih™ he”. L&" che_lh ja~ ga hlaay

19 Ma™ngéé” he™ ja~, ga'kuh' jnddh' kah” kyaah’
Jesus, mah' ga'ngii’ jndah’ juu' kiyh™:

—¢He"la' sa™ ma~la"kéh” jnddh’ jmii’ ma’ llee’
jnadh’ jmi-lle” hliih' he?

20He"ja™ ga'jah” Jesus siiyh™:

—Kih'he™ miih~ go~te' ba’ma~dsoo” hoh” hnah’,
he~ja~ ba’sa” ga’léh' hndh". Peroju'dsoo” jwééhn~
hnéh’, wara™ jah” kih' miih~ 14"koo™ pih' mi'ju-
kih' mostaza ba” dsoo” hoh” hnéah’, le” jwiih' hnah”
moh”la™: “Jfiuuh’ jee’ na™, gwa™ ta” jee’ jyoh™, hi”
jiiuuyh’ ba’. Sa” cha™ ni” koo™ he™ ja' jwééh' kyah'
hndh”. 21 Pero jmi-1lle” hliih' hi~ laa'la"koh” hi~ ma’
jaa  chih™ he”sa” ya héé' chermah'sa” ga'tu'dsa”
kuh~hih~ mah' chuuy' kyaah’ Dio.

Koo~ ka’ldh” ga'mi’jndd- Jesus juu' he™ juuy’
(Mr. 9:30-32; Lc. 9:43-45)

22La’koo” ma’ tddyh” hwa' Galilea, ga“jah” Jesus
siiyh™ jnaah’' discipulo kyaay™:

—Hi ga’léé'ngo’ la- ngéé' dsih” ja'goo~ dsa”
hfiaa™ dsé’,23mah’'jngééh'dsih”. Ga’ma hya™ hné-

He ja~ cha miih~ ga’ld'meeh” dsé' discipulo
kyaay'".

Ga 'mi"hmaah’Jests ku'sith~
24Ma’ga’lla'ngg jndah'jwii- Capernaum kyaah’
Jests, ya'ndd' hi- ma’” koo' ku'sih™ kih' gwah™ jee’
ma’ cheh' Pee’ mah' ga ngiiy” juu' kiyh'"
—¢Che” sa” mi“hmaah' ta“jwoh' kyaah' ku'sih~
kih' gwah” jush™?
25 —Mi"hmaayh'ba’—ga“jdh” Pee’ siiyh”.

L& koo™ ma’ga’he'Pee’ cha'neh’, ga’la’jaa’ Jesus
ga hlééh' Pee”

—¢Ha™ 14" 1a’ laah” Simon, 147jé€" dsa™ta” kaah’
hwa'la-, hii~ kih' kooy' ku'sih™? ;Che” kogy" kih'
dsa” kyaay' o che’ kooy' kih'jfiah” dsa™?

26 —Kih'dsa" jfiah” ba’ kooy' —ga“jah” Pee’ siiyh™.

Mah' ga“jah” Jesus:

—He ja~ sa” jmee” bii' kih' dsa~ kyaay’
mi~hmaayh'. 27 Perold°la” ba’wa’jmeen’ mah'sa”
jan’hlith' kyaah'ni"jaa™. Gwa™ cha’hoo’jmi-jush",
go jwa' ka"loo” hma~kuu'. To"'né hmooh™ hi~ ka'
hma~kuu, ja~ lleeh™ mah' ndh” hooy. Jee ja~
jnddh” koo™ kuu” kyaah” he™ mi'hmaah” ku'sih~
kin” kyaah”kyah'ka~lah".

18

Hi na lee’ jggh' jee’jmee” Dio hih”
(Mr. 9:33-37; Lc. 9:46-48)

1Ja"ba"hor~ja~ gaya’jah™ jndah' koo” kih'Jesus
mah' ga'ngii’ jnadh’ juu' kiyh":

—¢Hii" na” hi” jggh' ga”jee’jmee” Dio hih™

2Mah' ga“tééh’ Jesus jaa~ gyuu~, ga cheeyh™ jee’
kyaa'jnddh'. 3Mah' ga“siiyh™ jnaéh"

—Ma'ra” ju'dsoo” jwééhn~ hnah’, chermah’ sa”
ga’la’sii' huw'dsé™ kyah' hndh” mah' jmeeh' hnah”
1d4°koo~ jaa™ gywu~, sa” heh' hndh” jee’ jmee” Dio
hih®. 4Heh'14%ja", hi~ jma4"~ hiiii” hwaa’ 1d°koo"~
gywu~ la”, hi~ he” ba’ lee” jggh' ya“jwii' kih' Dio.
5 Hi~ heeh™ jaa™ gywu™ ld’la” kwaat™ kin", he~
ma~heeyh™ jnd" ba’ja".

Goo~ la' kih' hi~ jmee” dsatéh' dsa"kyaah’
(Mr. 9:42-48; Lc. 17:1-2)

6"Wa’hi~ cha hi~,hi~ jmee’'téh'jaa™ hi~ mih'la"
hi~ ma~ld-dsoo” dsé' kin", llu’ ga” la' kiyh' wa'ra~
jah” kih" hfiwa' dsa™ luuy” koo~ cha'too’ kih' molii’
he~ jee™ burr” mah' hméaah' dsih” fiiih" ga’” kih'
cha’jmi~fieeh™. 7jHe™ ba’ che™ jwii” dsa™ jmi gyuu!
Joh"he™ sa”jmee” dsa"téyh'. Peroko~ja~ lle'kih'le”
ba’. Peer”jwii~dsa” hi~ jmee” dsa"téh'dsa kyaah'.
8 He"ja~ chermah’ ma~gooh™ o ma~tiih’ ga“jmee”
tah” kyaah’ dso’kye™, hnad' go~te™ ba’, mah' be' ug’
kyah'. Jééh’, llu' ga’ kyah', gwaah' jee” tddh” hi-
najiih®, tuesh” ma~gooh™ o tugh” ma~tiih’, 1a’koh”
ga’ he™ jwady' hne~ jee’ mo'so” uu~ je~ kyaah’
ld°to” ma~gooh™ ma~tiih. 9 Hi" chermah’ mi'néh’
ga‘jmee” tah™ kyaah’ dso’kye™, lle’ go~te™ ba’, mah'
be' gy’ kyah'. Jééh’, llu' ga’ kyah' gwaah' jee’ tddh’
hi~ na‘jiih” kyaah’ koo™ mii' mi'néh’, 14" koh” ga”he”
jwady' hne~ jee’ mo’so” wu” je~ kyaah” 1a"to” mii'
minéh’.

Juu' na"hmdd’ la‘koo™ la' kih' jaa™ borrego hi~
na héé'

(Lc. 15:3-7)

10 °Ni” jaa~ hi~ méah' 1d°la” ta~ jmdad~ hndh’
ta’koo’. Jééh’, jwééhn~ hnah’, dngele kyaay' tddh’
tdd” chamé’ Taa kyaan hi~ gya' gyuuh'. 11]Jééh’, ja’
Hi"ga’léé'ngo’ la- mah'1addy' hi- na héé'. 12 ;Ha"
14" jééh” hndh” he™ jwahn™ la™? Cher'mah’ jaa~
dsa” chaa™ hfia’laa” borrego kyaa’, mah' dsa héé"
jaa™, ¢che’ sa” beey' ko hwégé” jee’ 147jé€é” jah” he’
mah' dsooy' ta” moh” dsa”hnddyh™ hi~ na~héé'

he”? 13 Ma'ra” judsoo” jwééhn” hnah". Wara~
ga’jndayh™ hi- ]aa he’, la“chaay” llu ]Werte
kyaayh’, 1la’koh” ga’ kih' la]ee hi~ sa na héé'.
147Ja"ba’lda"ja" 1la'kih' Taa jnén hi~ gya' gywuh', sa”
hnggy' dsa"héé'ni”jaa™ hi~ pih'la’la".

Ld’la” jmeen’ mah’ chaah’jne’ gghn'
(Lc. 17:3)

15°Cher'mah’jaa™ ggh' ma~jmee” koo™ he~ hliih'
kyah', gwa~ mah' go~chiiyh” he~ ma~hldayh-
kyaah” hne~, pero jee’la"uu” ba’ hndh”. Cher'mah’
ga’jmeey” he' kyah', ma~1léh~ ma~chaah® ggh' he”.
16 Pero cher'mah’ sa” ga“jmeey” he' kyah', jda" ga’
jaa” uu' mah' go~hlééh’ kyaayh” ka-lah". Jééh’,
kyaah” ju'dsoo” he™ hlééh™ uu' uu~ dsa-, la‘ja-
jmee” dsoo” 1d7jé” juu'. 17 Chermah’ ni” kih' dsa~
he”sa”hii"nuuy',ja” jmeeh~juu'kih'gwah”wara~
ga'té’jee’tddh’'la’jéé”. Hi" chermah’'nikih'1a"jéé”
hi~ tddh” gwah™ sa” ga'nuuy’, jmaa’ la"koo~ jaa~
hi~ sa” ma~heeh™ kih' Dio o 1d4°koo™ jaa™ hi~ koo
'ku'sih™. 18 Mara” ju'dsoo” jwééhn~ hnah’, 1a7jé"
he” hfiush' hndh” hwa'la™, 14"ja” na"hfiua” gyuuh'
ya‘jwii'. Hi" 147jé" he™ chiih" hndh” hwa'la™, 1a%ja"~
dsa~chiih” gyash' ya“jwii' ka~1ah”. 19 Koo~ ka l4h’
jwééhn~hnah’, chermah’'uu'hndh” ga“taah*hnih’
juu' kwee™ hwa'la™ mah' ngiith’ hndh” he™ hnooh~
hnah’, Tad' kyaan™ hi~ gya' gyash', kwa' bih' he~
hnooh™hnéah’. 20Jééh”jee’dsa fiee" uu'uu~ ko jgh”
ngiiy” kiyh', jee’ja” hdan’jee kiyh'.

Juu' na"hmad’ la‘koo™ la’ kih' jaa™ dsa™ hi~ sa”
ga’la’jgh” dsé’

21 Ja~ga’” ga’lloo' Pee” ka~lah” chuh™ kih' Jesus
mah' ga'ngiiy” juu' kiyh":

—¢Joh” jiih™ jmeen’ jgh™ dsén™ kyaah” gghn' hi~
jmee” hlith' kin™? ;Che’1d7jiih' té' gyii' jiih™?

22 Mah'ga“jah’ Jesus siiyh™

—Sa” cha™ jwahn™ 1d7jiih' té' gyii' jiih~. Jwahn~,
gyii'jiih™ to"lo"gya” dsé~ gyii".

23 'He~ jaa Dio dsa” la’hih™ kih', jeeh' kwee"~
1d4°koo~ ga’jmee” jaa~ rey hi~ ga“jmeeh’ kwaat~
kih' 18°jéé" hi~ ma’ jmee” ta” kiyh'. 24 L& ma’
ga’lgo’ jmeeyh™ kwaat™ kiyh', ya“jaddy”jaa” hi- ma’
da- cha miih™ kuu’. 25 Pero dsa™ he” sa” cha~
he~ kyaah’ mi"hmaayh' 147jé* he™ 4dy~. He ja~
ga’jmee’ rey he” hih” wa’ dsa hnééy' go~te” kyaah’
méy” kyaah’ jooy” hi” kyaah’ 147jé” he™ cha” kiyh’
mah'ld"hmaah’147jé" he™ 4dy~. 26 He"ja” ga“juuh’
dsa” he” jné’ chamé” rey mah' gachuuy” kyaah’,
ga’jayh” “Dsa”jggh' kyaan’, jmee” jgh™ hoh” ki
jnd’”. Mi'hmaah'ba” jnd” kyah'la7jé".” 27 Ga’la fiih”
ba’ dsé' rey he” kiyh', mo“so™ ga'ngiih' gyih' kuu’
he” ma’ 44y~ ja-, mah'ga’lady' gote".

28 'Pero ld"’koo~ ya héé' ba’ dsa” hi~ ma” aa-
kih' rey, ga‘jeey' jaa~ dsa kyaayh’ hi~ ma’ 84"
ko hi’pih' kuu” kiyh'. Ga’saayh' mah' ga“gwiyh'
luu hi™ he’, ga“siiyh™: “Mi"hmaah”kin™ he™ 4dh™.

29 'Pero hi~ ma” 44~ kuu” kih' dsa~kyaah” he’,
ga'jwaay’ hiiiiy” huw tii’ hi- he” mah' ga’chuuy’
kyaah’, ga’jayh: “Jmee” jgh~ hoh” ki® jnd".
Mi'hmaah'ba’ jnd” kyah'lajé*.”

30’Pero hi~ jaa™ he”sa” ga’heeyh~. Ga hniiy' kih'
mah' ga’hey' neh fie' 147jiih' ga’mi“hmaayh’ 14"jé"

he ma’aay". 31 ' Ma’ ga “jee’ ]ee "1d7jéé" dsa” kyaayh’
nanaay' na]meeyh ]uu "kih"1 rey ha™1a” ma “la'.

32 "He"ja~ ga’jmee” rey mada” ja' dsa” hfiaa~
dsé' he’, mah' ga’siiyh™: “Peer” hfiaa~ hoh” hne~
dsafiuuh™. Ga’jmeen’ jgh™ dsén” kih' 147jé" he”
ma’ 4ah~ kin®, kih' he™ ma chuuh’ cha miih~
kyaah’'jnad”.” 33 ;ja' ma’ 4dh~ jmii’ ma’ 14 "fiih” hoh”
kih' dsa” kyaah’, la“koo~ ga’la'fiih’ dsén' kyah'
hne™? 34 He ja™ ga’la’llee’ rey, ga” ngeey ja’'goo”
poo” mah' lla"kyaay”~ jmii’ 1a7jiih' mi~hmaayh'
1a7jé" he™ aay".

35Ja"ga’ ga“jah” Jesus ka“lah™:

—L&%ja” ka'ldh” jmee' Ta4a' kyaan™ hi~ gya’
gyuuh' kyaah” hnédh’, cher'mah’sa” ga’la“jgh™ hoh’
hndh” kih' he™ hliih' he™ ma~“jmee” ggh' hnéh’
kyah'.

19

Ga’jah’ Jesus ha™la la’he™ bee™ dsa™ ggh”
(Mr. 10:1-12; Lc. 16:18)

1 Ma'ngéé¢” ma~kwa” Jesus ld7jé" juu' na-,
ya’hééy' hwa' Galilea, ngooy' ta”~ hwa' Judea,
he™ hla™ ta” hngaah® jmii~ Jorddn. 2 Jwéé” dsa”
ga'lla’lle’ kaah' kiyh' hi® ga mi‘hlaay” 1a“jeé”
dsa~dsaah’. 3 Jee ja~ ga'lla'ndd’ koo” kih' Jesus
ko llaa” fariseo he™ ma” ka™ dséy’', ga'ngiiy” juu’
kiyh'":

—¢Che’ cha™ jwé' bee' dsa™ dsa mé” kyaa', kih'
wa he” cha™ he™, he” sa” tih' dséy'?

4He"ja” ga“jeeh™ Jesusjuu' kiyh':

—¢Che sa” ma heh™ hndh” jee’ na7sii™: Hi~
ga ]maa Dio 18~ ma’ to™n€, hi~ mé’, hi~ fiueh"~
ga’jmady"?

SHi ga’jayh”

—Kih'he~ja™ ba’, bee'dsa fiuzh™ cho'jmii~ mah’
dsa~gyay” kyaah’ méy. Mah'ld%ja™, leey” jaa™ ba’
jee’lauuy’. 6Ja~ hniih' mo“so” laay' uu’, ma-laay’
jaa~ba’. Heh'la"ja~,hi” ma~laa'jaa” kaah™ Dio, sa”
lle' kih' llaay” —ga“jah” Jesus.

7Mah' ga“jah” fariseo siiyh™ Jesus:

—¢He la' ja™ ga“jmee” Moisé mada™ chooyh' je~
mah'bee'dsa” mé™?

8 Mah' ga“jah” Jesus siiyh™

—Kih' he™ chaah™ hnih’, he“ja~ ba’ja~ ga’kwa’
Moiséjweé'beeh' hndh”dsa mé” kyaah'hnéh’. Pero
l&" ma’ toné sa” ga’la' 1aja”. 9 He ja~ jwééhn~
hndh’, hi~ bee'dsa mé”kyaa'hi”sa”cha™ he™ hliih'
ma-jmeey” kyaah' jiah” dsa fiuuh™, mah' kaay'
jiiah” dsa™mé’, he™ jmeey” dso’kye™ ba  ja~. Hi"
ldja~ hi~ kaa'dsa mé” hi~ ga’beey'he’,he” jmeey”
dso’kye~ ba’ja~ ka-lah’.

10Mah' ga“chiih’jnaah’ discipulo kyaay":

—Cher'mah’ 147ja~ la' kih' dsa"fiush™ kyaah’
dsa mé’, llu' ga’la' he™ sa” jee'dsa™ goo™ go~te".

11Mah'gajah’ Jesus siiyh™

—Ja~ 1a7jéé" la’kéh” jmii’ heeh” juu'la”. La'kéh’
jmii” hi~ lle* kih' heeh™ ba". 12]ééh’, chaa™ hi™ sa”
na-hfiaa' jmi ngo’ kih' wa'ra™ ga’ld"chaay” heja~
sa” le” jeey' gooy~. Hi" chaa™ hi~ sa” na"hfiaa’
jmi'ngo’ kih', he™ ga“jmee” dsa™ hfiaa™ dsé" kiyh',
he~ja~ sa” le” jeey' gooy~. Hi" chaa™ ga’ jfiah” hi-

sa”lla”dsé'jeey' gooy~ kih'he™ hngoy'jmeey'ta’he’
kih'Dio. Hi~14°kéh’jmii’heeh”, wa heeyh~juu'la-.
Ga'mijad' Jesus gyuu~
(Mr. 10:13-16; Lc. 18:15-17)

13Ja"ga’ na’jad- dsa” gywu~ kyaa' chané Jesus
mah' kyey™ gooy™ né” kih' gyus™ mah' ngiiy' kih'
Dio. Pero jndah' discipulo kyaay' ga“jush’” jndah’
kih'dsa™ he’. 14 Mah' ga“jah” Jesus siiyh” jndah":

—Kwa’ jwé' ya'ndd” gyuu ta” la” kin". Ta” ha”
hndh” kiyh', jééh” hi~ laa'la"’ koo~ gywu~, hi~ he” ba’
jad' Dio 1a“hih" kih".

15 Ma~la” ma~kyey~ gooy™ né& kih' gysa~ he’,
ya'hééy'jee’ja".

Jaa™ dsa~ kwaa™ hi~ cha™ kuu’ ga“hlééh’ kyaah’
Jestus
(Mr. 10:17-31; Lc. 18:18-30)

16Jee’ ngooy'ja~,ja'jaa” dsa” mah'ga’siiyh™

—Hne~ hi~ laa" ta’jwoh' lluu’, ¢hee” hngg'
jmeen'mah'tééhn'jee’ mo’so” juun’?

17He"ja™ ga’jah” Jesus siiyh™:

—¢Che” fieh” hne™ he™ laan' lluu'? Jééh” ni” jaa~
hi~lluu'sa”chaa™,jaa” Dio ba hi~ lluu’. Cher'mah’
hnooh~ tééh' jee’ mo’so™ juuh’, ja- mi“teh' 1a7jé"
mada” kih' Dio. ‘ ‘

18 —;Hee™ ga’ja” mi‘ten'? —ga’jah”dsa™ he’.

He ja™ ga’jah” Jesus siiyh™:

—Ta" jngééh” dsa™, ta” kaah™ hi™ laa' kyaa' jiiah’,
ta” hii” kih' dsa”, ta” jmee™ dsoo” kih' juu' ta-juu'.
19Wa hnaah” tda' kyaah' maa' kyaah'. Wa” hnaah™
dsa“kyaah’ld°koo™ hnaah™ hfiaah'.

20He"ja™ ga'jah” dsa™ he’ siiyh™:

—L4&7jé" he” na” ma mi ten' 1&7jiih' ma’ méhn'".
(Hee™ ga’hngg' jmeen’?

21He ja™ ga'jah’ Jesus siiyh™ ka1dh™

—Cher'mah’ hnooh~ leeh” lluu' go"te”, gwaah"~
go~hnii’ 18°jé¢” he™ cha™ kyah' mah' go"kwééh' hi~
td fiee”. La7ja” ba’la"cha” cha miih~ kyah' gyuuh'
jmigyuu”. Ja~ga’'na” fieeh’ mah' jmeen’ ko jgh” —
ga'jah’ Jesus.

22 Ma’ ga’nuu’ dsa” he” juu' ja-, ngaayh'
ti"meeh~ dséy’, jééh’, ma’ chay~ cha miih~ kuu'.
23Ja"ga’ga ]ah Jesus siiyh™ jndah":

—Ma'ra” ju'dsoo’ ]weehn hnéah’, jaa~ dsa” cha”
kuu, jwééh' la' kiyh' heyh' jee” jmee” Dio hih".
24 Koo~ ka~“lah” jwééhn~ hnah’, sa” ga” jwééh' 1a'
kih' jaa~ camey”, ngéé¢” to"gwa’ koo~ hma kuu’
1a°koh” ga” he™ heh'jaa™ dsa™ cha™ kuu’ jee’ jmee”
Dio hih",

25 Ma’ ganuw jnddh' hlééyh™ 1la7ja-, ga'tooh'
jnaédh’'jéé~ dsah” jndah', mah' ga“chiih’jnaah™

—¢Hil™ ba’ 144" ja™?

264" ma~jééy”ja” jnaah', ga'jayh”

—He™ la7, sa” 1a’kéh” dsa™ jmii’ jmee’, pero Dio
ga’la’jé” ba'liyh™ jmeey'.

27Ta"ga’ ga“jah” Pee’siiyh™:

—Ma“~ja” ba’ 1ajé" he™ cha™ kyaa' jnddh' mah’
jmee’ jnéi'aih" ko jgh” kyaah” hne™. ¢Hee™ ba’ na~
hfiah” jnadh’?

28He ja~ ga ]ah Jesus siiyh™:

—Ma'ra”~ ju'dsoo” jwéehn” hndh’, wa'ra~
ga'té” jee’ le” hmeéé” la’jé” go'te”, maja- gya
Hi"ga’léé'ngo’ la- jggh' jee’ jmeey' hih™. Hi"
1a"jéé” hnah” hi~ jmee” ko~jgh” kyaah’ jnd’, 1a5ja"

ka“ldh” nah' hndh” né” gya“to” hma~sii~ mah' llah'
hndh” ta” kih' 147jéé" gya'to” ndd' dsa~ Israel.
29 La“jéé” hi- ma~tuu~ dsé' ma"hwéé~ chaneh”
kih', ma~beey' dsa mé” ggyh~ dsa fiush™ ggyh~,
ma~beey' cho'jmiiy~, ma~beey' dsa mé” kyaay’,
ma'bggy" jooy’, ma~bey' hwa' kiyh', chermah’
ga bey’ la'jé' he” ja” kwaat™ kin’, hi~ he” hyoh”
hfia~loo” ga”la"koh” he” ga ]a klyh jmi “gyuu la-,

hi” 1a%ja” teeyh' jee mo’so” ]uuy 30 Pero ]Wee
hi~ ya'ndd” toné&’, hi~ he” ja' kéé~. Hi" jwéé” hi-
ya naa” kéé-, hi~ he’ lee” to™né".

20

Juu' na"hmdd’ li’koo™ la’ kih' hi~ hfiaa™ dsé
kyaah’dsajuu’ kyaay'

1’He~ jaa" Dio dsa” 1la’hih™ kih', jeeh' kwee~
la’koo~ ga‘jmee” jaa~ dsa juw’ chameh” hi~ fiee’
tiih~ go~te' na’hnddh~ hi~ jmee’ ta’ jee’ na~jnaa’
chaah' wii~ jéh' kiyh'. 2 Ma’ ga’ld"ee” kiyh' kyaah’
la“jéé” dsa” he” ha™ la"’koo~ te' mi"hmaayh® kih’
koo~ jmii” ta’, ga'cheey' jee’ na~jndad” chaah' jéh'
kiyh'. 3 Ya'hééy' ka~ldh” ko~hi’ fiu' ta’la” tiih~, jee’
ja~ ga’jééy' dsa” hi~ ma’ tddh’ je’hmooh” hi~ sa”
cha™ ta’ kih'. 4 He7ja~ ga'siiyh™: “Hnah” ka"lah”
go ndd” hndh” go~jmee’ ta’ jee’ na“jndd’ chaah'jéh
'kin". Mihmaah' ba” jnd” na'tee' kyah' hndh".”
Hi® nanéa' ba” dsa”™ he’. 5 Dsa"jus’ he” ya'héé'
la&’hméé” ma’ ga'té” lla’hyoo™, hi® koo~ ka~lah’
ma’ ga'té” ko hi" hné™ ta” ga'hloo’. Ja~ba’ ldja~
ga'hééy' kih' jfiah” ka~1ldh” hi~ na’jmee” ta’ kiyh'.
6 Ma"ngoo' ga'té” ko hi’ hiia", ya*hééy' ka-lah’

!

mah' ga‘jnddyh” jiiah” ga’dsa™ hi~ sa” cha™ ta’kih'.
Mah' ga'siiyh™: “;He"la' tddh” hndh” jee’ la™ ld°taa
'jmii’ mah' sa” cha™ ta’ jmeeh™ hndh’?” 7 He ja~
ga’jah” dsa™ he’ siiyh™: “Kih'he™ sa” chaa™ ni”jaa~
hi~ ma~kwééh' jnddh' ta’, he’ja” ba’ na™ he~ togh’
jnddh'jee’la”.” He ja~ ga’jah” dsa"juw chaah'jéh'’
ja-, siiyh™: “Go™ndd” hndh” ka-lah’, go"jmee” hnah”
ta’jee’ chaah'jéh' kin~. Mi'hmaah' ba’ jnd” na'tee’
jiieeh' hndh".”

8 '"Ma’ ganuu~ jmii’ ja~, gajmee’ dsa juy’
mada” kih' hi~ ma’ jd&~ moz~, ga’jdyh” siiyh™
“Tee’ ga’la’jéé” dsa” hi~ ma na’jmee” ta’, mah'
mihmaah’ jiieey' na'tee' kih' koo™ jmii’ ta’. Log'
kyaah’ hi- ma"nanéda' kéé~ go te” mah' mi~llaa
' kyaah’ hi- ma nandi' toné&.” 9 Li7jéé” hi-
ga'taah® jmee’ ta’, mangoo' ga'té” ko hi’ hiia’,
ya'nddy' ma“jaa” ma jaa~ ga’koo'jiiee' na'tee kih'
ma” koo~ jmii’ta’. 10Ja"ga’ ga’lla'ndd’ hi~ ga“taah’
to"né na‘jmee’ ta’. Ma’ tééyh' cha ga'miih~ jiieey
' ma’ laay’. Pero ga hyoyh' ja"ba’ kih' koo™ jmii’
ta” ba” ka"lah”. 11 Ma’ ga'kooy' jileey' ga’logy’
cha~hddy” dsa juuy’, 12 ga’jayh”: “Hi- ma nanaa’
kéé~ go~te,, ga’jmeey” ta’ koo~ hor~ ba’, mah'
ja’ba” kwee” ma mi"hmaah” kiyh' 1ld°koh” te'
he” ma mi hmaah” kyaa' jndah' hi~ ma~jéé” wii’
cha’hyoo™ ld“taa' jmii”, ga’jayh” siiyh™ dsa juw’
chaah'jéh'. 13 Heja™ ga'jah” dsa juuy’ siiyh™ jaa~
hi~ ti"choo”juu' he”: “Sa” cha™ jmeen™ hfiaa™ dsén”
kyah'hne~ ome™. ¢Ja' ma~tooh'jne”juu' kwee™ he~
mihmaahn® kyah' na'tee’ kih' koo™ jmii’ ta”? 14 Kii
'ba’ hne~ jfieeh’' mah' gwaah™ kyah'. Jééh”ld'na~

hyoh~ dsén” ma kwééhn™ hi~ ma~he~ kéé~ go~te/,
jaba’la’koo” te'he” ma kwééhn hne~. 15;Che’sa”
nangén' jwé' jmeen’ 14~ hyoh™ dsén” kyaah” kuu’
kin*? ¢0 che’ wii” hoh” kih" he™ jmeen” llu’ dsén~?”,
ga’jah’ dsa juw he”. 16La"ja™ le’, hi” ya nda” kéé-,
hi~ he” lee” to'né. Hi~ ya'ndd” to'né’, hi~ he” ja'
kéé™. Jééh’, jwéé” hi- na"teeh’, pero miih~ go~te'
ba’hi” na’lleeh’—ga“jah” Jesus.

Ngoo' hné~ jiih~ jmeeh” Jests juu' he” juuy”
(Mr. 10:32-34; Lc. 18:31-34)

17 Ma” hda” Jesus jwé' ngooy' ta” Jerusalén,
ga'tééyh'kah’1a7jéé gya tuu’ jnddh' mah'ga“siiyh”
jnddh":

18_Jéé'da’hnih’, dsa'ngg' jne’ ta” Jerusalén. Jee’
00 ngéé' dsa” Hi"ga’léé'ngo’la™ ja’goo™ jmi-dsa”
kaah’ kyaah’ ta"jwoh' kyaa'ley. Hi” he” bdah™ jnd”
dsoo” mah' jngééh’ dsa™ jnd”. 19Ja"ga’ ngééy' jnd”
ja’goo” dsa” hi~ sa” laa' judiu. Mah' mi“kwayh'
jnd’, jmibaay' jnd’, ja ga’ dsa"tddy' jnd” dsoh’
hma~cru”. Perold’jithn ka ldh" ga’ma~hya™ hné-
jmii’,

Jacobo kyaah’ Jwaa™ ga'ngiy” he™ gyay” jwoo'
kih' Jesus

(Mr. 10:35-45)

20Ja"ga’ja' mé Zebedeo kyaah'la uu” jo fiwuyh”,
ga’juuyh' jnéy’ chané Jesis mah' ga chuuy’
kyaah”

21—;Hee™ jwiih' jnd"? —ga’jdh” Jesus siiyh™.

—Hih' 1d"uu” chih~ kyaan”, jmee’ mada”
dsa“taayh' koo” kyah' wara~ ga'té” jee’ jmeeh’

hih*, jaa~™ jwoo' ra’lluu’ kyah' hi® jfiah” jwoo'
ra"kéh' kyah'—ga“jah” dsa mé” he” siiyh” Jesus.
22He"ja” ga'jeeh™ Jesusjuu' kiyh', siiyh™

—Sa” fieh” hndh” hee™ na™ ngiith” hndh". ¢Che’
tadh” hndh” jééh' hndh” lli'wii” he™ na' ga’ jéén™?
¢Che’1a7be” hoh” hndh” dsa™ngééh” hndh” he™ wii’
he” na'ga’ dsa 'ngéén’?

—Taa" ba’jnadh' —ga“jayh’.

23He"ja™ ga'jah” Jesus siiyh™:

—Ma'ra” he” jééh' ba’ hndh” lli'wii” he™ na' ga’
jéén”, hi* dsa'ngééh” hndh” he™ wii" he™ na' ga’
dsa ngéén’. Pero he™ nah' hndh” jwoo' ra lluu’
0 jwoo' ra’kéh' kin", sa” ga’téén” kwan'. He™ ja~
hyoh™ hi~ na~lleeh’ kyaa' Tda  kyaan™ ba’ja".

24 Gyaa' discipulo dsa"kyaah’ jndédh’ ga’la’lleey”
kyaah” lauu” hi~ he’, ma’ ga’nuuy” juu' ja .
25 Ja~ga’ ga'téé' Jesus kih' 147jéé” jnddh' mah'
ga'siiyh” jnaah":

—Neh’ ba’ hnéh” 14°koo™ jmee” dsa™ta” hi~ jmee”
hih”kih'dsa~gooy', kae_lyh” 14" 1la” dséy". Dsa"kaah’
he” kaah™ 14" té~ dséy' dsa~gooy'. 26 Perojee kyah'
hndh” sa” cha™ he~ kih' ]meeh' hnah” 1a5ja”. Hi~
hnm lee ](zmh ga’ kih' 1a7jéé” hndh’, hi~ he” téé-
jmee’ta’he' kih'la"jéé" ba". 27Hi- hnm ka' né” kih'
jee’lajéé", hi~ he téé™ jmeey'ta’he'kih'la"jéé" ba".
28 Jééh’, sa” ma~ja~ Hi"ga’léé'ngo’ la~ mah' jmee’
dsa” ta’he' kiyh', ma~jan™ mah' jmeen" ta’he' kih'
dsa” ba. Ma~“jan” mah' kwaan™ hiliin~ juun’, he”
ja~ kéé'jma” mah'1aa” jwéé” dsa".

Ga'mi hldd’ Jests uu' dsa tuw’
(Mr. 10:46-52; Lc. 18:35-43)

29 La’koo™ ma’ ga’hwééy~ jwii~ Jerico, jwée”
jweérte dsa” ma’ chaa' kaah® kiyh'. 30 Ma’ tddh” uu
' dsa"tuw” koo” jwé'. Lakoo™ ma’ ga'nuuy’ ngoo'
Jesus chajwé’ ja~, ga’lggy' hlééyh™ ki"gaa™, ma’
jayh’”:

—Dsa"jggh' kyaan’, hne™ hi~ laa" sa’ju” kih’
David, wa’la"fiih” hoh” kyaa' jndéh'.

31Hi" ga“jush'dsa” kiyh', mah'mo~so” ma’tooyh'
miih’. Pero dsa tuw” he” cha"ga'miih™ miih” ma’
tooyh™:

—Dsa"jggh'kyaan’, sa’ju” kih' David, wa’la"fiih
hoh” kyaa'jnédah'.

32Ja"ga’ ganoo~ Jesus, mah' ga“tééyh' gasiiyh™

—¢Hee™ hnooh™ hndh” jmeen' kyah' hnah™?

33He"ja” ga'jah” dsatuu he”siiyh™

—Dsa"jggh' kyaan™, hngg~ jnddh' 18 jnd” mi'né’
jnaah’.

34 Ga’la'fih” dsé' Jesus kiyh', ga’sooyh' mi'né’
dsa"tuw” he’. La'chah”ja™ ga’la’jnd” minéy. Hi
gajmeey” ko"jgh” kyaah’'Jesus.

21

Ga he' Jesus na"dséé” burr” jwii~ Jerusalén
(Mr. 11:1-11; Lc. 19:28-40; Jn. 12:12-19)

1 Ja"ga” tééy' Jerusalén ga'nddy' chuuh’ jwii”
Betfagé, koo” kih' moh” Olivo. He ja~ ga‘jmee’
Jestis mada” kih'uu'dsa“kyaah’jnédah'. 2Ga’siiyh™

—Go™nda” hndh” ta” jee” jwii~ he™ ngg  ta
cha'né’. Jee’ 007, jnddh” hndh” jaa~ burr~ hyaa' hi~
na hfiuuh” hi~ jaa" gywu~. Ja~ cheeh® hndh” mah'
ya‘’jddh” hndh” kin". 3 Chermah’ chaa™ jaa™ hi-

7

ga'ngii’ juu' kyah' hnéh’, ja~ jwiih” hnih”: “Jmee”
bii' kih' Dsa"jggh' kyaa' jndah' ba’ la-, chah” ba’
ya’jad’jnadh' ka"lah™, jwiih' hnih’.

4L&%ja” ga’la’mah'la"te'1d°koo ™~ ga“jadh”jaa™ hi-
ga'ngéé'juu' kih' Dio ll0”joo’, 14" ma’ ga“jayh™:

5 Chiih’dsa™ hi~ tddh’ jwii~ Sidn:
“Jéé*da’, hii” Rey kyaah' hndh”ja'jee’ kyah' hnah”.
Hwaay’ jwérte, na”dsééy~ jaa™ burr”,
na-dsééy” joo  burr~ hyaa' hi~ téé'ka™ lgg'.”
6Nanda'ba hi~ he’, ga’jmeey” ld° koo™ te' mada”
he™ ga’jmee” Jesus kiyh'. 7 Na'kyaay” jaa~™ burr”
hyaa' hi™ jaa™ gyeu, ja"ga” ga'kye™ dsa” hmiih~
kih" kaluu” burr® méh' he” mah' ga wii' Jesus.
8 Jwéé” jweérte dsa” ma’ tdah’ jee’ ngooy' ja .
Ko 1llaa’ga’ja'hmiih~ kih'cha’jwé hi”jfiah” ga hnd'
nith hma~ ga“jay' chajwé’. 9Dsa™ hi~ ma’ chaa’
kaah', kyaah'hi~ ga'ndé'jad'ma’tooyh™ cha miih~
miih’, ma’jayh”

—iHe™ ba’ che™ lluu' saju- kih' David! Dio
kyaah” hi~ ja'la"hih” kiyh"! jHe™ ba’ che™ lluu' hi”
jogh' hi~ gya' gyuuh'!

10Ld"koo™ ma’ga“he'Jesus Jerusalén,ld"’kaa™ jee’
jwii~ ga“chi' ga“jwaa’ dsa”, ma’ ngiiy” juu':

—¢Hii" ba’na™?

11Mah'ma’jah" dsa™:

—Hi™ na™ he” Jesus, jaa™ hi” ngéé~ juu' kih' Dio
hi~ chaa™ Nazaret hwa' Galilea.

Ga hwéé' Jesus dsa™ hi- ma’ tddh’ hnii” jee’ chih'

gwah”
(Mr. 11:15-19; Lc. 19:45-48; Jn. 2:13-22)

12 Ma ngéé” he™ ja-, ga’lloo’ Jesus ho’hne” kih'
gwah” jush”. Ga'hééy' kih'14"jéé" dsa” hi- ma’lla”
hmooh’. Ga“saa' ga“jaay' na'mes~ kih'dsa™ hi~ ma’
mi~sii' kuu, hi* ga“saa’ ga‘jaay’ jee’ neg” hmooh’
kih'hi~ ma’hnéé~ juu~. 13 Mah' ga’siiyh™:

—L&’la” lle' juu' kih' Dio: “Hne' kin” 1a"chee”
hne' jee’ ngii~ dsa” kih' Dio.” Pero ma jmeeh’
hnédh”14°koo™ too~ jee’ dsa"taah' dsahii~ ba’.

14]Jee’ma’ chih' gwah”jush™ ja~, ya'naa' dsa tuy’
kyaah’ dsa~jluuh’ cha'mé’ Jesis mah' ga mi“hlaay’.
15 Pero ga’la’llee” 1a7jéé” jmi~dsa” kaah” kyaah’
ta"jwoh' kyaa'ley ma’ ga“jééy'1a7jé" he™ juh gaa~
he™ ga’jmee” Jesus jee’ ja~. Hi" ga’la’lleey” ka ldh”
la°koo™ ma’ ga“jééy' tddh’ chih™ tooh™ miih” koo’
gwah ja™:

—iHe™ ba’che™ lluu' hi~ laa’sa’ju” kih' David! —
ma’ jah” chih™ he”.

16He ja™ ga’jah” dsa“kaah” he” siiyh™ Jesus:

—¢Che’ nuuh™, hee” na™ hlééh™ chih™ tddh' na™?

—Nuu” ba’jnd”—ga“jah” Jesus—. Hnah" na” che’
sa - ma heh™ hndh”jih’koh”jee’na~sii” ld’la™:
La"jéé" chih~pih',1a’kye™ hi~ tuh’,
hne~ Dio ma mi~tééh' hnih” kwee™ ha™ 14" jmeey’

jueh” kyah'.

17 Mo“so” ga’jméady’ he' dsa™ he”. Ya'héé' Jesus
jee” jwii~ Jerusalén ja-, ngaayh' ta” jee” jwii~ Beta-
nia, jee’ja"~ ga’jay’.

Ga’jwd’ Jesus dsojwii” kih' chaah' higo
(Mr. 11:12-14, 20-26)

18 Tith™ ga’ jyoh” jmii’, fiee’ ka~1ah” Jesus ta™ jwii~

Jerusalén. Peer” ja' kyoyh™ jee” hddy jwé’. 19 Koo’

jwé'jee’ ngooy'ja~ ga“jééy' koo~ chaah'higo. Mah'
ngooy' na’jééy” che” hii” mii'. Ma’ ga“jééy’, ni" koo~
mii' sa” cha” hii", ma’la® moo~ jmah’ ba’ choo'.
Mah' ga“siiyh” chaah' hma~ja™:

—Jih’koh” mo“so™ hii' mii' kyah' hne™.

La chah” ja~ ga’la’kii- chaah' higo ja~. 20 Ma’
ga'jéé’ jnddh' ha™ 14" ga’jmee” Jesus, ga’jéé” dsah”
jnddh', mah' ga“jah’ jnaah":

—¢Ha™ 18" ma~lakii- chah” go~te' chaah' higo
na-?

21He"ja™ ga'jah” Jesus siiyh™ jndah":

—Ma'ra” ju'dsoo” jwééhn~ hnéh’, cher'mah’
dsoo” hoh” hndh” hi* sa” jmeeh' hndh” to' huw'dsé-,
ja- ma’la® he™ la” le” jmeeh' hndh”. Le” jwiih'
hnéh” moh” chih'na™: “Jfiuuh’jee’na-,jwaa hfiaah'
cha’jmi~fieeh™, hi® 1a7ja™ le”. 22 La"jé" he™ ngiih’
hnéah” kih' Dio, chermah’ dsoo” hoh” hnah’, hfiah™
ba hnéh’.

He™ ja' gywuh' ba’ hih™ he™ jmee” Jests
(Mr. 11:27-33; Lc. 20:1-8)

23 La"koo” ma’ ga’lloo’ Jesus jee’ chih' gwah”
juuh™ ga’lggy’ mi~tééy” dsa”. Ma’ ga’lla'nad’
chanéy’ dsa"kaah’” kyaa ' jmi-dsa”, kyaah’
dsa"gyuuh’, ga'ngiiy” juu' kih' Jesus:

—¢Che’” cha™ jwé' kyah' he™ jmeeh™ 147jé” he”
na~? ¢Hii~ kih' hih” he” jmeeh™1dna=?

24He ja” ga'jeeh™ Jesusjuu' kiyh', ga“siiyh™:

—Ngiin’ koo™ mi'juu’ kyah' hndh” ka~1ah". Jeeh'
da” hndh” kin” jaa’, ja"ga” jwahn™ hi~ kih' hih™ he~
jmeen” ld7la". 25 ;Hii~ ga‘jmee” hih™ he™ ga“chaa’
Jwaa™ dsa” jmii~, che’ Dio o che’ dsa fiuuh™?

Jee’ tddayh’ja” ma’llay” juu' kyaah” dsa kyaayh’,
ma’ jayh”:

—Cher'mah’ ga“jah” jne’, hih® kih' Dio ba” ja-,
Jesus jah™: “¢He"la'sa” ga“la“dsoo” hoh” hndh” kiyh'
ga~ja~?” 26 Hi" chermah’ ga“jah’ jne’, ja' hih” kih'
dsa”ba’ja~, hii'goo” jndn'kyaah’dsa~,jééh’,1a7jéé"
dsa” ma’ jmaa~ kwaat™ Jwaa  ma’laa'jaa” hi- ma’
ngéé” juu' kih' Dio —ma’ jah” dsa"kaah” he’.

27He"ja” ga'jah” dsa"kaah he” ga’siiyh™ Jesus:

—Sa” fie’ jnadh".

Mah' ga“jeeh™ Jesus juu' kiyh' ka~lah’, ga“siiyh™

—Ni jnd”" sa” jmeehn” juu' hi~ ga’jmee” hih™ he~
jmeen he~la~.

Juu'nahmdd’ ld koo~ la’ kih' uu’ chih fiuwh~
28He"ja” ga'ngii’ Jesus juu' kiyh'ka~14h”™
—¢Hee™ huw'dsé” jmeeh™ hnéh” kih' he” jwahn”

la~? Jaa~ dsa” ma’chaa™ uu'chih™ kyaa'. Ga“siiyh”
jaa~ chih™ he”: “Gywu~ kyaan’, goh' na' go’jmeeh’
ta’ jee’ na“jndad’ chaah' wii~ jéh' kin™.” 29 He ja~
ga‘jah” chih™ he” siiyh” jmiiy™: “Sa” hnoon' niin'.”
Ko hwéé” ga’ ja ga'lé'sﬁ huw'dsé” kiyh’ mah'
ngooy'. 30 ]a ga’ ga'tééyh' hi~ ]aa he’, ga ]meey
mada~ kiyh' 14°koo~ ga‘jmeey’ mada kih' hi~

to'né he”. Jooy he’ ga’jah”™: “Nee'tda’, nii'ba’jna”".”
Mah'sa” fieey’. 31¢Hii~ jaa~ jee’ 1'&'1‘1;1;’ ga‘jmee’ 14”
hngg' jmiiy~?

Mah'ga“jah” dsa™ he™:

—Hi" to™né"ba’.

He"ja™ ga'jah” Jesus siiyh™:

—Ma'ra” ju'dsoo” jwééhn~ hniah’. L&%jéé" hi~
koo' ku'sih™ kyaah” hyaa' hi~ ga'ndd” kyaah” wa’

hi~ cha™ hi~, dsa"taah" jee’ jmee” Dio hih™ jaa' ga’
la"koh” ga”hnih’. 32Jééh”ja' Jwaa™ jee kyah' hnah’,
ma’ mi“jnddy ha” 1&" ma’ go'taah” hnah” kyaah’
he™llu'mah'sa” ga’la"heeh”hnah”kiyh'. Perodsa~
hi~ koo' ku'sih™ kyaah” hyaa' hlééh' he” ga’la heey”
kiyh'. Ma’ke” ga“jééh’ hndh” ga’ldhee” dsa™ kih'
Jwaa~, pero ni” ldja” sa” ga'la’dsaa™ hoh” hnadh”
miih~ mah'ma’lda"heeh” hndh” kiyh'.

Juu'na hmdd’ ldkoo™ la' kih' dsa™ hi~ ga“hgo” ta’
kih' jfiah”

(Mr. 12:1-12; Lc. 20:9-19)

33’Nuu~ da”hnidh”jyoh”juu' na hmééa’. Ma’chaa~
jaa” dsa"juw hi~ gatia' koo™ ndi' chaah' wii~ jéh
. Ga“jney” 1a"ku’ 1a7ii', ga mi‘lluy’ jee’ ma” hweééy'
jmih' mi'jéh' ja~. Ga chiyh” koo™ nahyah™ he~ fiii’
jee’ ga“wii' dsa” hi~ ga“taah' ga’hgg” jee’ na"jnad’
chaah'jéh'. Ma’ga’la' he™ ja™, ga’tooyh™ goo~ dsa”
he™ hggy' ma”to'dsaah’. Ja ga’ya hééy' ngooy'uu’.
34 Ma’ ga’lloo’ jii~ kih' mi'jéh’ ja~, ga“cheey' moz~
kyaay' jee’ ma’ tddh’ dsa™ hgg™ ta’ kiyh' mah' ma’
kooy heey” he™ ma’ tééy~. 35Ma’ ga’lla'nda' moz~
he’jee’na"jndd chaah'wii~ jéh'kih'dsa juuy’, dsa”
hi~ ma’ tddh” heg™ he” ga“jney” jwé' kih' moz™ he”.
Ko~llaa’ ga“jmi’ ga“baay’, jfiah” ga“jngééyh' go~te~,
hi~ jiiah” ko 1laa” ga“tey' kuu” kih'. 36 Ga“cheey'
la"hmeéeé” jfiah” ga’ moz~, jwéé” ga’ la’koh” ga” hi~
ga“cheey' to'né’. Ja~ba’laja~ ga‘jmeey” kih' hi-
he”. 37 Jee ga“dsaa’ ga'cheey' jooy’. Ma’ jmeey”
huw'dsé™: “Go™ jmee' ga’ dsa” 00~ he' kih' chih~
kyaan~la”. 33 Ma’ga“jéé'dsa” hi- ma hgg” chaah'
jéh'ja", ja' chih™ he’, ga*taayh® ga“llay” juu' kyaah’

dsa“kyaayh” “Hi” oo” na-, hi~ ja' kyaah' ta’ jnén".
Wa’ jngééh’ jnih” mah' jan” kyaah” heey” he™ ma’
tééy~.” 39 He'ja~ ga’saah' dsih’. Ga’lleey~ ta”
ka’hne” jee’ ma’ na~jndd chaah' jéh' ja-, mah'
ga‘jngééh’ dsih’. 490 Wa'ra™ ga’lloo’ dsa~juu’ chaah'
jéh'ja™, chee” ba’jmeey' kih'dsa™ hi~ jmee” ta’kiyh'
he’,laah” hndh™? —ga“jah” Jesus.

41Mah' ga“jeeyh™ kih'Jesus:

—Sa”la fiih" dsé'jngééyh' dsa™ hi~ hfiaa™ dsé'he’,
mah' tooyh” goo~ jfiah” hi~ jmee’ ta’ kiyh'. Hi™ he’
ba’ ngéé' mi'jéh’ wa'ra™ ga’té” jii- he™ chooyh' —
ga’jayh’ siiyh” Jesus.

42Mah' ga“jah” Jesus siiyh” ka~1ah":

—¢Che” jih’koh” sa® ma~heh™ hndh” juu' kih' Dio
jee’na~sii” 1d’la™?:

Ja~ba’kuu he~ sa” ga“tih' dsé' té"hyah”,

he-ja~ ba” ga’ja” 14"’ koo™ mi'kuu” he~ kye~ dsa”
to"né kih' koo™ hne' jush™.

Dio ba"he” hi~ ga’jmee”ld7ja",

he~ja™ dsaa™ dsé~ jne’, ga“jah” Jesus.

43 "He"ja- jwééhn~ hnéh’, jiiuh’ Dio ta’ he~
ma na-hfiaah” hndh” jmeeh' mah' tooyh™ goo~
jiiah”hi~jmee~ta’la’lle’kih'. 44Hi~ tdh né"kuu’ja-,
hi~ he” chu™jog” jmi ngo’ kih'. Hi" wa'ra™ ga“toh’
kuu’ja™ né kih'dsa", jleeyh” go~te".

45L& ma’ ganuuy juu'la” dsoo™ he™ ga hlééh”
Jesus, la’jéé” jmi~dsa” kaah” he” kyaah” dsa”
fariseo ga'tah” dséy' he™ ga’hlééh” Jesus kiyh'
kyaah’juu' na"hmdééa’ja~. 46 Ma hnooh™ dsa"kaah’
he” ha™ 14” jee’ ma” saayh' Jestds. Pero ma’ goyh™

kyaah” dsa”, jééh” ma” jmaa” dsa- kwaat™ Jesus
laay'jaa™ hi~ ngéé~ juu'kih' Dio.

22
Juu' na"hmda’ likoo™ la’ jmii’ jee” dsa’jee” goo~

sa
(Lc. 14:15-24)

1 Koo~ ka7ldh” ga’hlééh” Jesus juu' na hméad’,
ga’jayh”:

2 —He™ jaa" Dio dsa” la“hih” kih', jeeh' kwee~
1a°koo~ ga‘jmee” jaa~ rey hi~ ga‘jmee” koo~ jmii’
ma’ ga“jee” goo~ chih™ kyaay' 3 Ga'cheey' moz~
mah'dsa"tééyh 147 jéé" hi- ma na-la”juu' ya naa’
jmii” kih' hi~ dsa~jee” goo™. Pero ni* jaa~ dsa”
he” sa” ga’hii’' ma” yanda’. 4 Ga’'té” to' jiih~
ga“cheey' jiiah” ga’ moz™ mah' ga“siiyh™: “Chiih’
hi"mana’la”juu'ya ndd’, ma na-la”ba’ ma'he-
kuyh™. Majmeen’' mada” ma~jngééh” dsa” kya’
kyaah’jfiah”ga’jah"hi~ ga'mi“gyan'. Yanda” hnah’
ja~,jee’le” jmii' kih' hi~ jee” goo™, jééh’, ga’la’jé” ba’
ma nallu.” 5 Pero dsa” hi- ma nateeh” he” sa”
ga'jmee” he'. Ga'nddy' jee” jyoh” ba'. Jaa™ he” fiee’
na’jéé- hwa' kih'. Jiiah” he” fiee’ jee’ ngg” hmooh’
kiyh'. ¢ Hi~ jiah” he” ga’saayh' moz~ kyaa' rey,
ga’jmeeyh” mah' ga“jngééyh’. 7 L4~ ma’ ga'llooh'
juu' kih' rey, ga’la’lleey” jwérte. Ga cheey' hlgg”
kyaay' mah' ga'mi‘llaay~ 14jéé” hi~ ga‘jngééh’
moz~ kyaay', 1a7jiih' ga“jéy” go"te™ jee” jwii~ kih'
hi~ he’. 8 Mah' ga'siiyh™ 1a%jéé" moz™~ kyaay'"
“Ga’la’jé” ba’ma nallu kih' jmii, pero 1a7jéé" hi~
ma na~teeh” he” mo“so” heh' ya nday” jee la".
9 Na' go'ndd” hndh” la’kaa™ cha’jwé’' jush™. L&~

jah” hi~ jeeh™ hndh” teeh' mah' ya nddy” jee” jmii’
la~.” 10 Li“chah” ja~ gahwéé~ 147jéé” moz~ he’
la’kaa™ cha’jwé’' mah' ga“jggyh™ 14 jah” miih™ hi-
ga‘jnddyh” ba’, hi~ lluu' hi~ hléeh', lajweé” jee’
ga'kah'ga’la’kaa™ cha'neh” jee’ té~ jmii’.

11°"Ma’ ga“he' rey jee’ tidh’ 147jéé" hi~ na teeh’
he’, ga’jééy' jaa~ dsa fisuh™ hi~ sa” ma’ kyeh’
hmiih™ he™ la' kih' jmii" ja~. 12 Mah' ga'siiyh™
“Ome”, ¢ha” 18~ ma~heh™ jee’ la~ mah' sa”™ kyeh’
hmiih™ he” la' kih' jmii’ 1a=?” Pero dsa™ he’,
ga'gyay~ ti'sih” ba’. 13Ja"ga’ ga’jmee” rey mada”
kih' hi~ ma” jmee” ta’he' chaneh™ ja™: “Hiiua’
hndh” goo~ tiiy’ mah' jwdad™ hnédh” ta” ka’hne™ jee’
na~hoo~. Jee ja~ kihooyh' mah' juuy' cha-jay.”
1478€éh” jwéé” hi” na"teeh’, peromiih™ go~te'ba hi~
na~lleeh’.

Kwaat” kih' ku'sih~
(Mr. 12:13-17; Lc. 20:20-26)

15Ja~ga’ga 'nda dsa” fariseo mah'ga“taayh'juu’
kwee™. Lad" taa’ga’ ga’jmeey ha™ 14" jee’ma’ kaah'
juu' kih' Jests. 16 He"ja~ gacheey' dsa kyaayh’
ko~jgh” kyaah’ dsa™ kyaa' Herode mah' na’hlééyh’
kyaah’Jesus, ga“siiyh™:

—Ta"jwoh’, fie’ ba’ jnddh’, hne™ hlééh” ju'dsoo’
jmah’ba’, kyaah’ju'dsoo” ba’ mi~tééh' dsa” ha™1a"
la' jwé&” kih' Dio. Hi" sa” gah' kyaah' ni” jaa~, jééh’
sa” kyeh’ kwaat™ ha~ 14" laa’ l4"jaa™ 147jaa™ dsa".
17 Chiih’ da’jndéh'ja-, ha™ 14" laah” hne™: ¢Che’ llu'
he™ mi’hmaah’ jne” ku’'sih~ kih' dsa~ta” César 0 sa”
1u'?

18 Pero Jesus kyuuyh™ ba” huw'dsé™ hliih' he™ ma’
jmee” dsa” he’, heTja~ ga'siiyh™:

—He™ ba” che™ ta“juuh' hndh”. ¢He la' kah~
hndh” dsén™? 19 Heeh' da’jnd” ha™ 14" la’ kuu” he~
kwah~ hndh” kih' ku’sih~. .

Mah' ga’heeyh' koo™ kuu'. 20 Mah' ga“jah” Jesus
sityh™

—¢Hii~ kih'heeh™too"la~? ¢Hii~ kih'jmii~ na~sii”
la~?

21Mah'ga“jah” dsa” he”

—Kih' César ba’na".

Ja“ga’ ga’jah’ Jesus siiyh™ ka-lah™

—He™ 1a' kih' César, kwééh' ba’ César. He™ 1a' kih'
Dio, kwééh' ba’ Dio.

22 Ma’ ga'nuuy’ juu' ja-, ga'taayh' jéé~ dsayh.
Mo“so” ga“jmady" he' Jesds, ga'nida" bih' kiyh'.

Ga'ngii’ dsa” juu' ha™ ld* le” wara™ ga'té” jee’
lajiith” hi” najuu’
(Mr. 12:18-27; Lc. 20:27-40)

23Ja"ba’ jmii’ ja” na'nda' dsa” saduceo na’jééy-
Jesus. Dsa” he” na™, sa” ma” heey” he™ 1a7jiih" dsa~
jee’ kih' hi~ na“juu. Mah' ga'ngiiy” juu' kiyh',
ga‘jayh”:

24 —_Ta"jwoh’, ga'sii” Moisé jnin' kyaah’juu'la".
Wa'ra~ ga“juu’ jaa~ dsa fiush™ hi~ sa” chaa™ joq’,
dsa fiush™ ggh™ hlii” he’, lle' kih' tééy” dsa mé’
mah'ld"chaa™ joo’siiyh” hi~ lee” kwaat™ kyaa' hlii’
ggyh™. 25 Ga’la’chaa” jee’ kyaa' jnddh' gyee'
dsa fissh™ jaa~™ ba’ cho'jmiiy". Hi~ to™né” he’
ga’kaa' dsa mé” pero chah” ba’ ga“juuy'. Sa”
ga’la'chaa” jooy” he7ja~ ga’ja” méy kyaah’ jee’
ga'té” uu' dsa fiuuh™ ggyh™. 26Ja"ba’ld"ja~ ga’la’

kih' jee ga'té” uu' dsa fiueh™ he’, hi” kih' jee’
ga te uu~ ka~lah’, 1&7jiih' ga“dsaa’ 8a “juu’ 18° ]ee
gyee'. 27]Jee’ ga dsaa go'te” ga “juu’ hiiii” dsa"mé”
ka~lah’. 28 Wara™ ga'té” jee’ 1la’jiih’ dsa™ ja~, ¢hii™
kih'jee l1d7jéé" gyee'lee” kyaa' dsa mé” he’? Jééh’,
ga’la’jéé” gyee' ba’ ga’la’kyaayh' —ga’jah” dsa”
saduceo siiyh™ Jesus.

29He ja” ga'jeeh™ Jesusjuu' kiyh', ga“siiyh™:

—Na hee” hoh” ba’ hndh” na-, jééh’, sa” kyuuh~
hndh” 1d°koo™ na~sii~ juu' kih' Dio, ni” sa” kyuuh~
hndh” ha™ 14" 1a’ be” kiyh'. 30 Wa'ra™ ga’té” jee’
la7jiih"hi"ma™na7juu, ni“jaa” dsa mé” dsa fiuuh”
mo’so” jee' goo~. Ma’ja” leey” la’koo™ laa’ dngele
hi~ tddh” gyuauh'. 31 Pero he~ 147jiih” dsa™ hi-
mana-juu, che” sa~ ma heh™ hndh” la’koo~
ga'hlééh' Dio hnéh’, 18~ ma” ga’jayh”: 32 “Jn&d’
laan' Dio kyaa' Abraham, Dio kyaa' Isaac, Dio
kyaa'Jacob”, ga“jah” Dio siiyh™ Moisé. He™ ga“jayh’
ldja”, sa” na~juu’ dsa” ma~gyuh~ jnédn' he” kih'
Dio, jééh” Dio jnan' laay' Dio kyaa' hi~ na‘jiih” ba".

33L4" ma’ ga'nuu’ dsa” juu' la”, ga'taayh® jéé”
dsayh™ha™1d"1a' nuuh™ he™ ma”kwa™ Jesus.

Nuuwh™ he” kyee’ ga’ kih'jee’li’jé*
(Mr. 12:28-34)

34 La"koo™ ma’ ga“jéé’ dsa” fariseo ga“jne” Jesus
hoo” dsa~ saduceo, he“ja~ ga“taayh' juu' kwee".
35L&a7ja™, jaa” hi” ma” kyush™ llu'ley ga ngiiy” juu’
kih'Jesus mah' ma’ kay' dséy":

36—Ta"jwoh’, ¢hee” koo™ jee’la"jé he™ lle'né’ley
kyee” ga’ miih™?

37Mah' ga“jah” Jesus siiyh™:

—Wa’ hnaah™ Dio kyaah' la"kaa~ tuh hoh’,
kyaah’ 147jé” huw'dsé™ kyah'. 38 He™ la~ ba” nush”
he™ la'to™né kih'jee’147jé". Sa” cha™ ga” he™ kyee’
la’koh” ga” he™ la™. 39 Hi™ cha™ ga” jyoh” he™ jeeh'
kwee~ kyaah” he™ la~. Wa” hnaah™ dsa“kyaah’
l1a"koh” hnaah™ hfiaah’. 40 Kih' 14°to” nush™ la”
ga’hwéé™ 1a7jé" ley kyaah’he™ ga'hlééh’1a7jéé hi~
ga'ngéé'juu' kih' Dio.

Hi" kih'ja' hi~ laa’ Cristo
(Mr. 12:35-37; Lc. 20:41-44)

41 Ta’kg~jiith' ma” tddh” fariseo ko jgh” jee” ja-,
ga ngii’ Jesus juu' kiyh'":

42 —;Hee” huw'dsé” jmeeh” hnédh” kih' Cristo?
¢Hii~ kih'sa’ju~ laay'? —ga“jah” Jesus.

—Sa’ju” kih' David ba” he” —ga“jah” dsa™ he’
siiyh™.

43Mah' ga“jah” Jesus siiyh™:

—¢Ha™ la7ja” David hi” ma’jgg” Jmi~1lle” kih', ma’
tééyh™ “Dsa”jggh' kyaan™?”,14" ma’ ga’jayh” lda’la™:
44 Ga“jah” Dio ga’siiyh™ Dsa"jggh' kyaan™:
“Na”jwoo'ra lluu'kin"la-,

na hggh’ kyah'”
45 ;Ha” ld7ja” laa' Cristo sa’ju” kih' David ga-
ja~, chermah’ hfiii” David ga’jah” kih' Cristo:
“Dsa”jggh' kyaan™?

46 Ni“jaa~ sa” ga’lih' ma’jeeh” juu' kiyh'. Ja~ jiih'
mo’so” gatuu~ dséy' ma’ ngiiy' jyoh” ga” juu’ kih'
Jesus.

23

Sa* ga'tooh™ Jesus ta’ kih' tajjwoh' kyaa' ley
kyaah’ fariseo
(Mr. 12:38-40; Lc. 11:37-54; 20:45-47)

1 Kwee~ ba’ ga’hlééh’ Jesus jndah' kyaah” dsa-,
ga’jayh”:

2 —La"jéé” ta"jwoh' kyaa' ley kyaah’ fariseo
ga'kooy' né” kih' Moisé. 3Ja~ jmeeh™ hnédh” 1a7jé"
he™ jayh’, hi" ja- mi~teh' hndh” ka"lah". Pero ta”
jmee” hndh”14°koo~ jmeey . Jééh’, koo™ hlééh™ bih'
mah' sa” jmeey”. 4 Kyaay~ dsa” lgg' hii~ he™ sa”
la’kéh” dsa™ jmii” ka', pero hiiiiy” ni~ ko hi’pih' sa”
kway'be”wara~ jah”kih'kyaah koo™ mi'cha’gooy~
ga’kway  be”. SLd"jé"he” jmeey'ja”,jmeey ha~ 14"
jee” jéé' dsa” kiyh'. Tih~ dséy' na"gyoh” chakyey'
kyaah’ lu’kyooy” jwi’ sa’hmiih™ hu” he™ na~sii™ juu'
kih' Dio. Cha’hoo” sa’hmiih™ kiyh' jmeey” kyoo~
sa’hloh’. 6 Tih~ dséy' dsa"taayh' jee’ la' llu' ga’
miih~ jee” kuh™ dsa™ hi™ taah’ jmii, 1d7ja” jmeey”
ka“ldh” neh” gwah”. 7 Tih~ dséy' jmee’ dsa™ Dio
kiyh' chajwé' jush~, mah' tééh' dsih” ta"jwoh'.
8 Pero hnah’, ta” heeh' hndh” he™ tééh' dsa™ hnah”
ta"jwoh’, jééh” jaa™ ba’laa' ta"jwoh' kyaah' hnéh’".
Hi" koo™ ba'laa'la"jéé" dsa. 9Ta" tééh” hndh” Taa'
ni“jaa” hi~ tddh'né’hwa'la, jééh”jaa” ba hi~ laa’
Téa'jnédn'hi~ gya'gyuuh'ya“jwii'. 10Ta” kwa™ hndh”
jwé'he~ tééh'dsa” hnih” ta"jwoh',jééh” jaa ba hi~
laa'ta"jwoh'kyaah' hnédh’, hi~ he”he” Cristo. 11 Hi~
jogh' ga’ kyah' hndh’, wa’ jmeey” tahe' kih'1a7jéé"
ba’. 12Jééh’, hi~ jmaa~ hiiii"jggh',hi~ he’ja'ta” hwa'
go~te”. Hi" jmaa~ hiiii" hwaa’, hi~ he” ba’lee” jggh'.

13 ’Jwii~ ba’ hndh” ta"jwoh' kyaa' ley kyaah’
fariseo. Hndh” hi~ ta”juu'. Jneh™ hndh” jwé'
kih' dsa” mah' sa” dsa"taayh' jee’ jmee” Dio hih".
Ni” hnah” sa” dsa"taah' hnidh” ni* sa” kwah' hndh’
jwé' dsa"taah® jilah” hi~ hngg'. 14 Jwii~ ba” hnah”
ta"jwoh'kyaa'ley kyaah’ fariseo. Hndh” hi~ ta"juu
. Jiuuh"hndh” hne'kih'dsa mé” hnii’. Mah'ko"taa’
ga’ jmeeh™ hnéh” hlééh’ hnah” ki-wéé” kyaah’ Dio.
Kih' he™ na™ na~ chee' Dio cha"ga'miih~ wii" né’
kyah' hnéh”.

15 ’Jwii~ ba’ hndh” ta"jwoh' kyaa' ley kyaah’
fariseo. Hndh” hi~ ta7juu'. Ganaah’ hndh’
la’kaa™ né& jmi fieeh™ 1d’kaa™ hwa' hnooh” hndh”
ha~ 14" jee’leeh” hndh” dsa™ hi~ sa” ma~heeh™ kih'
Dio. Wa'ra™ ga’lééh™ hnédh’, jmaah™ hndh” hlééyh'
cha"ga'miih™ mah' dsa ndéy' cha’je” to' juh” ga’
la’koh” ga” hnah’”.

16 'Twii~ ba” hndh’, hnooh™ hndh” kah' hnah” né’
kih'dsa”, perohi™ tua’ba”hnéh”. Mah'jwah” hnah:
“Hi~ tdd~ hiiii” kyaah’ gwah”, sa” jmee” bii' mi~tey"
juu' kiyh'. Pero chermah’ hi~ gatda" hiiii” kyaah’
kungg~kih'gwah, he™ja~ba’la'bii' mi~tey', jwah’
hnah’.” 17He™ ba’che™ taah™ hndh” dsa tuw’. ¢Che’
kyee” ga’ kungg~ 1d4°koh” ga’ gwah™ he™ mi~jgg’
kungg™? 18L47ja” ka~lah’jwah”hndh”: “Cher'mah’
hi~ ga“tda ™ hiii"kih' na’hyoo’, sa”*jmee” bii'mi~tey’
juu'kiyh'. Pero chermah'hi™ ga“tda™ hiiii" kih'he~
tddh’ né” na’hyoo’, jmee” bii' mi~tey".” 19 jHe™ ba’
che™ taah™ hndh” dsa~tuu’! ¢(Che” kyee” ga’he™ hla~
né na’hyoo’, 1a°koh” ga’ na’hyoo” he™ mi~jgg' he”
hla™ né kih'? 20 Hi~ tda"~ hiiii” kih' na’hyoo”, kih'



San Mateo 23:21 Xcviii San Mateo 23:28

na’hyoo” ba’ja~ tddy~ hi” la'’kye™ kih' he™ hla™ né&’
kih'ja~. 21 Hi~ tda~ hiiii” kih' gwah”, kih' gwah™ ba’
ja~ tddy” hi” la’kye~ kih' Dio hi~ gya' neh” gwah”
ja~. 22L&%ja” ka'lah’, hi~ tdad~ hiii" kih' gyuuh'
ya“jwii', jee’ gya' Dio ba” ja~ tddy~ hi” la"kye~ kih'
hiiii” Dio ka~lah”.

23 ’Jwii~ ba” hndh” ta“jwoh' kyaa' ley kyaah’
fariseo, hndh” hi~ ta”juu'. Kwééh” ba’ hndh” Dio
miih~ 1d°koo™ jah” ley, 14~ la' 147j&" o"mee” kih'
fie’, anis, mii' ki'ma'. Pero sa” mi~teh' hndh” he~
kyee” ga’ kih'ley. Sa” jmeeh™ hndh” he™ llu' jmah’,
sa” dsa~la"iiih” hoh” hndh” dsa~, ni” sa” mi teh'
hndh” juu' kyah' hndh’. He™ la” ba” ja~ jmee” bii’
jmeeh' hndh” ko jgh” kyaah’ he™ kwah™ hndh"na".
24Hné&h" hi~ kye™ né’, hi~ tuw’ba’hnéh’. Laah'hndh’
14°koo~ dsa™ hi” ngéé~ jmii~ he™ tddh’lu” mah'sa”
ngééy” jmii~ he” tddh’jah” kaah'".

25 Jwii~ ba” hndh” ta“jwoh' kyaa' ley kyaah’
fariseo, hndh” hi~ ta”juu'. Laah' hndh” 14"koo"
jaa~ hi~ gyih” ma‘la” ta” kaluu’ kyah'wii’. Jééh’
kwééh”ba’hndh” Dio miih~ he~la'heey” mah'neh”
tuh"hoh” hnéh” na“kah' ba” huw'dsé™ hii™ hi~ 1a7jé"
he~ hliih' jmah’. 26 Hndh” fariseo hi™ tuw. Gyih”
da’ hndh” to™né” ta” neh” kyah'wii’, mah'1a"ja" ja'
na-jngii' ta” ka'luu ka-lah’".

27 Jwii~ ba” hndh” ta“jwoh' kyaa' ley kyaah’
fariseo, hndh” hi~ ta”juu'. Laah' hnéh” 14°koo"~
to"hgg™ he” na“su™ hee™ tgg~. Ta™ né kih' jnd”
na‘hiiaah’, pero ta” neh” na“kah' moo’ hlii” kyaah’
13°jé" néé' he™ soh”. (Véase: Nu. 19:16) 28 La‘ja~
hndh” ka“lah”, ma’ra” he™ dsoo” go“te”, ta~ né’
jmadh” hnah” hfiaah' lluu’ mah'jéé' dsa. Pero ta”

neh” tuh~hoh” hndh” na“kah' juu' ta’juu' kyaah’
147jé" he™ hliih'.

29 'Jwii~ ba” hndh” ta"jwoh' kyaa' ley kyaah’
fariseo, hndh” hi~ ta”juu'. Jmeeh™ hndh” hne' né’
to"hgg™ jee’na"haa' hi~ ga'ngéé'juu' kih' Dio. Hi"
jmeeh™ hndh” na’hfiaah’ né&’ na’hyah~ jee’ na"haa
'1&7jéé” hi~ lluu’ he”. 30 Jwah” hnéh’, wara~ jah’
kih'ma’chaa~ jne’jii- kih'dsa” ma~gyuh~ jnén'sa”
ma’kwan’be”kih'hi~ ga“jngééh' hi- ma’ ngéé~ juu'
kih'Dio. 31 He™ hlééh’ hndh”1ld na", mi“jndd' hnah’
hfiaah' he~ laah'hnédh”sa’ju~ kih'hi~ ga“jngééh' hi-
ma’ ngéé~ juu' kih' Dio. 32He"ja™ na’, ja~ mi~hfiaa
' hndh” ta” kyah' hnéh’, jee’ hii” né ta” kih' dsa”
ma~gyuh~ jnén’.

33’He™ ba’che™ hlééh' hndh’. Ma'ra™ hi~ he” jég’,
joo’sith” mith~ laah' hndh’. Ha~ ba’ ld7ja~, 1adh”
hnéh” kih' cha’je” he” na"badah' hnah’. 34 He ja-
cheen™jee’kyah'hndh” hi- ngéé'juu' kin” kih'dsa",
cheen”dsa™hi~ kyauh™, hi" cheen™ta"jwoh'kyaan”
ka“lah’. Ko llaa” hi~ he” jngééh' hndh” mah' jiiah”
tddh” hndh” dsoh” hma~cru”, hi” jfiah” jmi'baah’
hndh"neh” gwah” méah~ kyah'hnéh’. Hi" go’chaah”
hndh” jee” tddyh’ 1a°koo~ 14°koo~ jee” jwii~ mah'
jmeeh” hnih’. 35L&%ja™, na"badh' hnah” jma‘ kih'
lé'jéé' hi sa' aa- dsoo he ga'tuu hwa la-, he

joo” Berequia hi~ ga ]ngeeh' dsa ta ka’hne” kih'
gwah” koo” na’hyoo”. 36 Ma'ra” ju 'dsoo” jwééhn”
hnédh’, kih'1a7jé" he™ja~,ja" dsojwii’ né kih'la“jéé"
hi- taah’ na'.

Meeh™ dsé’ Jesus kih' jwii~ Jerusalén
(Lc. 13:34-35)
37’Hnéh” dsa” chaa™ Jerusalén, hndh” hi~ jngééh”

hi~ ngéé~juu' kih' Dio mah'teh” hndh” kuu kih' hi~
chee” Dio,joh’jiih” sa”ma’hnoon'ma’jgghn”hnah”
la’koo™ jggh~ chaah” hyaa' gyuas~ chaah” kyaa'
taayh™ neh™ sa’kyooy’, pero sa” ga hiih” hnah".
38 Kih' he7ja, ja' ta’jmah’' ba” hne' kyah' hnah”.
39 Jwééhn~ hndh’, na' ta” chané mo’so” jééh' ga’
jnd” ta’ko~jiih' sa” ma~jah’ hndh™ “Na~jaa” hi- ja'
kyaah” hih™ kih' Dio.”

24
Lloo™ koo~ jmii’ hla' gwah” jush”
(Mr. 13:1-2; Lc. 21:5-6)

1Ya“héé'Jesus gwah™ ngaayh'. Jee’ja™ ga'ya’jah”
jnddh' koo’ kiyh' mah' ga“chiih’jndah":

—Jéé da’ha™ koh” na‘’hfiaah'sa”la’ gwah™ jnén".

2Mah' ga“jah’ Jesus siiyh™ jnaah'":

—L&7jé" he™ jééh” hndh” na”, mara” ju'dsoo’
jwééhn~ hnah’, ni" koo™ mi'kuu'na~, sa” ja' né kih'
ggh”,147jé” ba’sa’hla’.

Jad'ja ga’llaa” jmigywu’, joh” néé'sa” jmee’ lit-
(Mr. 13:3-23; Lc. 21:7-24; 17:22-24)

3 Jee” ma’ gyay né moh” Olivo, ga'yajah
jnddh' koo” kiyh' mah" nalla” jndah’ juu' kyaayh’
ta’ko7jiih' sa” chaa~ dsa".

—Chiih’jnddh'lih"1e”147j€" he” ma~jah’, hee™ lii~
jmee’ wa'ra~ ga'té” jee’ fieh” hi” wara™ ga'té” jee’
llaa” jmi~gyuws —ga chiih’jndah’ Jesus.

4Mah' ga“jeeh” Jesus juu' kyaa' jnaah'":

—Hnge' leeh” hndh” mah' ni* jaa™ sa” chaa™ hi~
mi~gaa” hnih’. 5Jééh’, jwéé” dsa” ya nda” hi~ ka'
né” kin’, jayh™: “Jnd” he” laan’ Cristo hi~ ma~chee’
Dio.” Hi" jwéé” dsa” mi“gaay". 6 Nuuh' hnih’
kih' hnii~ hi*ld"cha” juu' kih" hnii~ ta”la” ta” jne™.
Pero ta” wa’ jeh™ hoh” hndh’. Lé&7ja~ lle' kih' le”
ba’, pero sa” ga’ ma-dséé' jmii. 7 Tee' dsa™ hi-
chaa™ koo™ hwa'kyaah’jyoh” hwa'. Hi" tee'dsa"ta’
kyaah’ jiiah” dsa"ta”. La"cha™ dsoo”he™ dsa"kwah’,
la*cha™ hoo’, 1d°kaa~ ba” jeh' wii” hwa'. 8 Kyaah’
147jé" he™ ja~, koo” ma~lpg'jéé~ dsa” wii” ba’".

9Ta” ga’ ngéé' dsa” hndh” mah' jmeeyh™ hnédh
la~ té~ dséy' hi® jngééyh' hndh”. Ga’la’jéé” ba’
dsa” jmee'na hggh’kyah' hndh"ld"kaa™ jmi"gyuu”
kwaat™kin". 10Ma‘ja” jwéé” dsa” tuy' he” ma~dsoo’
dséy', ngééy' dsa kyaayh’ chané dsa"ta’, mah'
jmeey' na“hdayh’ ggyh™. 11 Jwéé” dsa” jmee’
la"koh” hi~ ngéé~ juu' kih' Dio mah' ya"naay” jee’
kyah' hndh” hi" mi“gaay” jwéé” dsa”. 12 La'cha”
cha"miih~ he~ hliih'. Kih' he’ja~, jwéé” dsa”
mo~so” la"hnéddy' dsa kyaayh'. 13 Pero hi~ kwééh'
dsé' 1a7jiih' llaa”, hi~ he” ba’ 144". 14 Ju'hméé”
la~, he” mi"jnda” 1la’koo™ jaa™ Dio dsa” ld hih”
kih',lloo~ 1d°kaa™ 1" juh’ jmi gyus” mah'1a kyuuh~
ld"jéé"dsa”hi~sa”ga’ma~heeh™ kih'Dio. Ja"ga’ja”
jmii’ juah” jmii’ goo~ kih' Dio.

15’Wa'ra~ ga'lloo’ jmii’ jééh' hndh” neh” gwah”
juah” cheh'jaa™ jah”laa' na’hgg” ngéé' jee’ na-jngii
'ja~, la’koo™ ga’jah” Daniel hi~ ga'ngéé’ juu' kih’
Dio, (hi~ hé~ juu' la”, wa’ la ngééy’), 16 maja-,
hnédh” hi~ tddh” hwa' Judea kyuy” hndh” ta” moh’.

7

17Hi" tdah’jee’ga té to'jwéé ' hne’, wa’jiiaay' mah'
wa’ kywa' bih'. Sa” wa” kyey” he™ cha™ chaneh".
18 Hi~ tddh” jee’ nuu~ kih', ta~ wa’ lla ndéy” kiyh'
he™ dsa”kyey’ sa’hmiih™. 19Peer” jwii” dsa mé” hi”

kyaa™ gysus” ma’ja~, hi"lda7ja” hi~ ]aa gyaa gyuu~

ka~lah”. 2ONgn hnéh’ kih' Dio mah' sa" Ia’ jii~ gyua’
ni-sa“la'jmii’ he” teeh™ dsa™ dsé'wa'ra™ ga'té” jee’
kyggh' hnah”. 21 Ma’ja‘ jéé' dsa” wii’ jweérte he™ sa”
ma’jéé dsa” 14" ma’ ga'n(M)' jmi~gyuu 147jiih' na'.
Ja~ ]uh mo" so jée gylh jih’koh’. 22Wa'ra™ jah’ kih'
ngoo 'ba’ jee 'dsa” wii’ ma‘ja”, ni"jaa” dsa” jiith"sa”
ja'. Pero ta’la” kih' hi~ na llggh kyaa' Dio, chah”
ba’llaa” jmii’ he™ jééy’ wii'.

23 °'Ma‘ja” chermah’ chaa™ ko llaa” dsa~ jah™:
“Hii” Cristo cheh'la™”, o “hii~ Cristo cheh'jee’ 007,
ta” wa’ heeh” hndh” kiyh'. 24 Jwéé” dsa™ ta~juu'
ya'nad’, jiyh™: “Jnd” laan' Cristo, jnd” ngéén” juu'
kih' Dio”. Ja” he™ koo™ néé' he™ juh~gaa™ jmeey’,
14" jwé” jee’ mi~gaay” dsa’, l’a'jiih hi~ naTlleeh’
kyaa' Diomi~gaay” cher’mah ga’la'. 2Mafieh’ba’
hndh” na', jééh” ma-jwah'ba’jnd”jaa' ha-1a" le”".

26°La" ]a cher'mah’ hi~ jéh” siih™ hnadh" “Hii”
gya' ]ee 00~ hwa' kii~ jee” sa™ kwa™ ni~ miih™”
ta” go~jéé hnadh’. Hi" chermah’ jayh™: “Hii” gya
chaneh™ oo™, ta~ wa’ la"heeh” hndh”. 27 Jééh’,
1d4°koo~ jmee”je"fiih' he” jmee” dsa”ld"jnd" la’kaa~
jmi“gyuu, 1a7ja” 1a7jnd” la'kaa™ jmi"gyus wa'ra”
jah' Hi"ga’léé'ngo’ la™. 28 Jééh’, wa’ ha™ cha™ ha~
jee’kyaa'hi- ma na-juu/, jee”ja~ kuh'tu~siih™.

Wa'ra™ ga'té’ jee’jah” Hi"ga’léé'ngo’
(Mr. 13:24-37; Lc. 21:25-33; 17:26-30, 34-36)

29’Chah’ba’ga’ma ngéé" ma~jéé dsa 1a7jé he~”
wii” ja~, ja” hniith' mo“so™ 14"jnd” jméé’ kih' hyoo-,
ni- jméé’ kih' sih™ sa” 1djnd". Lasii' hgg' nuy’
hi™ héé” gyuuh' jmi~gyuu”, hi” 147jé” he™ ga’ cha”
gyuuh' sa‘jeh’. 30 Ja~ga” jmee' lii” gyuuh' jmi~gyuu”
jee’ jadh” Hi"ga’léé'ngo’ la-. He ja~ ki'hooh'la"jéé”
néé' dsa- hi~ tddh” hwa' jééy' Hi"ga’léé'ngo’ la-
hi~ jah” gyuuh'jee’jnii” kyaah’ cha miih~ be’, laay’
jogh'. 31 Mah' cheey' dngele kyaay'. Kyaah” miih’
kih' luu” hoo” jggyh™ 147jéé" hi~ nalleeh” kyaay'
hi~ tddh’14%jé" kye” kiih' jmi~gyuus”, ta” ko taa™ 18"
ga'té”jyoh” ko taa".

32°Téé' da’ hndh” kwee™ ha™ 14" dsoo™ juu' kih’
chaah' higo mah' mi~téé' hnidh” hfiaah’. Wa'ra~
ga hyo' sih’jfioh” sa’jih” kih', 1e¢~ dsa"hyo™ moo~-
kih', ma~fieh’ ba” hndh” ngoo' ga“té” jii~ jma’ ba’
ja~. 33Ld%ja” hnah” ka"lah’, wara™ ga'jééh' hnih’
dsa~la’ld"jé" he” ma~jwahn'la-, wa’'la"fieh” hndh’
he” ma~chehn' ho’haah” kyaah” he~™ jahn” ba” ja~.
34 Ma'ra” ju'dsoo” jwééhn~ hnih’, sa” llaa™ dsa"”
hi~ tddh’ na' ta’ko~jiih' sa” ga’ ma~1a"te' 1a"jé" he-
ma-jwahn'la". 35 Ngéé” ba’la"jé” he™ cha™ gyuuh'
hwa’, pero juu' kin" 14" ma~cha™ja"ba".

36’Pero ni” jaa™ sa” fie” hee™ jmii" ja~, hee™ hor~
ja~, ni” dngele hi~ tddh’ gyuuh' sa” fie”, ni” Joo” Dio
sa” fie”. Hfiii" ba’ T44  kyaan™ fie”. 37 Ld"koo™~ ga“la’
jii~ kih' Noé, ja"ba’ld7ja™ le" wa'ra™ ga'té” jee’ jah”
Hi"ga’léé'ngo’'la". 38Jééh’, jad'sa” ga’maja~ jma’
ma’ tddh” dsa” kuh~hih~, ma’” tddh” dsa™ jee™ goo~
1a7jiih' ga*he' Noé neh” barco. 39 Ni® miih~ sa”
ga’la’liih™ dsa~ 1a7iih' ja’ jmii~ he™ ga“jngiih’ kih'

la“jéé". Laja” ka'ldh" ni” sa” liih™ ga’ dsa” wa'ra”
ga'té” jee’ jah” Hi"ga’léé'ngo’ la~. 40 Ma‘ja~ tddh’
uu' jmee” ta’ jee’ nuu~ kih', jaa™ he” sah”, hi* hi~
jaa” he”ja'". 41 Ma‘ja” tddh’uu' dsa mé” dsé". Jaa~
he” sah”, hi" hi~ jaa™ he” ja". 42 He"ja~ mi~jngg’
hndh” mi'néh’, jééh” sa” fieh” hndh” hee™ hor™ jah”
Dsa~jggh'kyaah'hnéh’. 48 Wa’'la ngééh” hnah” he”
la-. Cher'mah’ jaa~ dsa~jua’ chaneh” ga’la‘fiey”
hee™ hor™ dsa~he” dsa~hii~ cha'neh” kiyh', jmeey’
bii' sa” gwiiy” mah' sa” kway' jwé' he™ ja~ dsahii~
chaneh”kiyh'. 44Ja"ba’ld%ja", hngg' ma nalluuh'
hnéah’. Jééh’, ha™ ga™ che™ jmii" he™ sa” jggh” hnah’,
jah”Hi"ga’léé'ngo'la".

Dsa™ hi"mi“teh’, hi" dsa” hi” sa” jmee” ta’he’
(Lc. 12:41-48)
45Jaa” dsa” hi~ mi“teh' hi~ cha™ huwdsé™ Ilu’
kih', hi~ he” ba’” na hfiaa” mah' hady' hi~ tdah’
chaneh™ kih' dsa~juuy’, kwééyh' kuh™ hor™ kih'.
46 Llu' 1a' kih' dsa™ hi~ jmee” ta’he’, chermah’
mi~teyh'ld"jé" mada” he” nuuyh”wara™ jah'juuy’.
47Ma'ra” ju'dsoo” jwééhn~ hndh’, ga’la’jé” ba he”
cha™ kih' dsa~juuy’ tooyh™ gooy~. 48 Pero jaa™ hi~
sa” hngg' jmee” ta’he’, jmeey’ huw'dsé™: “La"héé’
ga’ miih~ dsa“jggh' kyaan™” 49 He’ja~ logy’
jmibaay' dsa"kyaayh’ mah' kuh’hiyh' kyaah” hi~
laa’ lla'hiih™. 50 Pero dsa™ hfiaa™ dsé' he’, jmii’ he~
sa” jggy~ hi” hor” he™ sa” kyey™ ni" miih™ hua'dsé",
jah” dsa-juuy. 51 Sa” la~fiih” dséy' kih' dsa™ he’
heeyh' wii" mah' kwééyh' hee” ko jgh” kyaah’ dsa~
ta“juu'. Jee’ja~ kihooyh' mah'juay' cha-jay'.

Juu'na"hmad’ li*koo™ la' kih' gyaa’ chih mé”

1’He~ jaa" Dio dsa” la’hih™ kih', jeeh' kwee~
kih' gyaa' chih'mé&” hi~ nanda' chooh™ mi 'sé’
na-hih~ je mah' dsa heeyh" dsa fiuzh™ hi~ jee”
goo~. 2Hfiaa” chih'mé” he” ma’ cha™ huw'dsé™ llu'
kih', hfiaa” he” sa” cha™ he' ma’ jmeey”. 3 La"jéé"
hi~ sa® ma’ jmee” he' he” ga'nddy' kyey  mi'sé’
kiyh', mah' sa” ga'kay' ga’ miih™ naa' he~ koo".
4 Pero 14"jéé” chih'mé” hi- ma’ cha™ huw'dsé” llu’
kih'he’, ga’kay' mi'sé' kiyh' ko~jgh” kyaah’jee’ ma’
haa’naa he™ koo™. 5Pero ga’la'héé' ga” dsa fiuuh™
hi~ ma” jee” goo™ he”. He ja~ ga'té” gwii’ kih'
1a7jéé" 1a7jiih' ga'gwiiy~. 6 Ma’ ga'té” koo™ lla nuu
', ga'tooh' dsa™ miih’, ma’ jayh”: “Hii” dsa fiush”
hi~ jee” goo™ ja'. Noo~ hndh” mah' go"mi~jeeh”
hnih”.” 7 Ga’la“jéé" chih"mé” he’ ga'nooy™ mah'
ga“taayh' ga'milluy' mi'sé’ kiyh'. 8 L4"jéé" hfiaa”
chih™mé” hi~ sa” jmee™ he' ga'siiyh™ chih mé” hi~
manalluu' he: “Kwééh" jnddh’' miih~ naa* kyah'
hndh”. Jééh” ma ngoo' ga uu~ mi'sé' kyaa'jnaah'.”
9 Mah' ga“jeeh™ 1a“jéé" hi- mana’lluu® he” siiyh™:
“Llu’ go~ldh' hndh” jee” hnii~ dsa™, jééh” he™ kye’
jnddh' sa” lee” kih' jee” 1a7jéé” jne’.” 10 Ta’ko~jiih'
ganddy' ga’ldy naa' he” koo~ ja-, ja' dsa fiuuh"”
hi~ jee” goo™ he’. Ld"jéé” chih mé” hi~ ma nalluu'
he” ga“taayh' kyaayh” jee” ga’la’ jmii. Ja~ hniih'
ga’jné' ho'’haah’. 11 Ko"hwéé” ja ba’ ma~ya nia'
chih'mé” hi” na’la” naa' he’, ma’ jayh™: “Dsa”jggh'
kyaan’, Dsa"jggh' kyaan™, nd"ho’haah’kyaa'jndah
'» 12 Mah' ga’jeeh™ dsa™ he” juu' kiyh', ga“siiyh™:

“Mara ju'dsoo”jwééhn~hnéah’, sa”kyuun  hnih”.”
13 He"ja~ mi“jngg” hndh” minéh’, jééh” sa” fieh’
hndh” hee™ jmii’ ni- hee™ hor™ jah” Hi"ga’léé'ngo’
la~.

Juu' nahmdda’ li‘koo™ la' kih' uu~ dsa™ hi-
ga hyoh' kuu’

(Lc. 19:11-27)

14°He~ jaa™ Dio dsa” 1a°hih™ kih', jeeh' kwee~
1a’koo™ ga’jmee’ jaa"~ dsa”, jad' ja"ga’ dsooy' koo~
jee” jwii~ wy’. Ga'tééyh' dsa” hi” ma’ jmee” ta’
kiyh' mah' ga “tooyh™ goo™ kuu’ he™ kyaah’ jmeey’
ta’. 15 ]aa he” ga kweeyh hfia” mil kuu’. Jee
ga'té” uu' he” ga’kwééyh' to' mil. Jee” ga'té” uu-
he” ga’kwééyh' koo™ mil ba. Li‘jaa~ lad‘jaa~
ga’kwééyh' l1a’koo™ te' tddy jmeey'ta’. Ja'ga na”
ngooy' ww’. 16 Hi- gahyoh' hfia” mil kuu’ he’,
ga‘jmeey’ ta’kyaah’mah'ga“liyh'jyoh” gahfia” mil
na-dsé” lle’. 17Ja"ba’ld"ja” gajmee” hi~ ga“hyoh'
to' mil kuu” he’, mah' ga’liyh' jyoh” ga” to' mil
na-dsé~1le". 18 Pero hi~ ga’hyoh'koo™ mil kuu he’,
ngooy' na’jmeey” too” hwa' mah' na’hméay” kuu’
kih' dsa~juuy’.

19°'Ma™ngéé” cha miih~ jmii, ja"ga’ jah' dsa juw’
la“jéé” uu~ dsa” he’. Mah' ga'ngiiyh' kwaat™ kih'
la‘jaa~ 1ld7jaa". 20 To™né ga’lloo' hi~ ga*hyoh' hiia”
mil kuu’, na’kooy™ jyoh” ga” hfia” mil na~dsé~ lle".
Mah' ga“jayh” siiyh™: “Dsa-jggh' kyaan®, ga“kwééh'
jnd” hiia” mil kuu’. Hee™ la™ Kkiin’ jyoh” ga” hfia’
mil he™ ga’lihn' na~dsé~ lle” kuu’ ja~.” 21 Mah'
ga’jah” dsajuuy’ siiyh™ “Lluu’ ba’ hne™ moz~
kyaan™hi- mi~teh'kyaah’jnd’. Kih'he™ ma~la teh'

kyaah” ko hi'pih' he™ ga’hfiah’, he ja~ kwééhn”
hne~ cha"ga'miih~. Na~ kyaah’ jn&” mah' wa’
dsa’'toohn’jee’ chaa™ jne’ llu'.”

22 °Ga’lloo" ka~lah” hi~ ga’hyoh' to' mil kuu'.
Ga“jayh”: “Dsajggh'kyaan’, to' milkuu’ ga’kwééh'
jnd”. Hee™ la~ kiin” jyoh” ga’ to' mil he~ ga’lihn’
na-dsé” lle" kuu’ ja~.” 23 Mah' ga’jah” dsa juuy’
siiyh™: “Lluu’ ba” hne™ moz~ kyaan™ hi~ mi~teh'
kyaah’ jnd’. Kih' he™ ma~la"teh' kyaah’ ko hipih'
he” gahfiah', he“ja~ kwééhn” hne~ cha~ga'miih".
Na~kyaah’jnd” mah'dsa’toohn’jee’ chaa™ jne’llu'.”

24°Tee’ ga“dsaa’, ja' hi~ ga’hyoh' koo™ mil kuu'.
Mah'ga“jayh”: “Dsajggh'kyaan”, kyuun hne™he~
hddh'. Chooh’ ta” jee’ sa” ma~jfieeh’, juuh’ mi'ju-
jee’ sa” na~jndd kyah'. 25 Kih' heja~, ga’la'gohn”
mah' ga’hmén' kuu” kyah' neh™ hwa'. Jee”la™ kiin’
he™ la’ kyah'.” 26 Mah' ga“jah” dsa"juu: “He™ ba’
che™ hlééh' hne™ moz~ jwih'. Neh’ ba’ hne™ kwee~
he~ choohn™ jee’ sa” ma~jngéén’ mah' jushn’ mi
ju” jee’ sa” na"jndd kin". 27 Kih' he“ja", ma~aa-
jmii’ ma” mi"hddh” dsa” kuu” kin", mah' ma~la”
ma-jahn”, ma” ngééh” kin~ na'tee’ kyaah’ sa’joq’.
28 Jiiuuh” hndh” kuu’ na™ mah' kwééh' hi~ cha™ kih'
gya' mil. 29Jééh’, hi~ cha™ kih', hyoyh” ga’ mah’
la“cha~ kiyh' cha"ga'miih~. Hi~ cha™ miih~ kih’,
dsa~jfiuh’' go~te” he~ cha~ kiyh'. 30 Moz~ jwih' na-,
jwaa” ta” kahne” jee’ na"hoo™. Jee  ja~ kihooyh'
mah’ jugy’ cha~jay.”

La’la™le’ kih'dsa” wara™ ga'té’ jee’lla' Dio ta’

31 "Wara~ ga'té” jee’ jah” Hi"ga’léé'ngo’ la-,
jee’ ba’ je” tg7jléé- fih' jayh” ko jgh” kyaah’
angele kyaay', ja"ga’ gyay” laay' jegh' jmeey" hih".
32Chamén’ja” kuh'la"jéé" néé'dsa” hi- chaa” hwa'
la~ mah' llaa” jnih” ma™ kih~kih". Jmeen" kiyh'
la’koo™ jmee” dsa™ hi~ hda~ jah” wa'ra™ ga'jmeey”
ma” kih“kih' borrego kyaah’ chivo. 33 Llaan™ bor-
rego jwoo' ra”lluu' kin® mah' chivo llaan™ jwoo'
ra kéh'.

34’Mah' jwah™ jnd’, hi~ laa’ Dsa"ta” jggh', jwiin”
hi~ tddh” jwoo' ra’lluu’ kin™: “Ya nda” hndh” hi-
ma na-jaa’ kyaa' Taa' kyaan™. Kyah' ba” hnah’
jee’ jmee” Dio hih™ la™ he™ manallu’ kyah' hndh’
18" ma” huy” jmi"gyuu™. 35 Jééh’, 1d~ ma” kyohn~
ga’kwééh' ba’ jnd” he™ ga’kuhn'. L4" ma’ la"kii~
dsén, ga’kwééh' ba’ jnd” jmii~ he™ ga’huhn'. La~
ma’ ngén” cha’jwé’ juuh™ ga’teeh' ba’jnd” chaneh”
kyah' hndh”. 36 Ma” sa” cha” he” ma” kéhn’,
ga’kwééh' ba” jnd” hmiih™ he™ ga’kéhn”. L& ma’
kyaan' dsaahn’ nandih' hnah” kin". La’koo™ ma’
hdan nehfie,, na’jééh" hndh” jnd".”

37°Ma‘ja” jah™ 1a7jéé” hi~ lluu' he” siiyh” jnd”
“Dsajggh' kyaan®, ¢lih” ba’ ga’jéé¢” jndah' hne-
ngéh~ kyaah' mah' ga’kwa’ jndih' he™ ga’kuh'?
¢Lih” ba” ga“jéé” jndah' ngéh™ na kii- hoh” mah'
ga'’kwa’jnddh'jmii- he™ ga*hih™? 38 ;Lih” ba’ ga“jéé’
jnadh’ ngéh~ cha’jwé' juuh™ mah' ga“tee’ jndah’
hne™? ¢Lih” ba’ ga“jéé” jnddh' sa” cha™ hmiih-
ma’ kyeh’ mah' ga’kwééh’ jnddh' hne™ hmiih~ he~
ga'kyeh'?

39 :Lih” ba” ga’jéé” jnddh' dsaah” hne™? ¢Lih”

ba’ ga’jéé” jnddh’ hne™ hddh’ neh’fie' mah' na’jé¢’
jnddh’ hne~?”, jayh” siiyh™ jnd’".

40°Ja” ga’ na” jwah™ jnd’, hi~ laa' Dsa"ta’ jggh/,
jwii” jnih”; “Ma’ra” ju'dsoo” jwééhn™ hnah’, he”
ga’jmeeh’hnédh”kih'gghn'hi~ td fiee” tddh’'la™, he”
ga‘jmeeh’ hnah” kin" ba’ja~.”

41'La" chah’ja™ jwiin” hi~ tddh’jwoo' ra”kéh'he”:
“Jfiuuh” hndh” kin™ hi~ kyaah” dso’jwii’, ta” cha’je”
ba’kyah'hnéh”jee’sa” uu jih’koh’, jee’ma na-jaa”
kih' hi~sa’llu’ kyaah’ dngele kyaay'. 42Jééh"1a” ma’
kyohn™ sa” ga’kwééh' jnd” he™ ma’ kuhn'. La" ma’
la"Kkii~ dsén’, sa” ga’kwééh' jnd” jmii- ma” huhn'.
43 L&" ma’ ngén~ cha’jwé’ juuh™, sa” ga'teeh® jnd’
cha'neh” kyah' hndh”. Ma’sa” ga’la’cha” he™ ma’
kéhn™, sa” cha™ hmiith™ ga'kwééh' jnd’. La™ ma’
kyaan' dsaahn” hi® ma” hdan’ nehfie’, hndh” sa”
na’jééh’jna’.”

44 "Maja” ngii' dsa” he” juu' kin’, jayh
“Dsajggh' kyaan”, ¢lih” ba’ ga’jéé” jnddh' ngéh~
kyaah', ngéh™ na"kii~ hoh’, sa® cha™ hmiih™ ma’
kéh', ma’'na"hééh' cha’jwé’'jush™, ma’dsaah’o ma’
hddh’neh fie' mah'sa” ga“jmee’ jndédh’ be” kyah'?”

45’Ja” ga’ na” jwah™ jnd’, hi~ laa' Dsa"ta’ jggh/,
jwii” jnih”; “Ma’ra” ju'dsoo” jwééhn™ hnah’, he™ sa”
ga'jmaah’ hndh” he' hi~ td fiee” tddh" la™, jnd” ba’
he”sa” ga‘jmadh hnah he'. 46L4"jéé hi~ hlééh' he”
dsa néddy' jee” sa” llaa” jééy' wii. Mah'l4a"jéé" hi~
lluu' he” dsa"nédy' jee’ mo’so™ juuy’.”

26

Ma’ hnooh™dsa™ ha™ ld” jee’ma’ saayh' Jests
(Mr. 14:1-2; Lc. 22:1-2; Jn. 11:45-53)

1 Ma'la~ ba” makwa” Jesus la7jé" juu' ja-,
ga’jayh’ siiyh” jndah' discipulo kyaay":

2—Ma fieh’ba’hnidh’, na'jee’ to' jmii' ma-la' jmii’
he~ kuh™ dsa™ borrego mah'. Jee ja~ ngéé' dsa”
Hi"ga’léé'ngo'la- mah'tddy dsoh” hma~cru™.

3 Ma‘ja~ ga’kuh' jmi~dsa” kaah” kyaah' la“jéé"
ta“jwoh' kyaa'ley kyaah’ 14"jéé" dsa"gyuuh’ né'ta’
kih' Caif4, jmi~dsa” hi~ kye™ né". 4 Mah' ga’taayh'
juu' kwee™, ha™ 1a~ jee” saayh' Jesus kyaah” juu'
ta“juu' mah'jngééyh'.

5 —Sa” le” kaah’ jnih” jee’ jmii’ la~, mah' sa
chijwaa’dsa™ jee’ jwii~ la~ —ga’jayh’".

Jaa~dsamé’ ga’huu' jmii~ mijwii” lle’ Jestis
(Mr. 14:3-9; Jn. 12:1-8)

6 Ma’ gya' Jesus ka'lah” jee” jwii~ Betania
cha'neh™ kih' Simén hi~ ma’” dsaah’” dsoo” hmih'
heg™. 7]Jee ja~ gyay' kuh hiyh~, ma” ga’lloo' jaa~
dsa mé” hi~ ma’ kye™ koo~ sé' alabastro he™ haa’
jmii~ miTjwii~ he” kyee' hmooh'. Mah' ga huuy
lle” Jesus. 8 Ma’ ga'jéé” jnddh' 1la’koo™ ga ]mee
dsa"mé” he’, ga’la’llee” jnddh’, mah' ga“jah’ jnaah'"

—¢HeTla’ ma‘h(_eg" dsa"mé” na~ jmii~ mi jwii”
kih'? 9 LIu' wara™ jah” kih' ga“hniiy” go"te™ ba’
mah'kuu’ja” ma’ kwééyh' hi~ td fiee”.

10 Pero ga“la"kyuuh™ Jesus huw'dsé™ kyaa' jndéh’,
he~ja™ ga’siiyh™ jnaah'"

—¢Hela' jmeeh™ hnédh” jwiih® kih' dsa"mé” la™?
Llu' ba” he” ma jmeey” ld’la” kin™. 11 Jééh’,
1a®~ ma~tdah’ na” ba” hi~ tédfiee” kyaah’” hnah’.

Pero jnd’, mo’so” gyan' ki"wéé” jee’ kyah' hnah".
12 Kyaah’ he™ ma~huuy~ jnd” jmii- mi~jwii~, he”
ma mi lluuy' jnd” jaa' ba’ la-, ja"ga” haa' dsa”
jnd”. 13 Ma'ra” ju'dsoo” jwééhn~ hnah’, ld"kaa”
jmi~gyuu” jee’kwa'dsa” juhméé” kin’, ld"cha™ juu'
ha~ 148°koo™ ma~jmee” dsa mé” la”~, mah' la“ja~
la-dsooh™ dsé'dsa~ kiyh'".

Juda ga'ngéé’ Jesus
(Mr. 14:10-11; Lc. 22:3-6)

14 Ma™ngéé” he™ ja-, jaa~ dsa"kyaah’ jndah" hi~
chee™ Juda Iscariote ngooy' kih' dsa"kaah” kyaa'
jmi~dsa”. 1> Mah'ga‘jayh”

—¢Joh” kwééh' jnd” mah' ngéé” jnih” ja’'gooh”
hnah™? —siiyh™.

16 He ja~ ga’lgg’ Juda hnooh™ ha™ 14~ jmeey’ mah'
ngééy' Jesus ja'goo~ dsa” he”.

Ga’jmee’ Dsa jggh'jndn'ma nuw” kyaah’ ga hiyh'
juu'
(Mr. 14:12-25; Lc. 22:7-23; Jn. 13:21-30; 1 Co.
11:23-26)

17To™né jmii’ he™ ga’lgg’ dsa"taah' dsa™ jmeey”
jmii” kuyh™ hefiih® he™ sa” kyaah’ levadura,
ga'ya’jah” jnddh' koo” kih' Jesis mah' ga'ngii’
jndadh’ juu' kiyh":

—¢Ha™ jwah” mi'llu' jndédh’ jee” kihn’ ma nuu™?

18He"ja™ ga’jayh” siiyh™ jndah":

—Go ™ ndd  hnédh” ta” jee’jwii~ juuh™. Cha’jweé'ja",
jeeh” hndh” jaa™ dsa”. Ja~ jwiith” dsa™ he™: “La’la”
jdh” ta"jwoh'kyaa'jndah': Ma ngoo' ga dséé’ jmii’

kin®. Chameh” kyah' kyeh” jnddh' borrego méh'
kyaah’ discipulo kyaan™.”

19 He"ja~ gangg' jnddh' 1la’koo~ mada™ he”
ga’jmee’ Jesus kyaa'jnddh' hi"ga'mi’llu'jndah'jee’
ga’kuyh™ manuu’.

20Ma’ ga nuu” jmi’ ]a ,8a” gya” Jesusné’na’'mes
kyaah” 1a” ]ee gyatuu’ ]naah 21 Ta’kg~jiih' ma’
togh’ ]naah kih~hih~ jnéah’, ga“jah” ]esus

—Mara”ju'dsoo’ ]Weehn hnéh’, jaa” jee’la"jéé"
hi~ kuh~ kyaah jnd’, ngééy'jnd”.

22Peer ja' meeh™ dsé” jnddh' ma’ ga nuw’ jnddh’
juu'ja”, mah'ld7jaa” ld7jaa” jnddh' gangii’ jnaah’
juu' kiyh'":

—¢Che’ja” he” jnd” na™ hlééh? —ga“jah’ jndah’.

23He"ja” ga'jeeh™ Jesusjuu' kyaa' jnééh'

—Hi™ td” goo~ kyaah ]na neh™ wii" la-, hi-
he” ba” na” hi~ ngéé' jnd". 24 Mara” ]udsoo
Hi"ga’léé'ngo’ la- le” kiyh' 1ld°koh” ma™na~sii .
Pero jwii” dsa” hi” ngéé~ Hi"ga’léé'ngo’ la”. LIu'
ga’ la' kih' dsa fiush™ he” wara~ jah” kih' sa”
ga’la’chaay go“te” ba’".

25 Ja"ga’, gajeeh” Juda hi~ ga'ngéé' Jesus,
ga‘jayh”

—O che’jnd”" ba’ ta"jwoh’".

—Hfiaah' ba” hne™ ma~jah’—ga’jah” Jesus siiyh ™.

26 Ko-jiih' tddyh” kuyh~, ga’ka' Jesus he'iiih”
mah' ga’kway” tihmaah” kih' Dio. Ma™ngéé’
ma~kway” ti'"hmaah’ kih' Dio, ga“llaay" he'iiih™ ja",
mah' ga’kwééyh'jndah', ga‘jayh”

—Kye~ hndh” mah' kuh' hndh’, he™ la~ na”
jmi ngo' kin™.

27 Laja~ ka'ldh” ga'kay' wakyaah’, ga’kway’
tithmaah” kih' Dio, ja"ga’ ga’kwééyh' jnédah ',
gajayh”:

—Hih” hndh” 147jéé" hndh’. 28 Jééh", he™ la~
na- jma- kin~ he™ kyaah” jmee' Dio koo™ hmooh’
hmeéé’. He ja™ tug” jma~ kin~ kih'jwéé” dsa™ mah'
dsa“che' dso’kye~ kiyh'. 29 Ld’la” jwééhn~ hnah’,
mo~so” huh' ga’ jnd” jmih' mi'jéh’ ma~4a-, 1a7jiih'
lloo” jmii" huhn'ka~ldh"1a"hméé” kyaah” hnah’ jee’
jmee' Tad' kyaan™ hih™—ga“jah” Jesus siiyh™.

Ga hmd’ Pee’juu' he™ sa” kyuuy” Jesus
(Mr. 14:26-31; Lc. 22:31-34, Jn. 13:36-38)

30 Ma'ngéé” ma~ha” jnddh' kih' Dio, gangg'
jndéh' ta” moh” Olivo. 31Ja~ga” ga“jah” Jesus siiyh”
jnaah":

—L&"jéé” ba” hndh” beeh' jnd” na' hwé'. La‘ja~
na-sii- juu' kih' Dio: “Jmeen’ dsoo” kih' hi-
haa~ 1a‘jéé" borrego, hi~ 1a%jéé" borrego kyaay'
sa"jiiee”.” 32 Pero ga’ ma~la"jiihn' ka~lah’, hii” jnad”
niin' na’jaan" hnah” ta” Galilea.

33He"ja™ ga’jah” Pee”

—Ma’ke" 147jéé" ga’bee' hne™, pero jnad” jih’koh”
sa  been” hne-.

34He"ja™ ga’jah” Jesus siiyh™ Pee”:

—Ma'ra” ju'dsoo” jwééhn~ hne”, na' hwé', jaa
ja"ga’ hooh' chaah” dsoo', hne™ ma~té” hné~ jiih~
ma~hmaéh’juu' he™ sa” kyuuh™ jnd”.

35 —Ma“ke” ga“juun’ ko“jgh” kyaah” hne-, sa”
jwahn™ld'na” —ga“jah” Pee’".

Ld‘ja” kwee™ ba’ga“jah’jnddh'1a"jéé" jnadh'.

Nee’ Jestis Getsemani na’chuuy’ kyaah’ Dio
(Mr. 14:32-42; Lc. 22:39-46)

36 Ma"ngéé” he™ ja~, ga'ngg' jnaddh' kyaah’ Jesus
koo~ jee’ chee™ Getsemani. Ma’ ga’lla'ngg’ jndah'
jee’ja", ga'siiyh™ 1a7jéé" jnaah":

—]Jee’la” ba’go~taah’hnédh” takojiih' na’chuun'
kyaah’ Dio.

37 Ga'jaay' ma’la” Pee’, kyaah' li"uu” joo” Zebe-
deo ba. Chah” ba’ ja' meeh~ dséy' hi" chaay~
cha miih™ huw'dsé”. 33 He ja™ ga“jah” Jesus siiyh™:

—Peer”meeh™ dsén’, 147jiih' juun”go~te~la'kin".
Jee’na” ba’ jad jnd’. Kwééh hoh” hnah’, ta” gwii~
hnéah’".

39Ja"ga’ ngoo' Jesus miih™ ga’ta” cha'mé’. Jee"ja~
ga’juuyh’jnéy mah' ga‘jluuy’'lley’ 14~ ga“té” hwa’,
ga chuuy” kyaah’ Dio:

—Taa" kyaan”, chermah’ le”, 144" jnd” kih' he”
wii’he™ jéén " na’. Pero sa”wa’le”1d" hnoon' hiiiin,
wa’le”1a" hnooh™ hfiaah’ ba'.

40 Ma’ jah' Jesus ka"ldh” jee” ma’ tddh” discipulo
kyaay', ga“jééy’ ma na"gwiiy". He ja~ ga'siiyh”
Pee”:

—¢Che” ni” koo™ hor™ sa” ma~la"be” hoh” he~
ma nah” na'néh” kyaah” jna™? 41 Wa’ na néh’
hndh’, ngii’ hndh” kyah' kih' Dio mah' sa” leh” he~
hliih' hndh”. Hngg' ba’ jmi~lle” jndn" kwa' be”. Pero
jmi"ngo’ jnén'sa” bee” —ga“jayh”.

42Ngooy'ka lah" na’chuuy kyaah’ Dio jee’ ga™té”
t'jiih™:

—T4aa" kyaan”, chermah’ sa” le” 1adh” jna” kih'
he~ wii” la”, chermah’ ma‘ra” he™ huhn' ba’ jn&’,
wa’le”1a" hnooh™ hfiaah' ba’ —ga“jayh”.

43 Ma’ jayh' ka'lah’, ga’jééy’ 1la‘jéé" ba’
ma na gwii~. Jééh’, la gwiiy” jweérte. 44 Ngoo'Jesus
ka~lah” 1a’hméé” jee” ga'té” hné~ jiih™ na’chuuy’
kyaah’ Dio, ja ba” kyaah” juu' he” ma~hlééyh” jaa’
ja~. 45Ma’jayh' ka"1dh” jee’ ma’ tggh’ jnddh'la-jéé"
jndadh’, ga“siiyh” jndah'":

—Gwii~ ba’” hndh” kyah', teeh’ hndh” hoh’.
Ma-lloo" hor™ jaa” Hi"ga’léé'ngo’ la”, ngéé' dsih”
goo~ dsa” hilaa~ dsé. 46 Noo~ hndh’, mah'
ma'ngegn. Mangoo' ya’jdh™ hi~ ngéé' jnd” —
ga‘jayh’”.

Ga'saayh’ Jestis
(Mr. 14:43-50; Lc. 22:47-53; Jn. 18:2-11)

47Lla" gyih'juu'ja” ma’ja' Juda, jaa™ jee’ 1a7jéé"
gya'tuu” dsa”kyaah’ jnddh'. Jay' kyaah” koo™ naa’
dsa”, hi ma” kye~ fie', hi ma” kye™ hma~, 1d"hih”
kih' ta“jwoh' kyaa' ley kyaah" dsa“kaah” kyaa'
jmi~dsa”, kyaah’ dsa~gyauh’. 48 Juda hi~ ga'ngéé’
Jesus, jaa' ga‘taayh™ dsa™ he”juu”

—Hi~ chghn' kih', hi” he” he”. Ja~ saah™ hndh” —
ga‘jayh’”.

49He"ja" jay' chuh” kih' Jesus.

—Ha™ ma~fieh’ ta"jwoh' —ga“jayh’".

Na~ ma~hii”ga chuyh”kih'Jesus. 50Ja~ga’ga“jah”
Jesus siiyh™

—Ome~, chee” kih' ma~fieh” hne™?

Lachah” ja~ gaya’jah™ dsa” he” mah' ga“sooh'
kih' Jesus.

51 Pero jaa~ dsa kyaah” jndah’, ga'sééyh' fie'
ga'jmeey” dsoo’ kih' jaa™ hi” ma’ jmee” tahe' kih’

jmi~dsa” jggh'. Ga’kuy” lo"gwa’. 52He"ja”~ ga’jah’
Jesus siiyh™

—Teeh' fie' kyah' neh” loo™ kih' ka“14h". Jééh’,
la“jéé” hi~ kooh~ fie', kyaah’ fie' juuy’. 53 ;Che’
sa” fieh, le” ba’ ngiin’ kih' Td4 kyaan®, mah'
la*chah”la™ cheey'kin" gya“to” nda" dngele? 54 Pero
chermah’ 1d7ja™ ga’la’, ¢ha™ ba” la™ la“te' 1a"koo™
na~sii” juu' kih' Dio, jee’lle'147jé" he™ 44~ jmii’le™?

55 Ja"ba’ hor™ ja-, ga’jah” Jesus siiyh™ dsa™ hi~
ga“sooh'kiyh":

—¢Che” dsahii™ jnd’, he”™ ma~ya nddh' hnah’
kyaah’ fie' kyaah’ hma~, mah' saah™ jnd"? La“jé"
jmii’ma’hddn’jee’kyah' hndh’, ma’kwan” juu' koo’
gwah™ mah' sa” ga’chaah' jnd”. 56 Pero 1a"jé” he~
la- lle' kih' le” mah'14"te' juu' he™ ga’sii’ 147jéé" hi~
ga'ngéé'juu' kih' Dio —ga“jah” Jesus siiyh™.

Hi" 147jéé" jnddh' ga'bee” jndédh’ Jesus jee ja-,
mah' ga'kyuy jnddh’.

Najady~ Jests chané’ dsa'ta’ kaah” kyaa' dsa
judiu

(Mr. 14:53-65; Lc. 22:54-55, 63-71; Jn. 18:12-14,
19-24)

57 Lajéé” dsa” he’, 1a° ma’ ga’saayh' Jesus,
na’jady” chané Caifa hi- ma” kye™ né€ kih'la’jéé”
jmi~dsa” kaah'. Jee” ja~ ma’ tdah’ jeg~ ko jgh’
14"jéé" ta"jwoh'kyaa'ley kyaah'1a“jéé" dsa™gyuul’.
58 Pero Pee’uy” ba’ ngooy' lleey' kaah' kih' Jesus, 14"
ga'té” ho’hne” né’ta’kih'jmi~dsa~ jggh'he’. Jee'ja~
ga'he' Pee’ ga“jmeey” ko jgh” kyaah’ poo™ hi~ ma’
tddh’jee’ja", ma’jééy” ha™ 14" hii'juu'ja™.

59 La'jéé” jmi~dsa” kaah’ kyaah’ dsa-gyuuh’,
kyaah la7jéé” hi~ laa' ta’, ma’ hnaayh dsa” hi~
ma’baah” ]esus kyaah’ ]uu ta” ]uu la“jwé” jee’ ma’
]nguyh kih'. 60 Pero sa” ga“jméaa” juu klyh ma ke
jwéé” dsa” ma” bddh~ dsih” kyaah” juu' ta-juu'.
Kyaah'jee’ ga“dsaa’'ga’, ga’llanda'ga uu' hi- kye~
juu'ta“juu', 61 gajayh”

—Ganuy’ jnddh' ga’jah” dsa fiueh™ na™: “Le’
hlan™ gwah” juzh™ kih' Dio mah" kyaah” hné~ jmii’
ba’ choohn””

62He"ja” ganoo” jmi“dsa” hi ma’kye™ né” he’,
ga ngiiy’ juu' kih' Jesus:

—¢Hee™ jwah” hne™, heh' 1a°koh” hnii~ dsa™ la~
kyah'? ¢He la' sa” hlééh’' ni” miih~?

63 Pero sa” gangii’ go'te” Jesus. Koo~ ka'ldh’
ga'jah’jmi~dsa” jggh' he” siiyh™

—Ma'ra”ju'dsoo” kih' Diojiih",jah’ ;che’hne™ he’
Cristo, Joo” Dio?

64 —Hne~ ba” ma-jah. Hi" cha™ ga’ koo~
he” jwééhn™ hndh’. Na' ta” chané jééh' hnah’
Hi-ga’léé'ngo'la” gya'jwoo'ra lluu'kih'Dio Jggh',
hi” jééh' hndh” jayh” ka~lah” jee” jnii” hii” gyush' —
ga’jah” Jesus.

65 He ja~ 14~ ma kyeh’ ja~ jmi~dsa” jggh' he’
hmiih~ kih' ga“giiy', ga“jayh”

—iMa"mi~kwayh' Dio jéé"! ¢Hii~ ga’ jwaah” jne’
jiiah” hi~ jmee’ ju'dsoo’™? Jee’ na” ma nuuh™ hnédh’
he™ ma mi~kwayh' Dio. 66 sHee™ jwah” hndh™? —
ga’jah” dsa~jggh' kyaa'jmi-dsa™ he’.

He ja~ ga’la’jéé ba’ ga’jah™

—A&" jmii’ juuy’.

67 La’chah” ja~ ga'ti" ga’hfley’ mo™né Jesus.
Ga’kii” ga“jnooy’ kiyh'. 68 Mah' ma’jayh”™:
—Hne" Cristo, jah’da’, ¢hii” na” ma“kwa”kyah'?

Ga’hma’ Pee’juu' he” sa” kyuuy~ Jesus
(Mr. 14:66-72; Lc. 22:56-62; Jn. 18:15-18, 25-27)

69 Ho'hne” ja~ ma’ gya' Pee’, ma’ja'jaa~ dsa meé”
hi~ ma” jmee” ta” kih' jmi~dsa” jggh' he’, mah'
ga’jayh’ siiyh™

—Hne™ ka“ldh" ma’ngéh™ kyaah'Jesus hi~ chaa~
Galilea.

70To"lo" né&’jee’1a"jéé" dsa™ he” ga"hméa” Pee’juu’,
ga’jayh”

—Sa“man” hii~ kih'na™ hlééh".

71 La chah” ja~ ya’héé' Pee’ nanooy~ 1a~ ga'té”
ho'haah’” jee’ dsa"taah’ dsa”. Jfiah” dsa mé’
ga'jééy’, mah' ga'siiyh” 1a"jéé” hi~ ma’ tddh” jee’
ja~

—He” ba” dsa"kyaah’ Jesus hi~ chaa™ Nazaret
na-.

72Koo~ ka~ldh” ga‘juu’ Pee’, ga'tddy~ Dio:

—Ni" ko hi'pih' sa” kyuun™ dsa™ oo™ —gajayh’.

73Ko hwéé” ga’ja™, ga’jah"dsa™ hi” ma’taah’jee’
ja~, ga'siiyh™ Pee’ka~lah™

—Ma'ra” ju'dsoo’, hne™ he”laa'jaa™ dsa"kyaah’
hi~ 00™. He"ja” sa” na~hee” juu'la” hlééh".

74He"ja~ ga’lgg’ Pee” hlééh™ kyaah’ dso’jwii” hi”
ga'taay” Dio:

—Ma'ra” ju'dsoo’, sa” kyuun~ dsa"fiuuh™ na™ —
ga’jayh’.

Na~ ma~hii” ga*hooh' chaah” dsoo'. 75 Ja"ga’
ga’la*dsooh™ dsé' Pee” juu' he~ ga’jah” Jesus

ga'siiyh™ jaa" “Jaa’, ja ga’ hooh' chaah” dsoo,
hné~ jilh® ma“hmdh"juu'he™ sa” kyuuh” jna".”

He"ja~ ya'hééy' ta” ka’hne”, ga’hooyh' l47jiih'
lla” dséy'".

27

Ga’jada’ dsa” Jesus chané’ Pilato
(Mr. 15:1; Lc. 23:1-2; Jn. 18:28-32)

1 Ma’ ga’jnd’, ga'’kuh' 1d7jéé" dsa"kaah” kyaa'
jmi~dsa”, kyaah'la“jéé" dsa~gyuuh’. Ga'taayh'juu’
kwee™ ha™ 1d” jmeey' mah' jngiih’ dsa™ kih' Jesus.
2 He ja” na‘jaa- dsih” nahiiuuy”, ga'ngééy' goo-
Poncio Pilato hi~ ma“laa' lle'moh’.

Ga’juu’ Juda

3Juda he” hi~ ga'ngéé’ Jesus, ga'kay' cha miih-
huw'dsé™ ma’ ga*jééy" he~ ma'jmee’ dsa” he” hih”
]uu ]esus He™ja™ fieey’ na ngeey ka~lah” 1a7jé”
gyii‘gya” kuu’ teg~ he~ ga’jiih' 14"jéé" jmi-dsa-
kaah’ kyaah’ dsa”gyuuh”he”. 4 Mah' ga“jayh™

—Na~bdahn' dso’kye™, ma ngéén' jaa~ hi~ juu”
hi~ sa” cha™ dsoo’ cha™ kih'.

Mah' ga“jah” dsa"kaah” he” siiyh™:

—¢Hee™ ga'téé” jnaadh' jéé” jnadh' kyah'? Kwaat
kyah'ba hne™ na-.

SHe ja™ ga ]Wa ]uda kuu’ ]a neh” gwah™ juuh’,
mah’ ya “hééy’ ]ee ]a ngooy' na’'tdy”~ che” luuy'.
6Ja"ga’ ga’jush’ jmi ~dsa” kaah” he” kuu’ ja™ mah'
gajayh”:

—Sa” le” tagh” jne” kuu’ la” ko jgh” kyaah” kuu’
he~ kwééh™ dsa™ Dio, jééh’, ma~hladh’ jma~ kyaah’
kuu’la~.

7 He"ja~ ga'taayh' juu' kwee~ lay' koo~ hwa'
kyaah” kuu’ ja~ jee” haay' dsa™ chaa™ wy’. Hwa'
ja- ma’ chee” hwa' kih' té* mi'hya~. 8 He7ja~
lé'jiih' jmii’ na', hwa'ja~ chee™: Hwa' he™ ga'kégé’
jma”. 9 L& ]a ga “la“te' 1a°koo~ ga'jéh’ Jeremia
hi~ ga ngee ]uu kih' Dio llo’joo’, ma’ ga ]ayh
“Ga’kay' gyii‘gya” kuu’ tgg~, he” ma’ jmee” dsa”
Israel kwaat™ ko ja~ jiih' kyge_: jaa~ dsa”, 19 mah'
ga’lay' hwa' kih' té* mi'hya~, 1a°koo™ mada™ he~
ga’‘jmee” Dio kin™.”

Ga’ka' Pilato ju'dsoo” kih' Jestis
(Mr. 15:2-5; Lc. 23:3-5; Jn. 18:33-38)

11Ma’ cheh'Jesus chané’lle'moh’, he ja™ ga'ngii’
lle'moh” juu' kiyh'":

—¢Che’ hne™ he” dsa~jggh' kyaa' dsa™ judiu?

He"ja™ ga“jeeh™ Jesus juu' kiyh'":

—Ma~jah’ba" hne-.

121.47jé€é" jmi~dsa” kaah” kyaah” dsa”gyush’ ma’
bdayh~ dsoo’, pero ni" miih™ sa” cha™ ga’jeeh”
Jesus. 13He"ja™ ga’jah” Pilato:

—¢Che’sa” nuuh™ joh”juu'sa” hnoo~ dsa™ kyah'?

14 Pero ni” koo™ mi'juu’ sa” ga“jeeh™ Jesus kiyh',
he ja~ cha"ga’'miih™ ma’jéé~ dsah” Pilato. 15La"jé"
jiih”ma’té~ jmii’he” kuh~ dsa~ judiu borrego méh’
ma’laa" Pilato jaa~ jee’la"jéé hi~ tddh’ neh fie' hi~
ma’ tih™ dsé' dsa™ ba’. 16Jmii’ ja~ ma” hdd nehfie
'jaa~ hi~ ma’ chee™ Barraba hi~ ma’ hii” juu' kih'.
17 He"ja~ ga'ngii’ Pilato juu' kih' hi~ ga’kuh’ jee’
ja:

—¢Hii~ hnooh™ hndh”1aan’? ;Che’ 1adn” Barraba
o che’lddn’ Jesus hi~ chee™ Cristo? —ga“jah” Pilato.

18]Jééh’,1a"1a” ba’mafiey” he” na"hggh ba’dsa”
he” kih' Jesus, heh' ga'ngéé’ dsih” ja’gooy~. 19 Ma’
gya' Pilato né'ta’ kih', ma’ ga’lloo'jaa™ hi~ ma’kye~
juu' kih' méy’, ma’ jayh”:

—Jah” dsa mé” kyaah": “Ta” badh" hfiaah' kyaah’
dsa fiuuh ™ lluu'he’. Jééh’,ta” ya“jnd  ma~kéeé'jnih’
na’hegg” jweérte.”

20 Pero jmi~dsa” kaah” kyaah” dsa gyuuh” ma’
taayh™ dsa” juu' mah' wa’ ngiiy” he™ 144" Barraba
mah'wa’juu” Jesus. 21 Koo~ ka~1dh” ga“jah” Pilato:

—¢Hii~ jee’la™uu” hnooh™ hnédh”1adn"?

La"jéé ba’ gajjah”

—Laa Barraba.

22Mah' ga“jah’ Pilato siiyh™:

—¢Hee™ na” jmeen’ kyaah” Jesus hi™ chee”
Cristo?

Ma’ jayh™

—Wa’ dsa"taay’ dsoh” hma~cru.

23Koo~ ka“ldh” ga’jah” lle'moh” he” siiyh™:

—¢Hee™ hliih' ma~jmee” dsa™ la™?

Pero cha“ga'miih~ miih” ga*tooh' dsa™ he’, ma’
jayh’:

—Téady dsoh” hmacru".

Ga’jd juu' juu’ Jests
(Mr. 15:6-20; Lc. 23:13-25; Jn. 18:38-19:16)

24 Ma’ jéé~ Pilato sa” hii~ liyh® kyaah” dsa-,
cha"ga'miih~ ga“chi' ga“jwaa’ dsa” he”. He7ja~
ga'kay' miih~ jmii~, ga“gyiyh' gooy™ chané l1a"jéé”
dsa” he’, mah'ga“jayh”

—Sa” bdahn’ hiiiin® kyaah” jma~ kih' dsa™ lluu’
la~. Na~ hnith' ma na~la” kwaat™ kyah' hnah”.

25He"ja” ga'jdh” ga’ld‘jéé dsa” he”:

—Wa’ na“bddh' jnddh' jma- kiyh', la'kye~
joo’sith’ jndah’.

26 Ja~ga’ ga’1aa’ Pilato Barraba mah' ga‘jmeey’
hih™ ga’jmi’ ga’baa' dsa™ Jesis. Ma ngéé” he-
ja~, ga'ngééy' Jesus ja’goo” hlgg” mah' dsa"tddy
dsoh” hma~cru”. 27 He"ja~ ga’jaa’ hlge” kyaa' Pi-
lato Jesus ta” né'ta’ kiyh', mah' ga’kuyh' 1a"jéé"
hlgg” 1a’ku” 1a7jii" kiyh'. 28 Hi" ga’llee’ hlgg
hmiih~ kih' Jests mah' ga’kyeh™ dsih” koo™ hmiih~
gyuy’ ldh~ 1a°koh” he™ kéh™ rey. 29 Ga'kay' wii~
too” ga‘jmeey” koo~ he~ lih™ mah' ga“tooyh~ lle’
Jesus lla™ coron. Ga*tooyh' koo™ hma~tah™ gooy~
ra-lluu’, ma’ ]maa dsih”1a koo~ ]aa dsata’jggh'.
Ja~ ga ga‘juuyh’jnéy’ cha’néy’ mah' ga'mikwayh'
ma’ jayh”

—Peer” jggh' dsa"ta’kyaa' dsa™ judiu.

30 Gati” ga'hiie' dsih’, ga’kay' hma"tah™ mah'
ga'bay lley. 31 Ma~ ngée' ma mi-kwah' dsih’,
ga’llee' dsa” hmiih™ gyus” he™ ga “kyeyh™ja’, mah'
ga'’kyeyh™ ka~lah” hmiih~ kiyh', ja"ga’ ga‘jaay’
na’'tddy dsoh” hma~cru’.

Ga'tadgy~ Jesus dsoh” hma cru”
(Mr. 15:21-32; Lc. 23:26-43; Jn. 19:17-27)

32 L&" ma’ ga’hwééy™ néta’ ja~, ga’jééy jaa”
dsa” chaa™ Cirene hi~ ma’ chee™ Simén. Ga’jmee’
hlgg” bii' ga’ka' dsa” he” hma~cru” kih' Jesus.
33 Ga“jady’ Jesus 1" ga“té” jee” chee™ Gdlgota, he”
hngg' jah™: Moo' Lle” HLii". 34 Jee” ja~ ga’kweééh’
dsih” jmii~ jilh~ he™ nakaah™ jmii~ 1lih". Koo~
ga hluyh” miih~ ba’, sa” ga“hiiy' ma” hiyh' jmii~ ja".

35 Ma"ngéé” matda” dsih” dsoh” hmacru’, ga™ti’
ga'llooyh' hmiih~ kih' Jesus kooyh™ suert. La7ja~
ga’la“te'l1d’koo ™ ga’jah” hi~ ga'ngéé’ juu' kih' Dio:
“Ga’ti’ ga’llooyh' hmiih~ kin™ kyaah’ dsa~kyaayh’,
ga'kooyh' suert mah' jééy" hii~ téé' hmiih~ kin".”
36 Mah' ga“taayh' ga“hgoy” jee’ja".

37 Ga’tgg' dsa” ta” gyuuh' lley’ koo™ hwéh” he”
jah” ha™ 1&8” la" dsoo” he™ baah™ dsih™: “Hi~ la~
na- Jesus hi~ laa' Dsa"jggh' kyaa' dsa~ judiu.”
38 Koo kiyh', ma’tgg” to'hma~cru”jee’ma nataa”
uu' dsa~hii, jaa~ jwoo' ra”lluu’ kiyh', jaa~ jwoo'
ra kéh' kiyh'. 39 La"jéé" hi~ ma” dsa ngéé” ta” ja”
ma’jiiyh~ lley” hi” ma’ mi~kwayh' kih' Jesus. 40 Ma’
jayh”:

—Hne™ hi” ma’tu' gwah” jush” mah'kyaah hné-
jmii” ma’ chooh’, 144" hfiaah'. Jfiaa' né hma cru”
na-, chermah’ dsoo” laah'Joo’ Dio.

41Ja"ba’ la“ja~ ga'jmee” 1a"jéé” dsa kaah’ kyaa'
jmi~dsa” kyaah' ta“jwoh' kyaa' ley, kyaah’ 1a7jéé"
dsa"gyuuh’, ma’jayh™

42 —Ga’lady' ba’ jiiah” dsa” mah' sa” liyh~ laay"
hiiiiy”. Cher'mah’ dsoo” laay' Dsa"jggh' kyaa' dsa~
Israel, wa’ jiiaay' hiiiiy’ na' dsoh” hma~cru™, ja"ga’
la’heeh” jne” kiyh'. 43 Ga’kay' 0”jgh™ dsé~ kih' Dio.
He"ja~ cher'mah’ Dio hnédy', hiiii"” Dio wa’ 1day"'
na', jééh” he” ba’ hiiiiy’ ma’ jayh” laay' Joo” Dio.

44 La%ja” ka'ldh” ga'mi’kwah' hi~ hii~ hi~ ma’
taa” jyoh” hma~cru” koo” kiyh'.

Ga’juu' Jesus
(Mr. 15:33-41; Lc. 23:44-49; Jn. 19:28-30)

45 Ma ga'té' lla'hyoo' lé'kaa jmi” gyau' ga'nau
ja’, ga “hléeh” ]esus koo~ ki“gaa’, ga ]ayh

—Eli, Eli, ;lama sabactani? —he~ la™ hngg' jah™
Dio kyaan~, Dio kyaan~, ¢che”la' ma~beeh™ jnd"?

47 Ko7llaa” hi~ ma’ tddh” jee” ja~ ga'nuuy” he~
ga’hlééyh’, heTja~ ga’jayh”

—Jé& da’, tééyh~ Elia.

48 La chah”ja™ ngoo' ko chih’jaa™ dsa~kyaayh/,
ga'kay' koo~ wa’joo”, ga'mi“gyuyh” joo~ kyaah’
jmii~ jith~. Ga’lla’lley’ lle” hma™ mah' ga“chooy”
ma’ hih' Jesus. 49 Ko~ llaa’ma’jah™:

—Ta” jmaay he'. Wa’ jéé&” da’ jne’ che” ja" Elia
mah'laay".

50 Koo~ ka~lah” ga’hooh' Jesus koo~ kigaa-,
jaga’ ga'ngééy' jmi-lle” kiyh'. 51 La"chah” ja~
ga“gii” hmiith™ he” ma’ na‘jné‘ llah' gwah”, ga’log’
ta” gyuuh' 14" ga™té” hwa'. Ga“jeh’ wii” jwérte hwa'
lé'jiih ga “llaa” kuu hloo~. 52 Hi" gana” to"hgg~
kih' ]wge_z “hi” na”jngéé' kyaa' Dio mah' ga’la‘jiiyh'
hi~ ma’ na~juu’. 53La chah’ja~ ga'hwéé hi~ he’
neh” to"hgg™ ma’ ga’ 1a” ]11h ]esus ]a “ga’ ga'naay'
ta” jee’ ]WH na‘jngii' jee’ ga'mi‘jnéay" hnny jee’
kih' jwéé” dsa”. 54 Ga'jwaayh' jwérte jus’ hlgg”
kyaah’ dsa"kyaayh hi~ ma"hda~ Jesus, ma’ ga“jeh’
wii” hwa' hi® ma’ ga“jééy' 1a"j&" he™ ga’la’ ja .
Ga’jayh”:

—Ma‘ra” ju'dsoo’, he” ba’Joo” Diona".

55 Ko™nith™ ga’ ja- ma’ tddh’ ka’lah” jwéé’
dsa'mé” hi~ ma’ jéé~. Dsa mé” he” ya'naa' kyaah’
Jestus 1a” ga’té” hwa' Galilea. Hi~ he” ma’ jmee”

ta’he' kiyh'. 56 Jee’ja~ ma” hdd” Maria Magdalena
kyaah” Maria choo' Jacobo kyaah” José, kyaah’
choo’ chih™ kyaa' Zebedeo.

Ga haay' Jesus
(Mr. 15:42-47; Lc. 23:50-56; Jn. 19:38-42)

57 Ta™ ga'hloo” jmii’ ja~, ja' jaa™ dsa™ cha™ kuu
hi~ ma” chaa™ Arimatea hi~ ma’” chee™ José. Hi~
he”ka-1ah” ga’laa' discipulo kyaa'Jests. 58 Nee’ dsa”
he” na’hlééh” kyaah’ Pilato mah' kway' jwé' jyooy’
jmi'ngo’ kih' Jesus dsoh” hma~cru”. Ga’kwa’ bih’
jwé' mah' kooy~ jmi'ngo" kih' Jestis. 59 He ja~
ga'jyoo' José he” jmi ngo' kih' Jestis mah' ga’laay~
koo~ ta“jmaah’ na~jngii'. 60 Mah' ga*taayh™ neh”
koo™ to"hgg™ hméé” he” ma’na hé~ kiyh' né’ kuu’
hloo~. Ma™ngéé” he™ ja-, ga’bdy' koo~ mi'kuu’
jeuh™ mah' ga’jléy’ ho'too™ ja~. Ja~ga’ ngaayh'.
61 Chané” kih' to"hgg~ ja-, ma’ gya' Maria Mag-
dalena kyaah’ ga’ jiiah” Maria.

Ma’tidh’ hleg” hoo™ to hgg™

62 Ma” ga’jnd' jyoh” jmii, ga’lla'nda’ jmi-dsa-
kaah” kyaah” dsa™ fariseo chané’ Pilato. Ma~goh"~
jmii” he™ ma” mi~lluu’ dsa™ hfii” kih' jmii’ he~
teeyh™ dséy'. 63 Mah' ga“siiyh™:

—Ma~la"dsooh™ dsé~ jnadh' he™ ga’jah” hi-
ta’juu' he’. La’koo™ ma’ chaay™ gajayh: Ga’
ma-hya”™ hné~ jmii’ na-juun, la7jithn” ka-lah".
64 He"ja~ jmee’ mada™ heg' dsa™ to"hgg~ 1a7jiih'
té' hné~ jmii. Jééh’, goo~ la' wara™ ga’lla'nad’
discipulo kyaay' ta’la~ hwé', lleey” hlii" mah'
mi~gaay dsa-, jayh: “Ma~la"jiiyh' ba” jee” kih'

hi~ mana~juu”. Liaja~ le” juuy' cha ga'miih~
la"koh” ga’he™ ga’juu’Jesdsld” ma’ to™né".
65He"ja™ ga'jah” Pilato siiyh™:

—Hii" hlgg” tddh’ na-. Go~jady” mah' heey’
to"hgg™ ha™ koh”jiih'le".

66 He"ja~ ganddy' kyaah” hlgg” jee’ la' to"hgg~
mah' hegy' kwee™. Ga’jmeey” lii” hoo” to"hgg~
mah' sa” td' dsa” goo~. Hi" ga’llaay' hlge” hgg'
ka~lah’.

28
Ga’la7jiih' Jesus
(Mr. 16:1-8; Lc. 24:1-12; Jn. 20:1-10)

1 Ma~“goh™ jmii’ he™ teeh™ dsa~ dsé', la’koh”
ga'jnd’ to"né” jmii’ kih' seman~, ngoo' Maria Mag-
dalena kyaah’ jiiah” Maria na‘jééy- tohgg~. 2 Ni"
sa” lii” ga’ ma’ ga“jeh’ wii" jwérte hwa'. Ga’jiiaa’
gyuuh' jaa~ dngel kyaa' Dio. Ma’ ga’llooy' jee’ ma’
la'to"hgg™, ga’bdy' mi'’kuu” he” ma’ na“jné” mah'
ga“gyay” né& kih'. 3 Angel he” ma’ jndd” 1d"koh”
je"fiih'. Sa’hmiih~ kiyh'ma’la' tg~jléé™ 1d koo™ tog~
tehmoo~. 4 Ma’ ga“jéé’ hlgg” hi~ ma’ tddh” hog”
jee’ja™ ga’la’goyh” jwérte 1a7jiih' gajlady’, ga'saa’
ga“jaay hwa'ld’koh”hi~ na-juu’ba’. 5Mah'ga“jah’
dngel siiyh” dsa"mé” he”:

—Ta” wa’ gah' hndh’. Ma™ ba’jnd’, ma~“ya naah’
hndh” hnaah™ hndh” Jesus hi™ ga’tdd™ dsa™ dsoh’
hma~cru™. 6 Sa” chaa™ jee’ la”, hii” ma~la-jiih’
la’koo~ ga’jayh” jad'. Ya ndad” hnadh” ya jéé jee’
ga'kyaa~ dsih’. 7 Mah' go™nd&” hnéh” ko chih’
go-jmeeh’ hndh” juu' kih' 147jéé" discipulo kyaay'

he™ ma~la7jiiyh' jee” kih' hi~ na“juu’. Hii~ dsoo'
dsa“jaa  hndh” ta” Galilea. Jee ja~ jééh' hnih’. He~
la na” juu' he” ma~jmeehn'kyah' hnah”.

8Ma~la” ma~jéé” dsa mé” he’ neh” tohgg™ ja-,
ga‘jwaayh' jwérte hi~ ta” ko "taa”™ ga’jéé” dséy’
go~te”. Mah' ga'nddy' cha hliiy” na’jmeeyh” juu’
kyaa'jndah'. Jee’ ga'nddy ja~, 9ga mi‘jnaa- Jesus
hiiii” ta” cha’méy’, ga’jmeey” Dio kih". Hi" dsa mé&”
he” ga'ndd’' chuh™ mah' ga'iiy’ tii’ Jesus, ga‘jmeey’
jueh™ kiyh'. 10He ja™ ga“jah” Jesus siiyh™:

—Ta” wa’ gah' hndh”. Go™ndad" hndh” go“jmeeh’
juu' kih' gghn' mah' wa’ lla'nééy ta” Galilea. Jee’
ja~ jééy'jnd".

Gajuu'dsa’, ga’jiyh” ga héé' discipulo hlii” kyaa'

11 Ma™ngéé” ma niddy ja-, ko llaa” hlgg” hi~ ma’
heg” to"hgg™, nandé' ta” jee’ jwii- najmeeyh’ juu'
kih' dsa“kaah” kyaa' jmi~dsa” 147jé~ he™ ga’la’.
12He"ja” ga’kuh' jmi~dsa™ he” kyaah” dsa”gyuuh’
ga’jwayh” juu’, mah' ga’kwééyh' cha miih~ kuu’
1a7jéé" hlgg” he’. 13Mah' ga“taayh™ juu”

—Hnéh” ba’ na” jwah": “Ta’ko~jiih' na~gwii~
jnddh ', ga’lla'ndd’ discipulo mah' ga*hééy' hlii’
kyaay", 1a"ja” jwah' hnah”. 14 Chermah’ ga“la fie”
lle'moh”147jé" he” ma~la”, ma~fie’ba’jnddh'ha~1a"
chiih’jnih” mah'sa” bddyh™ hnéh”.

15 Ga'ka' ba’ hlgg” he” kuu’ ja-, mah' ga“jmeey”
la’koo™ juu' he™ ga'taah™ dsih”". He ja~ 1a
ma-chooh™ jaba” dsa” judiu juu' ta7juu' ja-,

Ga'chee’ Jesus discipulo kyaa' mah' dsa’kay”
ju'hméé” la'kaa™ jmi gyuwn”
(Mr. 16:14-18; Lc. 24:36-49; Jn. 20:19-23)

16 La"jée” gya'kaa™ jnddh' ga'neg' jnaih' ta”
Galilea, ta~ moh” jee” ga'jmee” Jesus mada™ he~
dsangg' jnddh’. 17 L4 ma’ ga’jéé jnaddh’ ga’jmee’
jnadh’ juuh™ kiyh', pero ko llaa” dsa"kyaahn’ ma’
jmee” to' dsé'. 18He ja™ ja'Jesus chuh” kyaa'jndih
'mah’ ga“siiyh™ jnddh'1a"1a":

—Ma na ngén' jwé' jmeen’ hih” kih' 147jéé" hi~
tadh’ gyush' hwa'. 19 He"ja~ jwahn”, go naa’
hnéh” go"kwa” hndh” juu' la"’kaa™ jmi"gyuu jee’
tadh’ dsa”, mah' 1a"jwéé” discipulo kyaan™. Ja~
chaayh'jmii~ 1a’koo™ mada™he™ jmee” Taa', kyaah’
Jooy’, hi” kyaah’ Jmi~lle” Na~jngii'. 20Ja~ mi~tééh'
hndh” he™ mi~tey' 14"j¢° mada™ he™ ma jmeen’
kyah' hndh”. Mah' hii” jnd” haan’ jee’ kyah' hnah”
ga’la’jé” jmii, 1a7jiih' llaa™ jmi“gyuw™. Wa’'la'ldja .

